HECHOS 1:1 i HECHOS 1:2-3

HECHOS
Apostolcuna rurayashgan

Lucasmi Bibliacho caycag ishcay librucunata

guelgargan. Punta cag librumi caycan
“San Lucas”. Guepa cag librunami caycan
“Hechos”. San Lucas libruchomi guelgargan

Jesucristo  rurashgancunata musyanansipa.
Hechos libruchdonami guelgargan Jesucristupa
apostolnincuna Santu Espiritupa munayninwan
rurayashganta musyanansipa. Saymi cay
libruta liyir musyansi Santu Espiritu yanapaptin
Jesucristupa wilacuyninta may-saychopis
apostolcuna wilacuyashganta.

Tedfilo jutiyog runapdmi Lucas cay libruta
guelgargan. Tedfilushi Lucasta gastuncunapa
puestupargan  Jesucristupa  apostolnincuna
wilacuyashganta y rurayashganta guelgapananpa.
Sayno captinpis manami Teofilulapasu
Lucas guelgargan, sindga lapan runacuna
yachacuyananpawanmi. SaynOmi San Lucas
nishgan librutapis guelgargan.

Santu Espirituta chasquicuydnanpd wilashgan

1 Jesucristo lapan rurashgancunata vy
yachasishgancunatami punta cag librocho
guelgamorga. Sayta guelgamorgd ima
pasashgancunatapis gam musyanayquipami, Teofilo.
23 Jesus wanushganpita cawarircamurnami
ciéluman manard aywacur apostolnincunata
chuscu chunca (40) junagyag asca cuti



HECHOS 1:4 ii HECHOS 1:8

yuripargan. Rasunpaypa cawarimushganta
musyayananpami tucuynopa paycunata
tantyasergan. Nircurmi paycunata nergan

Santu Espiritu yanapaptin wilacuyninta wilacur
puriyananpa.

4 Apostolnincunawan Jesus caycashpanmi
paycunata nergan: “Jerusalenpita maypapis
aywacuyanquirdsu. Saypa trucanga jinalancho
shuyardyanqui Taytd promitishgan Santu
Espirituta chasquiydnayquipd. Santu Espirituta
chasquiyanayquipa cashgantaga maynami
nergd. > Naupataga Juan Bautista yacuwanmi
runacunata bautizargan. Cananmi isanga
gamcuna Santu  Espirituwan  bautizash
cayanquipd. Sayno bautizash cayéinayquipdga
walca junaglanami pishiycan.”

Ciéluman Jesucristo cutishgan

6 Jesucristuwan  shuntacash  caycarmi
apostolnincuna tapuyargan: “Taytay, ¢canansurd
cay Israel nacionpita Roma runacunata
gargunqui, paycunapa magquincho cayashgapita
gampa maquiquichOna cayandpa?”

7 Sayno tapuyaptinmi Jesus nergan: “Imaypis
say pdasananpd cashgantaga Tayta Dioslami
musyaycan. Paylami munayyog caycan
saycunata rurananpdga. 8 Sayno captinpis Santu
Espiritu gamcunaman shamuptinmi poderninta
chasquiyanquipa. Sayta chasquircurmi
wilacuynéta wilacuyanquipa Jerusalencho, Judea
provinciacho, Samaria provinciacho y may-say
nacioncunachopis.”



HECHOS 1:9 iii HECHOS 1:15

9 Sayno parlayta ushasquiptinmi Tayta
Diosninsi gloriaman Jesusta pushacorgan. Apos-
tolnincuna ricaraycdyaptinmi pucutay rurinman
yaycur elagasquergan. Saypitaga mananami
ricayargannasu. 10 Sayno ricaraycayaptinmi
elagpita ishcay runacuna yurag md0danash
naupancho yuripdyargan. 11 Say runacunami
niyargan: “Galilea runacuna, ¢imanirtd ciélupa
ricarayciyanqui? Naupayquicunapita Jesucristo
ciéluman aywacushganta ricayashgayquindlami
yapay cutimongapa.”

Judaspa trucan apostol cananpd Matiasta
acrayashgan

12 Sayno niptinmi Olivos l6macho
caycdyashganpita Jesucristupa apostolnin-
cuna cuticuyargan Jerusalenman. Say
10mapita Jerusalenman cargan media
léwandlami. 13 Chaycuyashpannami wisdyargan
posddardyashgan altusman. Paycunami cayargan
Pedro, Juan, Santiago, Andrés, Felipe, Tomas,
Bartolomé, Mateo, Alfeupa surin Santiago,
Simon “Celote” nishgan y Santiagupa surin
Judas.* 14 Say wayichomi Tayta Diosta
manacuydnanpd imaypis paycuna shuntacdyag.
Paycunawanmi shuntacdyag Jesucristupa maman
Maria, Jesucristupa wauguincuna y waquin
warmicunapis.

15 Say junagcunami Jesucristuman yéracogcuna
pachac ishcay chuncano (120) shuntacéyargan

* 113 Bartolomépa jucag jutinmi cargan Natanael (San Juan
1.45-49; 21.2). Santiagupa surin Judaspa jucag jutinmi cargan
Tadeo (San Mateo 10.3; San Marcos 3.18).



HECHOS 1:16-19 iv HECHOS 1:21-22

apostolcunawan. Saymi Pedro nergan:
1619 “Waugui-panicuna, = musyashgansinopis
Judas Iscariote nogacunawanmi purergan.
Paytapis apoOstol cananpdmi nogacunatandla
Jesus acrargan. Sayno acrash caycarpis
Judasmi runacunata pushargan Jesusta présu
sariydnanpd.”

(Sayno pushashganpita guellayta chasquish-
ganwanmi chacrata rantergan. Say chacrachomi
uray sengaypa jegargan pachan pashtagpa. Saypi-
tami Jerusalencho tag runacuna say chacrapa
jutinta churapéyargan ‘Acéldama’ nir. Acéldama
ninanga ‘Yawar Pampa’ ninanmi.)

Nircurmi Pedro mastapis nergan: “Jesucristuta
entregar Judas wanunanpa cashganta musyarmi
rey Davidta Santu Espiritu tantyasergan Judaspa
guelgananpd. 20 Say guelgashganga Salmo libru-
cho cayno nirmi guelgaraycan:

‘Tashgan wayi cacharish casun.

Ama pipis saycho tasunsu.’
Saynolami juc salmuchdpis cayno guelgaraycan:

‘Pay rurananpa cagta jucna rurasun.’

“Say salmo guelgarashgannodlami Judasta
pasash. 2122 Saymi juctana churanansi paypa
trucan apOstol cananpd. Say runata acrashun
Jesus bautizacushganpita-pasa ci€luman cuticush-
ganyag paywan puregta. Jesucristuwan sayno
puregcunaga nogansiwanmi caycdyan. Saymi
paycunapita maygantapis jucta churanansi
Judaspa trucan apdstol cananpa. Paymi
nogacunano apostol car Jesus cawarimushganta
wilacur purenga.”



HECHOS 1:23 v HECHOS 2:4

23 Pedro sayno niptinmi ishcay runacunapa
yarpdyargan. Jucmi cargan Matias. Jucagnami
cargan José. Waquin runacuna Joséta
niyag  Barsabas y waquinnami niyag
Justo. 24 Paycunapita mayganpis apoOstol
cananpd cashganta musyaydnanpami Tayta
Diosninsita manacuyargan: “Taytay, gammi
musyanqui lapan runacunapa shongun imano
cashgantapis. Saymi canan munaya cay ishcay
runacunapita mayganta acrashgayquitapis
musyasiyaminayquita. 25 Mayganpis acrashgayqui
cagmi apostolniqui canga Judas Iscariotipa tru-
can. Judasga jusalicurmi apOstol caycashganpita
yargucush destinunman aywacunanpa.”

26 Tayta Diosta sayno manacusquiyashpanmi
suertita jitayargan. Saymi suerti yargamorgan
Matiaspd. Say junagpitanami Matiaspis Jesu-
cristupa apostolninna cargan.

2

Santu Espiritu shamushgan

1 Jesucristo cawarimushganpita ganchis
semanata Pentecostés fiesta junagmi
Jesucristuman lapan ydracogcuna juc wayicho
shuntacdyargan. 2 Saycho jamaraycéayaptinmi
elagpita wiyacdmorgan fiyupa gaparar shucucuy
vientundpis ciélupita shamuycashgan.  Sayga
chargan paycuna shuntaraycdyashgan wayi-
manmi. 3 Saymi say wayicho shuntaraycagcuna
ricayargan mechéro sindiycagnola ninacuna
paycunaman chagta. 4 Say horami Santu
Espirituta lapan chasquiyargan. Santu Espiritu



HECHOS 2:5 Vi HECHOS 2:13

parlasiptinmi paycuna parlayargan imaypis
mana parlayashgan ididmacunapa.

> Say wisanmi may-say nacioncunapitapis
Israel runacuna Jerusalenman chdyargan
Pentecostés fiestapa. 6 Saymi say wayicho
shucucuy vientuno gaparashganta wiyayashpan
runacuna sayman aywayargan ima pasashgantapis
ricayinanpd. SaychOmilapanpis wiyayargan may-
saypitapis shamog runacunapa idiOmancunacho
parlayciyagta. Sayno parlaycdyashganta wiyarmi
cushicuyargan. 7 Sayno cushicuyashpanmi
niyargan: “Lapan cay parlaycagcunaga ¢manacu
Galilea runacuna caycadyan? & Galilea runacuna
caycarga ¢imanOpatd paycuna yachacuyash
nogansipa idiémansicho parlayinanpa?
9 Shamushcansi Partiapita, Mediapita, Elampita,
Mesopotamiapita, Judeapita, Capadociapita,
Pontupita, Asiapita, 10 Frigiapita, Panfiliapita,
Egiptupita, Libiacho cag Cirenipa cercancunapita
y Romapitapis. Waquinninsega yurishgansipita-
pasami Israel runacuna caycansi. Y
waquinninsinami mana Israel runacuna
caycarpis Diosta chasquicushcansi Israel runana
canansipd. 11 Cretapitapis, Arabiapitapis caycho
shuntacashmi caycansi. May-saypita cashgapis
quiquinsipa ididmansichOmi Tayta Diosninsipa
wilacuyninta parlapaycimansi.”

12 Saymi fiyupa cushicur quiquinpura parla-
yargan: “¢Imatd pédsaycan?”

13 Sayno niyaptinmi burlacuyashpan waquin
runacuna niyargan: “Caycunaga shincash carmi
imata parlayashgantapis musyayansu.”



HECHOS 2:14 vii HECHOS 2:19-20

Jesucristupa wilacuyninta Pedro wilacushgan

14 Sayno niyaptinmi ap6stol mayincunawan
jamaraycashganpita ichircur Pedro nergan:
“Jerusalencho y may-saychopis tag Israel
mayécuna, shumag wiyaydmay. 15 Manami
gamcuna yarpayashgayquinOsu nogacuna
shincash caycdyd. 16 Saypa trucanga Tayta
Diosninsipa profétan Joel guelgashgannodlami
canan cumplicaycan. 17 Paymi Tayta Diosninsi
nishgancunata cayno guelgargan:
‘Tiempo  chdmuptinnami ~ Santu  Espirituta

cachamusha lapan chasquicamagcuna-
man.
Santu Espirituta chasquicurnami nogapa

wilacuynéta wilacuyanga olgu suriquicuna
y warmi suriquicunapis.

Magtacunapis™ noga ricasishgécunatami elagpita
ricayangapé.t

Saynolami auquincunata suefiuynincunacho ima
pdsananpd cagcunatapis musyasisha.

18 Say wisanmi munashgata ruragcunaman Santu
Espirituta cachamushépa.

Saynopami warmipis olgupis wilacuynéta

wilacuyangapa.
19-20 Ciéluch6mi ricacdsimushd imaypis mana
ricayashgayquita.
Intimi sacacéconga.
Quilami yawar-nirag ricacdconga.
* 2117 Waquenga “magtacunapis” ninanpa trucanga
“mozucunapis” niyanmi. 2:17 Tayta Diosninsi

ricasishgancunata musyanayquipa liyinqui Hechos 9.7,10;
10.3,10; 12.7; 18.9.



HECHOS 2:21 viii HECHOS 2:26

Cay pasachopis runacuna segaypa wanusinacog-
tami ricayanquipa.

May-saychopis rupaptinmi cay pasa goshtaywan
sapash caycagta ricayanquipa.

Saypitarami chdmonga noga juzganad junag.

Say chimushgan junagndga manami imaypis ya-
pay canganasu.

21 Sayno cananpd captinpis nogata manacamag

céiga salvashmi cayangapéa.’ ”*

22 Tayta Diosninsipa profétan Joel sayno
guelgashganta yarparcasirmi Pedro nergan:
“Israel mayécuna, cay parlamushgacunata
shumag wiyayéamay. Nazaret marcapita
cag Jesusga Tayta Diosninsi cachamushgan
runami cargan. Sayno cashgantaga Tayta
Diosninsi musyasimashcansi milagrucunata
ruraptinmi. 23 Sayno caycaptinpis gamcunami
Jesusta présu sarircur jusasapa runacunapa
maquinman entregayashcanqui crucificaypa
wanusinanpd. Sayno entregaptiquimi Tayta
Diosninsi  palabrancho  guelgarashgancuna
cumpliyargan. 24 Sayno wanusiptinpis manami
wanushgalanchdga wusharashgasu. Saypa
trucanga Tayta Diosninsimi payta cawarisimush.
25 Sayno cawarimunanpad cashganpitami rey
David cayno guelgargan:

‘Imaypis nogawanmi caycanqui, Tayta Dios.
Saymi imatapis mansareésu.

26 Shongopis cushicunmi.

Cushishlami cantashépis.

Saymi gamman yéracular cawayca.

* 2:21 Joel 2.28-32



HECHOS 2:27 ix HECHOS 2:33

27 Munashgayquita ruraptémi alméta Hadischo
cachanquipésu.
Sayn0Opis manami cacharinquipdsu pamparash-
galacho aya ismunanta.
28 Gammi tantyasimashcanqui munashgayquino
cawanapa.
Imaypis yanapdmaptiquimi cushishla cawayca.
29 Sayno David guelgashganta wilapayta
ushasquirmi Pedro nergan: “Israel mayécuna,
sayno guelgar unay rey David manami
quiquinpésu guelgargan, sin0ga Jesucristupami.
Musyansimi David wanur maynincho
pamparashgantapis. 30 Tayta Diosninsipa
profétanmi rey Davidga cargan. Paytami Tayta
Diosninsi nergan castanpita juc runa yurir
imayyagpis mandag rey cananpa cashganta.
31 Saymi Davidga quiquinpd guelgananpa
trucan say yurinanpa cagpita guelgargan.
Payga salvamagninsi Jesucristumi caycan.
Jesucristo  cawarimushganta  ricaycagnopis
paypami David guelgargan Hadischo almanta
Tayta Dios mana cacharinanpad cashganta y
cuerpun pamparashgalancho mana quédananpa
cashgantapis. 32 David guelgashganndlami
Jesucristuta Tayta Diosninsi cawarisimush.
Cawarircamur puriptinmi lapd ricayashca.
33 Cawarircasimurnami Jesusta derécha cag
ladunman Tayta Diosninsi jamasish lapanpépis
munayyog cananpa. Saypitanami Tayta Diosninsi
promitishgan Santu Espirituta nogacunaman
cachamush. Sayno cachamush captinmi

y ¥k

* 2:28 Salmo 16.8-11



HECHOS 2:34-35 X HECHOS 2:39

juc ididmacunapa parlasiyimashganta canan
wiyaycdyanqui. 3435 Shumag tantyacuyay.
Davidga manami wanushganpita cawarircamur
ciéluman wisashgasu. Seforninsi Jesucristumi
isanga wanushganpita cawarircamur ciéluman
wisash. Ciéluman wisarcur Tayta Diospa
naupanman jamacunanpa cashganpitami David
cayno guelgargan:

‘Mandag reyta Tayta Diosninsi caynomi nergan:
“Jamacamuy derécha cag naupdman lapan con-

trayquicunata vincishgiyag.” > ”*

36 Saypita Pedro yapay nergan: “Israel
mayécuna, shumag tantyacuyay. Gamcuna
Jesusta cruzcho wanusish captiquipis Tayta
Diosninsimi  payta  churash  maquincho
sarardmaénansipd y salvamagninsi cananpépis.”

37 Sayno niptinmi runacuna fiyupa
laquicuyashpan tapuyargan Pedruta y waquin
cag apostolcunatapis: “Sayno captenga ¢imatatd
ruraydman?” niyashpan.

38 Saynami Pedro nergan: “Tayta Diosninsi
jusayquicunata perdonaydshunayquipa
jusalicuyashgayquita  cacharir Jesucristupa
jutincho bautizacuyay. SaynoOpami gamcunapis
Santu Espirituta chasquicuyanquipa. 39 Santu
Espiritutaga manami nogacunalapdsu Tayta
Diosninsi cachamush. Saypa trucanga
cachamush gamcunapd, suriquicunapd vy
Jesucristuta chasquicogcunapdga may-saycho
taptinpis lapanpami.”

* 2:34-35 Salmo 110.1



HECHOS 2:40 Xi HECHOS 2:47

40 Pedro mastapis tantyasergan: “jWaquin runa-
cuna jusalicur cawayaptinpis gamcunaga ama
jusalicuyaysu!”

Punta cag ydracogcuna imano cawayashganpis

41 Pedro nishganta chasquicogcuna lapan say
junag bautizacuyargan. Say bautizacogcunaga
cayargan quimsa waranganomi  (3,000).
42 Paycunami imaypis shuntacdyag apostolcuna
yachasiyashgancunata yachacuyéananpa,
Santa Cénata upuydnanpd y Tayta Diosninsita
manacuyananpapis.

43 Apostolcuna milagrucunata rurayashganta
ricarmi lapan yaracogcuna espantash ricacu-
yargan. 44 Paycunaga imaypis shuntacéyashpanmi
cashganpita imatapis nistashgan-tupu
raquipdnacuyag. 45 Saynomi chacrancunatapis y
imaycancunatapis ranticuyag. Say guellaytanami
nistdyashgan-tupu aypunacuyag. 46 Waran
waranmi templo patiuman shuntacdyag Tayta
Diosta manacuyédnanpa. Wayincunachopis
shuntacdyashpan Santa Cénata upurcur cushish-
lami micuytapis micuyag. 47 Paycunaga imaypis
Tayta Diosta agradécicuyag yanapashganpita.
Lapan runacunami paycunata respitayag.
Saynopis waran waranmi runacuna Jesucristuta
chasquicuyag.

3

Puriyta mana puédeg runata apostolcuna
aliydsiyashgan



HECHOS 3:1 xii HECHOS 3:11

1Jucjunagmi, malway inti caycaptin, Pedruwan
Juan imaypis aywayashganno templuman aywa-
yargan Tayta Diosta manacuyédnanpa. 2 SaychOmi
juc runa caycargan yurishganpita-pasa ishcan
chaquin wanush. Say runatami waran waran cas-
tancuna apayag templucho “Cuyaylapd” nishgan
puncuman. Say puncuchomi templo patiuman
yaycogcunata cariddta manacog. 3 Pedruwan
Juan templo patiuman yaycuycagta ricarmi pay-
cunatapis say runa cariddta manacorgan. 4 Sayno
manacuptinmi Pedro nergan: “jRicaydmay!”

> Saymi say runa paycunata ricarargan
imalawanpis yanapéananpd cashganta
yarpashpan. 6 Nircurmi say runata Pedro nergan:
“Manami guellaynépis ni gorépis cansu gamta
yanapindpd. Sayno captinpis jNazaret marcapita
cag Jesucristupa jutincho jucla sharcur puriy!”

7Sayno nishpan Pedro derécha cag maquinpita
aptarcur sharcasiptinmi jinan hoéra chaqui
moguncunapis sdnu ricacorgan. 8 Saymi jucla
sharcurcur say runa puriyta galaycorgan.
Nircurmi paycunawan templo patiuman
yaycorgan cushicur saltashpan y Tayta Diosta

alabashpan. 910 Tayta Diosta alabashpan
saltaycachar puriycagta ricarmi lapan runacuna
cushicuyargan. Saymi niyargan:  “jRicay!

iCuyaylapd nishgan puncucho cariddta manacog
mana pureg runa puriycannal”

Jesucristupita runacunata Pedro wilapashgan

11 Ishcan chaquin wanush cashganpita aliyag
runa manami cachaycorgansu Pedrutawan
Juanta. Paycuna Salomo6n nishgan alarcho



HECHOS 3:12 xiii HECHOS 3:18

caycagta ricarmi runacuna cushicuyashpan
sayman cOrrila aywayargan ricaydnanpa.

12 Chaptinnami runacunata Pedro nergan:
“Israel  mayécuna, ¢imanirtd  nogacunata
ricapayciyamanqui? Manami quiquécunapa
munaynéwansu ni jusaynag cayashgapitasu
cay runata aliydsiyashcd. 13 Saypa trucanga
Jesucristupa munayninwanmi aliyasiyashca.
Paytami Abraham, Isaac, Jacob y unay Israel
runacuna ydaracuyashgan Tayta Diosninsi churash
lapanpita mas munayyog cananpa. Sayno
captinpis gamcunaga payta autoriddcunaman
entregayashcanqui wanusish cananpd. Pilato
cachariyta munaptinpis gamcunaga manami
munayashcanquisu. 14 Saypa trucanga Pilétuta
manacuyashcanqui jusayog cagta cacharir
jusaynag alilata rurag cagta wanusinanpa.
15 Sayndpami  wanusiyashcanqui cawayta
gomagninsita. Sayno wanusiyaptiquipis paytami
Tayta Diosninsi cawarisimush. Cawarircamur
yuripayamaptinmi nogacuna ricayashca.
16 Paymi aliyasish puriyta mana puédeg runata.
Jesucristuman ydracuyaptémi ricayashgayquinopis
cananga sinuna caycan.

17 “Israel mayécuna, gamcuna Yy au-
toridaninsicunapis manami tantyayashcanquisu
salvamaénansipé Tayta Diosninsi payta
cachamushganta. Sayno mana tantyarmi Jesusta
wanusiyashcanqui. 18 Tayta Diosninsipa unay
profétancuna maynami guelgargan Cristuta
runacuna wanusiyananpa cashganta.  Saymi
gamcuna payta wanusiyaptiqui cumplish say
profétacuna guelgayashgannola.



HECHOS 3:19 xiv HECHOS 3:25

19 «“Cananga Cristuta wanusiyashgayquipita
perdonashunayquipa Tayta Diosta man-
acuyay. Saynopis jusalicuyta cacharir pay
munashgannéna cawayay. 20 Sayndpami Tayta
Diosninsi  lapan  jusalicuyashgayquicunata
perdonayashuptiqui ~ cushish  cawayanquipa.
SaynQpis Jesucristuta gamcunaman yapay
cachamonga maquincho lapantapis sarardnanpa.
21 Cutimunanpéa cag hora manard chdmuptinmi
Jesucristoga ciéluchdra caycan. Cutimurnami
lapantapis churanga Tayta Dios munashgannona
cananpd. Sayno cananpd cashgantaga Tayta
Diosninsipa  profétancuna  unaypita-pasami
wilacuyargan.

22 “SaynOmi Moisespis unay Israel runacunata
Jesucristo shamunanpé cashganta wilapargan:
‘Tayta Diosninsimi castansipita juc runata chu-
ranga nogano wilacog cananpa. Payta gamcu-
naga césucuyay”” 23 Mastapis Moisés cayndmi
nergan: ‘Pipis say wilacogta mana cdsucog ciga
juzgashmi canga.”

24 “Moisés wilacushgannomi Tayta Diospa
waquin profétancunapis wilacuyargan canan
wisan péasaycashganta. Sayno wilacuyargan
Samuel wilacushganpita-pasami. 25 Saymi
Jesucristuta chasquicuptiqui profétacuna
wilacuyashganndla  Tayta  Diosninsi  sal-
vaydshunquipa. SaynOpami Tayta Diosninsi
cumpliycan Abrahamta, Isaacta y Jacobta
promitishganta: ‘Gampita miragpitami pi-may

* 3:22 Deuteronomio 18.15 * 3:23 Deuteronomio 18.19;
Levitico 23.29



HECHOS 3:26 XV HECHOS 4:4

runacunapis bendicionta chasquiyangapi.™
26 Abrahamta promitishganndélami Jesucristuta
chasquicur say bendicionta chasquiycansi. Say
bendicionga jusalicushgansicunata cacharir
Tayta  Dios munashganno cawanansipa
Jesucristo salvamashgansimi caycan. Paytami
Tayta Diosninsi nogansiman cachamorgan
waquin runacunapita gamcuna puntata payta
chasquicuydnayquipa.”

4

Autoriddcunapa naupancho Pedruwan Juan
cashgan

1 Pedruwan Juan saycho wilacuycaptinmi
chdyargan clracunawan saduceucunapis.
Saynopis chargan templo tdpag wardiacunapa
capitanninpis. 2 Paycuna chaycurmi
wiyayargan Pedruwan Juan yachaycasishganta:
“Wanushganpita Jesus cawarimush captinmi
lapansipis wanushgansipita cawarimushunpa.”
Sayno yachasiyashganta wiyarmi fiyupa
rabiandyargan.” 3 Sayno rabiacuyashpanmi
Pedrutawan Juanta présu sariyargan. Tardina
captinmi carcilman wichgaycuyargan waraynin
tutayag. 4 Sayno captinpis Pedruwan Juan
wilacuyashgancunata wiyar ascagmi Jesucristuta
chasquicuyargan. Say chasquicogcunaga
cayargan pisga waranganOmi (5,000),
warmicunata ni ~wamracunatapis mana
yupaylapa.

3:25 Génesis 22.18 4:2 Saduceucunaga manami criyi-
yargansu runacuna wanushganpita cawariydmunanpé cashganta.




HECHOS 4:5 xvi HECHOS 4:12

> Waraynin tutanami Jerusalencho
shuntacayargan Israel runacunapa au-
toridanincuna, Israel mayor runacuna y Moisés
guelgashgan leycunata yachasegcunapis.
6 Paycunawanmi shuntacdyargan cliracunapa
mas mandagnin Anaspis. Saychomi caycayargan
Caifds, Juan, Alejandro y Anaspa waquin
castancunapis. 7 Saycho lapan shuntacaycur
Pedrutawan Juanta carcilpita jorgurcasimur
tapuyargan: “;Ima munayniquiwantd gamcuna
aliydsiyashcanqui ishcan chaquin wanush runata?
Sayno aliydsiydnayquipdga ¢pitd gamcunata
cachaydmushushcanqui?” nir.

8 Sauraga Santu Espiritu valorta goptin
Pedro nergan: “Israel mayor runacuna,
wiyayadmay. 910 Ishcan chaquin wanush
runata imandpa aliydsiyashgdtapis musyayta
munayaptiquega canan tantyasishayqui imandpa
aliydsiyashgatapis. Paytaga aliydsiyashcd Nazaret
marcapita cag Jesuspa jutinchomi. Jesustami
gamcuna crucificaypa wanusiyashcanqui. Sayno
wanusiyaptiquipis paytaga Tayta Diosninsimi
cawarisimush.  Sayta musyayay gamcuna y
Israelcho tag lapan runacunapis. 11 Saymi Tayta
Diosninsipa palabrancho Jesuspéa nican:

‘Wayi sharcasegcuna: “Manami alisu cay rumi”
nir jitariyaptinpis wayi esquinaman cimien-
tupd say rumi churashganami caycan.”™

12 Saymi Jesucristo japalan salvamagninsi cay-

can. Manami paypita mds jucga cansu sal-

vamanansipa.”

* 4:11 Salmo 118.22

13 Ishcan apostolcuna mana mansariypa
wilacuyaptinmi  autoriddcuna  quiquinpura
niyargan: “Paycunaga shumag mana estudiash
caycar (imanOpatd sayno ali wilacuyan?”
Saynopami tantyacuyargan Jesuspa discipuluncuna
cayashganta. 14 Saymi imata niytapis
camapacuyargansu, say aliydsishgan runa saycho
captin.

15-16 Nircurmi Pedrutawan Juanta wagtaman
jorgurcasir  quiquinpura  wilanacuyargan:
“cImatatd rurashun paycunata? Jerusalencho
tag lapan runacunami musyayan say runata
aliydsiyashganta. Saytaga manami fiégashwansu.
17 Waquin marcacunachépis say aliydsishgan
mana mayacdnanpd paycunata mandashun
cananpitaga  Jesuspita pitapis manana
wilapdyédnanpd.”

18 Sayno wilanacurcuyarmi apostolcunata wag-
tapita gayascasimur niyargan: “Canan junag-
pitaga ama pitapis Jesuspita wilapdyanquisu ni
yachasiyanquisu.”

19 Niptinmi Pedruwan Juan niyargan: “Shumag
tantyacuyay, taytacuna. Manami alisu canman
Tayta Diosninsita cdsucuydndpa trucan gamcunata
cdsucuyaptéga. 20 Ricayashgita wiyayashgdtaga no-
gacuna pitapis wilapayashami.”

21 Ishcan  chaquin  wanush runata
aliydsiyashganpita  lapan  runacuna  Tayta
Diosninsita alabayaptinmi autoridacuna
paycunata manana castigayargannasu.
Saypa trucanga niyargan: “Saynola wilacur
puriyaptiquega castigaydshayquimi.” Sayno



HECHOS 4:22 xviii HECHOS 4:30

juraparcurmi cachariyargan. 22 Jesuspa
munayninwan aliyag runaga chuscu chunca
(40) watapita masnami cargan.

Tayta Diosninsita manacuyashgan
23 Pedruwan Juan carcilpita yargusquirna
aywayargan waugui-panicuna juntaraycayashgan
wayiman. Paycunatami wilapdyargan mandag
clracunayIsrael mayor runacuna jurapéyashganta.
24 Sayno wilapdyaptinmi  lapanpis Tayta
Diosta manacuyargan: “Tayta Dios, gammi
camashcanqui  ciélutapis, cay pasatapis,
lamartapis y lapan imacunatapis. 25 Santu
Espiritupa munayninwanmi rey Davidta
tantyasishcanqui guelgananpa:
‘¢Imanirtd runacuna rabiash caycdyan?
¢Imanirtd manacagcunata wilanacuyan?
26 Saynolami mas mandag autoridécunapis shunta-
caycur wilanacuyan Tayta Diospa contran
y cachamushgayqui salvacogpa contranpis
sharcuyénanpi.”™
27 “Rey David guelgashgancho nishganndélami
Herodispis, Poncio-Pilatupis, Israel mayécunapis y
may-saypita shamog runacunapis cay Jerusalén
marcacho shuntacdyargan cachamushgayqui
Jesucristupa contran sharcuyénanpd. 28 Paypa
contran sharcuydnanpa cashgantaga unaypita-
pasamimusyashcanqui. 29 Cananpis autoridacuna
jurapdydmashganta ricaycanquimi, Tayta Dios.
Gamlamanmi nogacuna ydracuyd. Canan valorta
goycayalamay, wilacuyniquita mana mansariypa
wilacuyénépd. 30 Yanapaycaydldmay Jesucristupa

* 4:26 Salmo2.1-2

jutincho  gueshyagcunata aliydsiydndpd vy
milagrucunatapis rurayandpa.”

31 Tayta Diosta manacuyta ushasquiyaptinmi
shuntaraycdyashgan wayi sucsucyargan. Saymi
Santu Espiritu paycunata valorta gorgan
Jesucristupa wilacuyninta mana mansariypa
wilacuyéananpa.

Jesucristuman ydracogcuna yanapdnacuyashgan

32 Saycho Jesucristuman lapan yéracogcuna,
ascag carpis, say yarpaylami cayargan.
Quiquincunapa quédasicunanpa trucanga
lapantami aypunacuyag. 33 Mana mansacuy-
pami apostolcunaga Sefiorninsi  Jesucristo
cawarimushganta wilacuyag. Jesucristuta
chasquicogcunata Tayta Diosninsi lapanchopis
shumagmi yanapargan.

3435 Paycunaga manami mayganpis
muchuyargansu. Muchuycho pipis mana
cayananpdmi chacrancunata wayincunata
ranticuycur say guellayta apostolcunaman
apayag. Paycunanami muchuycho cagcunata
aypuyag nistayashgan-tupu.

36 Sayndlami rurargan José jutiyog runapis.
Pay cargan Levi castami. Saynopis cargan
Chipre islapitami. Paypa cuyay jutintami
apostolcuna churapéyargan “Bernabé” nir. Say
jutega “cuyapdcog runa” ninanmi. 37 Paypis
chacranta ranticusquirmi apostolcunaman
guellayta apargan paycunana say guellaywan
muchogcunata yanapdyananpa.



HECHOS 5:1 XX HECHOS 5:8

S

Warmin Safirawan Ananias lulacuyashgan

1 Saychomi caycargan Ananias warmin Safi-
rawan. Paycunapis wilanacurirmi chacranta
ranticuyargan. 2 Saymi ishcan yachasinacur-
cur chacranta ranticuyashgan guellayta raqui-
curiyargan. Nircur waquilantana apostolcuna-
man Ananias apargan: “Caylami chacrédpa chanin
guellay” nishpan.

3 Sayno lulacuptinmi Pedro nergan:
“Ananias, ¢imanirtd Satands ydasishushgayquita
chasquipar Santu Espirituta lulapénayquipa
wilanacuyashcanqui? ¢Imanirtd waquin guellayta
raquicurir: ‘Caylami chacrdpa chanin guellay’
nicanqui? 4 Ranticuyashgayqui chacraga
¢manacu quiquiquicunapa cash? Chacrayquipa
chanin guellaypis ¢manacu quiquiquicunapana
cash? Sayno caycaptenga (imanirtd sayno
rurayashcanqui? Runacunata lulaparpis Tayta
Diosta manami lulapayta camépacunquipdsu.”

5 Pedro sayno nishganta wiyarmi Ananias
jinan hora wanusquergan. Sayno wanushganta
musyarmi runacuna segaypa mansacdyargan.
6 Magtacuna™® chaycamurmi Ananiaspa ayantana
piturcur apar pampayargan.

7 Saypita quimsa horatano chargan Ananiaspa
warmin Safira. Pay manami musyargansu runan
wanushganta. 8 Chaycuptinmi Pedro taporgan:
“Ma wilamay. ¢Runayqui apamushgan guellay-
lachdcu chacrayquita ranticuyashcanqui?”

5:6 Waquenga “magtacuna” ninanpa trucanga “mozucuna”
niyanmi.

Saymi Safira nergan: “Au, saylachOmi rantic-
uyashca.”

9 Niptin Pedro nergan: “Santu Espiritu
musyaycaptin ¢imanirtd yachasinacuyashcanqui
lulacuyénayquipa? iRicay! Puncuchonami

caycdyan runayquipa ayanta pamparcur cutimog
magtacuna. Lulacushgayqulplta canan gampis
runayquinélami wanunquipa.”

10 Sayno niptinmi Pedrupa naupancho
Safirapis wanusquergan. Saypita magtacuna
yaycur tarergan wanushgana jitaraycagta.
Saymi paytapis piturcur apar runanpa
naupanman pampayargan. 11 Ananiaswan Safira
lulacuyashganpita wanuyashganta musyaycurmi
waugui-panincuna y waquin runacunapis fiyupa
mansacayargan.

Gueshyagcunata apostolcuna aliydsiyashgan

12 Runacuna ricaycadyaptinmi Diospa munayn-
inwan apostolcuna milagrucunata rurayag.
SaynlOpis Tayta Diosninsiman yéracogcuna
imaypis templuman shuntacdyag Salomon
nishgan alarman. 13 Ananiasta Tayta Diosninsi
sayno castigashganta musyaycurmi waquin
runacuna paycunawan shuntacdyargannasu.
Paycunawan mana shuntacarpis paycunata
alimi ricayag. 14 Ali wilacuyta wiyagcunaga
waran waranmi warmipis olgupis Jesucristuta
chasquicuyargan. SaynOpami mas ascaydyargan
Jesucristuman yéracogcuna. 15 Céllipa Pedro
pdsaptinmi gueshyagcunata jorgaydmog camantinta
cayno yarpdayashpan: “Pedro pasaptin lantuylanpis
jananman chaptenga aliyangami.” 16 Cercacho

cag marcacunapitapis gueshyagcunatawan
supay nacasishgancunatapis  apacurcurmi
Jerusalenman runacuna shaydmog. Say
apayashgan gueshyagcunatami apostolcuna
lapanta aliyésiyargan.

Apostolcunata autoriddcuna présu sartyashgan

17 Gueshyagcunata aliydsishganta musyarmi
mds mandag clira y paywan pureg saduceo
runacunapis apostolcunapa contran
sharcuyargan. 18 Saymi présu sariycasir
carcilman wichgasiyargan. 19 Say sacaymi Tayta
Diosninsipa angilnin chaycur cdrcil puncucunata
quichapargan. Nircurmi wagtaman jorgurir
apostolcunata nergan: 20 “Aywayay templupa
jatun patiunman. Saycho runacunata wilapdyay
Jesucristuta chasquicuptin Tayta Diosninsi
salvananpa cashganta.”

21 Saymi templupa jatun patiunman waraynin
tuta apostolcuna yaycuyargan. SaychOmi angil
nishgannola runacunata wilapéyargan.

Méas mandag clranami clra mayincunawan
gayasimorgan Israel runacunapa lapan

autoriddnincunata sesionta rurayananpa.
Paycunawan wilanacurcurmi wardiacunata
cachayargan carcilpita apostolcunata
jorgaydmunanpa. 22 Wardiacuna carcilman
chaycuyashpan manami tariyargannasu
apostolcunata. Saymi cutiycur niyargan:

23 “Cércil puncuta shumag wichgaraycagtami
tariyashca. Présu cuidagcunatapis puncucunacho
ichiraycdyagtami tariyashcd. Ruriman yaycurmi
isanga maygan présutapis tariyashcasu.”

24 Sayta wiyaycurmi mds mandag clrapis,
templucho wardiacunapa capitanninpis vy
waquin mandag curacunapis yarpachacuyargan:
“¢ImanOpard gueshpisquiyash? ¢Imatanard masta
rurasquiyanga?” niyashpan.

25 Sayno yarpachacuycéayaptinmi juc runa chay-
cur nergan: “jCarcilman wichgayashgayqui runa-
cunaga templo patiuchomi runacunata yapay
yachaycésiyan!”

26 Sayno niptin wardiacunata pushacurcur
capitdn  aywargan  apostolcunata  présu

sarimunanpa. Mana magaylapami présu
sarircur apayargan runacuna samgaydnanta
mansacuyashpan. 27 Saymi apostolcunata

chésiyargan autoriddcuna shuntaraycdyashganman.
SaychOnami mds mandag ciira nergan: 28 “;Manacu
gamcunata niyashcd imaypis Jesuspita manana
yachasiyinayquipd? Sayno nicdyaptéga ¢imanirtd
yachaycésiyanqui runacunata? Nircurpis
nogacunata jitapaycaydmanqui: ‘Paycunami
Jesusta wanusiyash’ niyashpayqui.”

29 Sayno niptin Pedro y waquin cag
apostolcunapis  niyargan: “Runacunata
casucuydndpa trucanga Tayta Diosninsitami
cdsucuydshd. 30 Gamcuna Jesusta crucificaypa
wanusiyaptiquipis unay Israel mayinsicuna
yaracuyashgan Tayta Diosninsimi wanushganpita
cawarisimush. 31 Nircurmi lapanpita mas
munayyog cananpa payta derécha cag ladunman
jamasish.  Saynopis churash mandamagninsi
y salvamagninsi cananpdmi. Sayno churash
carmi payta chasquicogcunata lapantapis

jusalicushgancunata perdonash. 32 Saycunata
wilacuydndpami  Santu  Espirituta  Tayta
Diosninsi nogacunaman cachamush. Pi-
maytapis pay nishganta cdsucogtaga Santu Espiritu
yanapaycanmi.”

33 Sayno niyashganta wiyaycurmi autoridicuna
fiyupa rabiacuyashpan wanusiyta munayargan.
34 Paycunawanmi caycargan Moisés guelgashgan
leycunata yachaseg juc fariseo runa. Paypa
jutinmi cargan Gamaliel. Lapan runacunami
payta respitayag. Paymi wardiacunata
mandargan apostolcunata wagtaman rdtula
jorgusquiyédnanpd. 35 Sayno jorgurcasirmi saycho
caycag autoriddcunata nergan: “Israel mayécuna,
cay runacunapa contran imatapis manara
rurar shumag yarpachacuyay. 36 ;Yarpdyanquicu
juc cuticho Teudas jutiyog runa: ‘Yachag
runami cd’ nir sumésir purishganta? Paytami
gatirargan chuscu pachac (400) runacuna. Sayno
puriycagta wanuscasiyaptin gatiragnincuna
wacpa caypami mashtacar aywacuyargan.
37 Saypita censacuy cashgan wisan purergan
Galilea provinciapita shamog Judaspis. Saynolami
paytapis wanuscasiptin lapan gatiragnincuna,

asca  carpis, mashtacar  ushacécuyargan.
38 Saymi noga yadsé cay runacunawan mana
churacdnansipa. Saypa trucanga paycunata

amana cdsupdshunsu. Quiquinpa yarpaylanpita
wilacuyaptenga saylachOnami usharanga.
39 Tayta Diosninsipa wilacuynin captenga
imata rurashgapis siguengami. Shumag mana
tantyacuypa paycunata wanuserga cuida Diospa

contran ruraycashwan.”

40 Saymi Gamaliel nishganta césucuyashpan
apostolcunata manana wanusiyargannasu.
Wanusiyananpa trucanga cutiycasimurmi
astasergan. Astarcasirmi  niyargan:
“jCananpitaga amana wilacuyanquisu Jesuspita!”
Sayno juraparcurmi cachasquiyargan.
41 Cachasquiyaptinmi apostolcuna cushish
aywacuyargan. Sayno cushicuyargan Jesucristu-
raycu autoridicuna astayashganpitami.
42 Autoriddcuna michaycdayaptinpis paycunaga
waran waranmi runacunata yachasiyargan:
“Jesusga salvamagninsi Cristumi” niyashpan.
Saynolami templo patiucho y wayicunachopis
wilacuyag.

6

Micuyta aypuydnanpd acrayashgan

1 Apostolcuna sayno wilacuyaptinmi
Jesucristuta chasquicuyargan asca runacuna.
Say chasquicogcuna waquin cayargan griego
ididbmata parlagcuna y waquinnami cayargan
hebreo idiomata parlagcuna. Paycunacho
muchog viludacuna captinmi waran waran
micuyta aypuyag. Hebreo parlag vitdacunata
mas yanapdyaptinmi griego parlagcuna jamurar
niyargan: “Griego parlag cag viudacunata mana
casuypami hebreo parlagcunaga quiquinpurala
micuyta aypunacuyan” nir. 24 Sayno niyaptinmi
Jesucristuman yaracogcunata shuntarcur
apostolcuna niyargan: “Waugui-panicuna,
micuycunata aypucuydnanpdga nogansipita

acrashun  ganchis  yaracog mayinsicunata.
Paycuna caydsun ali ricash runacuna, Santu
Espiritu munashganno cawag y ali yarpayyog.
Sayndpami nogacunapa tiempocuna canga Tayta
Diosninsita manacuydndpd y ali wilacuyninta
wilacur puriyandpapis.”

5 Sayno wilanacurcurmi ganchis yéaracog
mayincunata acrayargan. Paycunapa jutincuna
cayargan Esteban, Felipe, Procoro, Nicanor,
Timon, Parmenas y Antioquia marcapita cag
Nicolaspis. Nicolasga naupatanami Tayta Diosta
chasquicur cuerpunta sefialacorgan Israel runa
cananpd. 6 Nircur say acrayashgan ganchis
wauguicunapa umancunaman maquinta
churaycur apostolcuna Tayta Diosninsita
manacuyargan paycunata yanapananpa.

7 Saymi Jesucristupa wilacuyninta
Jerusalencho  wilacuyaptin  Jesucristuman
ydracogcuna ascaydyargan.  Saynolami waquin
clracunapis chasquicuyargan say wilacuyta.

Estebanta présu sariyashgan

8 Estebantaga Tayta Diosninsi shumagmi
yanapargan pay  munashganno cawar
wilacuyninta wilacunanpa. Saynopis yanapargan
asca milagrucunata rurananpa. 9 Sayno
milagrucunata rurar Jesucristupa wilacuyninta
wilacuptinmi paywan rimanacuyargan waquin
Israel mayincuna. Say runacuna cayargan
Cirene marcapita, Alejandria marcapita,
Cilicia provinciapita y Asia provinciapitapis.
Paycunami shuntacdyargan “Ashmay cashganpita
yargush” nishgan sinagogacho. 10 Santu

Espiritupa munayninwan Esteban parlaptinmi
rimanacurpis paycunaga vinciyta puédiyargansu.

11 Saymi say runacuna pacaylapa waquin
runacunata pagayargan Estebanpa contran
sharcur autoridicunata niyananpd: “Moisespa
y Tayta Diosninsipa contranmi Estebanga
parlaycan.” 12 Sayno nishganta wiyaycurmi
Israel mayor runacuna, Moisés guelgashgan
leycunata yachasegcuna y waquin runacunapis
fiyupa rabiacuyargan. Nircurnami Estebanta
présu sarircur apayargan mds mandag
autoriddcuna shuntaraycdyashganman.
13 Saymanmi pégayashgan cag runacunata
pushayargan Estebanpa contran niydnanpa:
“Cay runaga templunsipa contran y Moisés
guelgashgan leycunapa contranmi imaypis
parlaycan. 14 Saynépis cay runaga nish Tayta
Diosninsipa templunta Nazaret marcapita
cag Jesus juchusinanpd cashganta. Sayno0pis
yachaycédsin Moisés guelgashgan leycunata
mana cdsucunansipdmi. Sayno parlashgantaga
quiquécunami wiyayashca.”

15 Sayno niyaptin autoriddcuna y paycunawan
caycagcunapis Estebanpa céranta ricariyashgancho
angilpa cérantano ricayargan.

7

Autoriddcunapa naupancho Esteban wilacush-
gan
1Saypita mas mandag ciira taporgan Estebanta:
“¢Rasunpacu cay runacuna niyashganno gam par-
lashcanqui?” nir.



HECHOS 7:2 XXViii HECHOS 7:8

2 Saymi Esteban nergan:™ “Shumag wiyayémay,
taytacuna. Musyashgansindpis unay awilunsi
Abrahamta munayyog Tayta Diosninsi yuripar-
gan. Sayno yuripargan Mesopotamialachoré
taycaptinshi. 3 Saycho yuriparcurshi nergan:
‘Taycashgayqui marcata y castayquita cachay-
cur aywacuy maychopis tdnayquipd ricasindpa
cagman.”™

4 “Sayno niptinshi Mesopotamiapita Abraham
aywacorgan Haran marcacho tdnanpd. Taytan
Taré wanuycuptinnashi  Tayta  Diosninsi
pushamorgan taycashgansi cagmanna. > Cayman
pushaycamurpis quiquinpa cananpd manashi
chacratapis ricasergansu. Mana ricasirpis surin
manara captinshi Tayta Diosninsi Abrahamta

nergan: ‘Cay taycashgayqui naciontami
gampita miragcunata ricasishd paycunapana
cananpd.” 6 Saynopis Tayta Diosninsi payta

nergan: ‘Gampita miragcunami chuscu pachac
(400) wata juc nacioncho jdpa runacunapa
ashmaynin cayanga. Say nacionchomi segaypa
nacayangapa. ’ Ashmaytano sarardyashganpitami
say nacion runacunata noga castigashépa.
Ashmay caycdyashganpita yargamurnami caycho
cushishlana tdyanga munashgéta rurar.’ ”*

8 “Saypitanashi Abrahamta nergan cuerpunta
quiquin sefialacunanpd y olgu surincuna

* 702 Templuta manacagman Esteban churaycashganta yarpar
autoriddcuna contran sharcuptinmi Esteban tantyasergan templo
manara captinpis unay Israel runacuna Mesopotamiacho, Haran-
cho y Egiptuchépis Tayta Diosta adorayashganta. * 7:3 Génesis

121 * 7:7 Génesis 12.7; 15.13-14; Fxodo 3.12

yuriptin paycunapa cuerpuntapis sefialananpa.t
Sayshi Tayta Diosninsi nishganndla Abraham
sefialacorgan. Nircurshi surin Isaacpa
cuerpuntapis sefalasergan yurishganpita puwag
(8) junagyog caycaptin.  Saynolashi Isaacpis
surin Jacobta sefalasergan y Jacobpis chunca
ishcay (12) surincunata sefialasergan. Say chunca
ishcay surincunapitami lapan Israel runacuna
mirayash.

910 “Jacobpa surin Josétashi wauguincuna
chiquiyashpan Egiptupa aywag negocianticunata
ranticusquiyargan.  Say negocianticunanashi
Egiptuman chaycasir ranticuycuyargan.
Egiptuchopis Tayta Diosninsi imaypis Joséta
yanapagshi. Sayshi yachag cananpa yanapaptin
Egipto nacionpa mandagnin faraon payta
churargan palaciuncho arogcunata mandananpa
y Egipto naciontapis manddsinanpd.

11 “Say wisanshi Egipto nacioncho y Canaan
nacionchopis fiyupa usya cargan. Sayshi unay
Israel mayinsicuna micuydnanpdpis cargansu.
12 Egiptucho6shi isanga usya manara captin asca
triguta José pirwasergan. Muchuy captinnashi say
pirwashgan triguta Egiptucho ranticuycashganta
musyaycur surincunata Jacob cachargan trigu
ranteg aywaydnanpd. 13 Saypita trigu ranteg
yapay cutirpis manardshi tantyayargansu José
paycunapa wauguin cashganta. Sayno mana
tantyayaptinshi José wilapargan paycunapa
wauguin cashganta. Nircurnashi mandag

T 7:8 Israel runacuna cuerpunta sefialacunanpd Dios nishganta
musyanayquipa liyinqui Génesis 17.9-14.

faraonwan wauguincunata reguinacuyésergan.
14 Saypitana José gayasergan castancunatawan
taytan Jacobta Egipto nacionman. Sayshi
Egiptuman aywagcuna lapan cayargan ganchis
chunca pisga (75) runacuna. 15 Sayndpashi
Egiptuman surincunawan Jacob aywayargan
saycho tdyédnanpa. Saylachonashi paypis y
surincunapis wanuyargan.

16 “Paycuna wanuycuyaptinnashi ayanta
saquircasir Siquem marcaman apayargan
pampayananpa. SaychOshi ~ Abraham
pamparashgan machayman pampayargan. Say
machayga Abraham rantishgan chacrachdshi
cargan. Say chacrataga rantergan Hamor jutiyog
runapa surincunapitashi.

17 “Tayta Diosninsega manashi gongargansu

Abrahamta promitishganta: ‘Gampita
miragcunatami Egiptucho ashmay cashganpita
noga shuntamushépa’ Nishgannola

shuntamunanpa cag tiempo cumplinanpéna
caycaptinshi Israel runacuna Egiptucho alépa
mirayargan. 18 Say wisanshi juc runana
yaycorgan Egiptucho mandag faradn cananpa.
José wanushgana captinshi payga musyargansu
José pi cashgantapis. 19 Sayshi Israel runacuna
mirananta mana munar say mandag faraon
waran waran paycunata aldpa arusergan.
Saynopis Israel castacho olgu yureg cagtaga
yuriylanta wanusinanpd nergan.

20 “Say wisanshi Moisespis yurergan. Paytashi
Tayta Diosninsi segaypa cuyargan. Saynolashi
taytan mamanpis cuyar wayilancho pacaylapa
ashmayargan quimsa quilayog cashganyag.



HECHOS 7:21 Xxxi HECHOS 7:30

21 Saypita wanusinanta mana munashpan
Moisesta mayu cuchunman pacaycuyargan.
Sayshi faraonpa warmi surin shuntacur
quiquinpa wawantano ashmacorgan. 22 Saypita
Egiptucho estudiarshi yachag y munayyog
ricacorgan.

23 “Chuscu chunca (40) watayog caycarnashi
Moisés yarpargan marca mayincunaman
watucag aywayta. 24 Yarpashgannola watucag
aywarshi tarergan Israel runata Egipto runa
magaycagta.  Sayshi Israel runapa favornin
sharcur Moisés wanurasergan say Egipto runata.
25 Moisés yarpargan Egiptupita jorgamunanpé
Tayta Diosninsi acrashganta Israel mayincuna
tantyacunantashi.  Sayno yarpaptinpis Israel
mayincunaga Moisesta manashi cisupdyargansu.

26 “Saypita waraynin junagshi Moisés
tarergan ishcay Israel mayincuna pelyaycagta.
Sayshi  paycunata  washashpan  nergan:
‘Gamcuna say castala caycarga ¢imanirtd
pelyaycdyanqui? 27 Sayshi magag cag runaga
Moisesta tangarishpan nergan: ‘Gamta ¢pitd
churashushcanqui nogacunapa mandagné vy
juezné canayquipd? 28 ;Egipto runata ganyan
wanusishgayquinfcu nogatapis wanusimayta
munaycanqui?’ 29 Sayno niptinshi Moisés fiyupa
mansacorgan, Egipto runata wanusishganta
faraonpis musyashgantana yarpashpan. Sayshi
gueshpir aywacorgan Madidn partiman.
Gorpandla saycho taycaptinshi ishcay olgu
surincuna yurergan.

30 “Madiancho chuscu chunca (40) wata tay-



HECHOS 7:31 Xxxii HECHOS 7:38

carnashi Moisés aywargan Sinai nishgan sun-
yag jircapa cercanman. Saychoshi shiraca ru-
paycagcho juc angil yuripargan. 3! Sayta ricarshi
Moisés ima ruraytapis camdpacorgansu. Sayshi
shumag ricananpéa yaycuycashgancho wiyargan
Tayta Diosninsi cayno nimogta: 32 ‘Unay cas-
tayquicuna Abrahampa, Isaacpa y Jacobpa Dios-
ninmi noga caycd.’ Sayta wiyarshi Moisés suc-
sucyashpan ricdriytapis mansarergan. 33 Saynopis
Tayta Diosninsi nergan: ‘Caychdga nogami cayca.
Sayno caycaptenga respitamashpayqui jatirash-
gayqui languiquita jorguy.’ 34 Nircurnashi ner-
gan: ‘Noga ricaycami Israel runacuna Egipto na-
cioncho nacar wagaycdyashganta. Saymi Egip-
tuman gamta cachashayqui paycunata jorgamu-
nayquipa.”™

35 “Mandagnin ni jueznin Moisés cananta
Israel mayincuna mana munaycaptmpls Tayta
Diosninsi rupaycag shiracacho yuripag angilwan
wilacasergan  Egiptupita jorgamunanpa y
mandagninpis cananpa. 36 Sayshi Egipto
nacionpita Israel mayincunata jorgamunanpa
Moisés milagrucunata rurargan Egiptucho
y Puca lamarchopis. Saynolashi chuscu
chunca (40) wata sunyag jircacho caycarpis
milagrucunata rurargan. 37 Moisesshi Israel
mayincunata nergan: ‘Tayta Diosninsimi
gamcunapa castayquipita juc runata churanga
nogano wilacog cananpa. [Payta gamcunaga
césucuyay.]”™ 38 Saynopis Moisesshi Sinai
jircacho Tayta Diosninsi cachamushgan angilpita

* 7:34 Exodo3.5-10  7:37 Deuteronomio 18.15



HECHOS 7:39 xxxiii HECHOS 7:43

chasquergan mandamientucunata. Say
mandamientucunatamirunacunata yachasergan
Tayta Diosninsi munashganno cawaydnanpa.

39 “Unay Israel runacunaga sunyag saqui jir-
cachopis manashi Moisesta cdsucuyargansu. Mana
casuyashpanshi Egiptuman cuticuyta munayargan.
40 Sayshi Sinai jircaman wisashganpita Moisés ju-
cla mana cutimuptin Aaronta niyargan: ‘Man-
amimusyansinasu Egiptupita jorgamagninsi Moi-
sesta ima pasashgantapis. Moisés elagashgana cay-
captenga yanapdmadnansipd goripita juc diosta ru-
rayculay” 41 Sayno manacuyaptinshi goripita
rurapargan becérru-nirag iduluta diosnin cananpa.
Nircur say rurayashgan diosnin paycuna man-
acuyashganta wiyananpéshi uywacunata wanur-
casir payta adorayashpan rupasiyargan. Nircur-
nashi say idulupé fiestata rurayargan.

42 “Sayno rurayaptinshi Tayta Diosninsi fiyupa
rabiacushpan paycunata manana yanapargan-
nasu. Sayshi goyllarcunamanna, intimanna y
quilamanpis ydracur manacuyargan. Sayshi unay
profétan guelgananpa Tayta Diosninsi nergan:

‘Chuscu chunca (40) watantin sunyag jircapa
puriyashpayqui gamcunaga uywacunata
altarcho nogapa rupasirpis janan shongu-
lami adorayamashcanqui.

43 Sayno cashcanqui rurayashgayqui Moloc
idulupé yarpacush purirmi.

Sayn0pis Refan nishgan idulupa goyllarnin-niragta
adorayashcanqui.



HECHOS 7:44 XXXIV HECHOS 7:49

Sayno rurayashgayquipitami garguydashayquipd
Babilonia marcaman.”

4 “Sunyag saqui jircacho wunay Israel
runacunaga toldérapita rurash taberniculutashit
purisiyargan saycho Tayta Diosta manacur
adoraydnanpd. Say taberndculutaga rurayargan
Moisesta Tayta Diosninsi tantyasishgannolashi.
45 Say taberndculuta apacurcurshi Josué vy
lapan Israel runacuna yaycaydmorgan cay
taycashgansi nacionman. Yaycayamuptinshi Tayta
Diosninsi cay marcacunacho tag runacunata
gargorgan. Sayno garguptinnashi cay nacion
unay Israel runacunapana ricacorgan. Say
taberndculoga cay marcansicunachdshi quédargan
rey David cawashgan wisanyag. 46 Tayta
Diosninsi yanapaptinshi Davidga templutana
sharcasiyta munargan Tayta Diosninsipa.
47 Sayno vyarpaptinpis surin Salomonréashi
sharcasergan say templuta.

48 “Templuta Salomon sharcasiptinpis lapanpéa
munayyog Tayta Diosninsega manami tansu
runacuna rurayashgan templuchdoga. Sayshiunay
profétan guelgananpa Tayta Diosninsi nergan:

49 ‘Ciéloga tronOmi.

Runa tashgan pasaga chaque jarurdcunanmi.

Sayno caycaptenga manami ima wayipis nogapa
aypangasu.

¢Ima wayird noga tandpa aypaycunman?

* 7:43 Amés 52527 T 7:44 Tabernaculupita yarpaserga
autoriddcunata Esteban tantyasergan templo manard captin
tabernécululacho payta adoraptinpis Tayta Dios paycunawan
caycashganta.



HECHOS 7:50 XXXV HECHOS 7:58

50 Nogami camashcd ciélutapis y runa tashgan
pasatapis.’ ”*

51 Sayno  nircurmi  Esteban  nergan:
“Gamcunaga unay Israel mayinsicunandlami
Santu Espiritupa contran caycdyanqui. Tayta
Diosta mana cdsucog cayashpayquimi mana
ydracog runacunandla caycdyanqui. 52 Tayta
Diosninsipa profétancunata unay runacuna
chiquiyashgannomi gamcunapis Tayta
Diosninsipa wilacognincunata chiquiycdyanqui.
Tayta Dios cachamushgan salvacog shamunanpa
cashganta wilacuyaptinpis wanusishgannomi
gamcunapis Tayta  Dios cachamushgan
salvamagninsi Jesucristuta entregayashcanqui
wanusish cananpaé. 53 jGamcunaga manami
Tayta Diosninsita cdsucuyanquisu, leynincunata
angilcunawan apasimuptinpis!”

Estebanta runacuna wanusiyashgan

>4 Esteban nishganta wiyashpanmi au-
toridédcuna fiyupa rabiandyargan. 55 Estebannami
Santu Espiritu yanapaptin ciéluta ricadrishgancho
ricargan chipipiycag munayyog Tayta Diospa
derécha cag laduncho Jesus ichiraycdmogta.
56 Sayta ricaycur nergan: “jRicaycdmi ciélo
quicharaycdmogtal  jSaynOpis ricaycdmi Diospa
derécha cag laduncho Jesucristo caycamogta!”

57 Sayno niptin paycuna rinrincunatapis
sapacurcuyargan masta mana wiyaydnanpa.
Saypita  fiyupa rabiashpan  Estebanman
cOrricuycuyargan. 58 Nircurna marcapita jorgurcur
samgayargan. Runacuna payta samgayananpd

* 7:50 Isaias 66.1-2



HECHOS 7:59 XXXVI HECHOS 8:5

janan cag modanancunata jorgurir paytacuyargan
Saulo jutiyog magtata.§

59 Paycuna samgaycdyaptinmi Esteban manacor-
gan: “Seflor Jesus, jmaquiquimanmi almdta chu-
rayco!” nir. 60 Saypitana gongurpacuycur fuer-
tipa nergan: “jCay samgaycdmag runacunata per-
donayculay, taytay!”

Nircur pésarporgan.

8

1-2Estebanta wanusiyashganta ricarmi Sauloga
cushicorgan.

Wanuscasiyaptinmi Tayta Diosninsi
munashganno cawagcuna Estebanpa ayanta
pampayargan fiyupa laquicur wagayashpan.

Jesucristuta chasquicogcunata chiquiyashgan

Estebanta wanusiyashgan junagpitanami
Jesucristuta chasquicogcunata runacuna segaypa
chiquiyargan. Sayno captinmi Judea y Samaria
provinciacunapa  gueshpir  aywacuyargan.
Apostolcunalanami Jerusalencho quédacuyargan.
3 Saulunami Jesucristuta chasquicogcunata
wayin wayin ashir tarishgan cagta warmitapis
olgutapis carcilman wichgasergan.

Samaria provinciacho Jesuspa wilacuyninta Fe-
lipe wilacushgan
4 Jerusalenpita  gueshpegcunami  may-
saychopis wilacuyargan Jesucristo salvamagninsi
cashganta. 5 Saynomi Felipipis gueshpir Samaria
provinciacho cag juc marcaman aywargan.

§ 7:58 Waquenga “magtata” ninanpa trucanga “mozuta” niyanmi.



HECHOS 8:6 XxxVii HECHOS 8:15-16

Saychomi runacunata salvananpd Jesucristo
shamushganta wilacorgan. 6 Jesucristupa
munayninwanmi  milagrucunatapis  Felipe
rurargan. Sayta ricarmi wilacushgantapis
asca runacuna chasquicuyargan. 7 Saynopis
Jesucristupa munayninwan supaycunata
runacunapita garguptinmi gaparayashpan
yarguyargan. SaynOmi asca wegrucunatapis y
paraliticucunatapis aliydsergan. 8 Sayno ruraptinmi
say marcacho tagcuna cushicuyargan.

9-10 Saychodmi cargan juc briju. Paypa jutinmi
cargan Simon. “Nogaga yachag runami c&”
nishpanmi Samaria runacunata naupapita-pasa
criyisergan. Olgupis, warmipis y wamracunapis
lapanmi SimoOn nishgancunata wiyashpan
niyargan: “jCay runataga Tayta Diosninsimi
yanapaycan imatapis rurananpa!” 11 Sayno
yarpiyargan Simonga briju cashpan imatapis
rurashganta ricarmi.

12 Jesucristo  salvamagninsi  cashganta
Felipe wilacuptinnami runapis warmipis
pay wilacushgantana chasquicuyashpan
bautizacuyargan. 13 Saychomi Simonpis
Jesucristuta chasquicushpan bautizacorgan.
Nircurna milagrucunata Felipe rurashganta ricar
paywanna cushish purergan.

14 Saypita Jerusalencho caycag apostolcuna
mayayargan Jesucristupa wilacuyninta Samaria
provinciacho runacuna chasquiyashganta. Sayta
musyarmi sayman cachayargan Pedrutawan
Juanta. 1516 Sayman chaycurmi musyayargan
Jesuspa jutincho bautizacush caycarpis Santu



HECHOS 8:17 XXXViii HECHOS 8:25

Espirituta paycuna manard chasquiyashganta.
Saymi Pedruwan Juan Tayta Diosninsita
manacuyargan paycunapis Santu Espirituta
chasquiydnanpa. 17 Paycunapa umancunaman
maquinta churaycur sayno manacuyaptinmi
Santu Espirituta chasquicuyargan.

18-19 Santu Espirituta chasquicushganta ricarmi
say bruju Simonga apostolcunata nergan: “Say
munayniquita ranticaycaldmay nogapis runapa
umanta yataycur manacupté Santu Espirituta
chasquicuyéananpa.”

20 Sayno niptinmi Pedro nergan: “¢Imanirtd
Tayta Diosninsipa munaynin rantina cashganta

yarpaycanqui? iSayno yarpashgayquipita
guellaynintintami supayniqui apashun-
qui! 21 jGamga manami Tayta Diosninsi
munashganndsu cawaycanqui! iSaymi

Tayta Dios yanapdshunquipdsu  nogacuna
rurayashgdno ruranayquipd! 22 Lutancunata
yarpinayquipa trucanga Tayta Diosta manacuy
perdonashunayquipd. Sayno manacuptiquega
pagta perdonashunquimanpis. 23 Gamga
envididso car lutan ruraycunatapis manami
cacharinquisu.”

24 Sayno niptinmi Pedrutawan Juanta
nergan: “Sayno captéga Tayta Diosninsita
manacuycuydlay perdonaycaménanpd.”

25 Saycho runacunata yacharcasirnami
Pedruwan Juan saypita aywayargan Samaria
provinciacho cag waquin marcacunachopis
Jesucristupa  wilacuyninta  wilacuydnanpa.
Saypitanami Jerusalenpa cuticuyargan.



HECHOS 8:26 XXXIX HECHOS 8:32

Etiopia nacioncho tag runa Jesucristuta
chasquicushgan

26 Saypita Tayta Diosninsi cachamushgan angil
Felipita nergan: “Jerusalenpita Gaza marcaman
aywag ndnipa ayway. Say ndnega sunyag jirca-
pami pdsaycan.” 27-28 Saymi dngil nishganno Fe-
lipe say ndnipa aywargan. Sayno aywarmi ri-
cargan Etiopia nacionman capash runa® cutic-
uycagta. Paymi reina Candacipa tesorérun car-
gan. Tayta Diosninsita adorag Jerusalenman ay-
washganpitami say runaga cuticuycargan. Saypa
aywagno liyliycargan proféta Isaias guelgashgan
libruta. 29 Saymi Felipita Santu Espiritu nergan:
“Say carruwan aywaycag runapa naupanman ay-
way.” 30 Say nishganno aywarmi Felipe ricar-
gan say Etiopia runa Isaias guelgashgan libruta
liyiycagta. Saymi Felipe taporgan: “;Tantyanquicu
say liyiycashgayquita?” nir.

31 Sayno niptinmi nergan: “Pipis mana
tantyasimaptenga ¢imanOpard tantyasha? Cayman
wisdmuy tantyasiméanayquipa.”

32Say liyiycashgan libruchtga caynomi guelgar-
aycargan:

“Wanusinanpa uyshata apashgannOmi payga
apash cargan.

Milwanta rutuptin uysha upaélala cashgannomi
payga upalala cargan.

* 8:27-28 Say wisanmi runacunata acraycur mandag reycuna ca-
pasiyag warmicunata mana munapdyédnanpd. Nircurnami say ca-
pash runacunata reycuna churayag warmincunata cuidayananpa
carpis o quiquinta mandé&siydnanpdpis.



HECHOS 8:33 xl HECHOS 8:39-40

33Manacagman churayaptinpis manamifavornin
pipis sharcorgansu.

Payta wanusiyashpan segaypa jusayogmiricacor-
gan.”™

34 Saymi Etiopia runa Felipita taporgan:
“Tantyaycasilamay, taytay. Proféta Isaias cayta
guelgar ¢pipatd guelgargan?  ;Quiquinpdcu 0
jucpdcu?”

35 Saymi Felipe tantyasergan say liyishgan
Jesucristupita guelgaraycashganta.  Nircurmi
tantyasergan runacunata salvananpé
Jesucristuta Tayta Diosninsi cachamushganta.
36 Saypita aywaycédyashgancho yacu cashganman
chaycur say Etiopia runa nergan: “Caycho yacu
caycaptenga ¢manasurd bautizaycaldmanquiman?”

37 [Saymi Felipe nergan: “Lapan shonguyqui-
wan criyir Jesucristuta chasquicuptiquega bauti-
zashayqui, ari.”

Sayno niptinmi Etiopia runa nergan: “Rasun-
paypami criyé Jesucristo Tayta Diosninsipa surin
cashganta.”]

38 Saymi aywaycdyashgan cirruta ichiycasir yacu
cagman urdyargan. Saychomi say runata Fe-
lipe bautizargan. 39-40 Yacupita yargarcaydmuptin
Santu Espiritu Felipita Azoto marcacho elagpita
ricacdsimorgan. Saypitaga Etiopia runa Felipita
mananami ricargannasu. Payta mana ricarpis
cushishmi marcanpa aywacorgan. Felipinami
marcan marcan purergan Jesucristupa wilacuyn-
inta wilacushpan. Sayno wilacuraycarmi Cesarea
marcaman chargan.

* 8:33 Isaias 53.7-8



HECHOS 9:1-2 xli HECHOS 9:8

9

Jesusta Saulo chasquicushgan
(Hechos 22.6-16; 26.12-18)

12 Saulunami Jesucristuta chasquicogcunata
wanusiyta yarpar présu sareg aywargan.
Saymi mas mandag cliraman aywargan ordinta
jorgamunanpa. Say ordinwannami Damascuman
aywargan sinagogacunacho Jesucristuta
chasquicogcunata tarerga warmitapis olgutapis
présu apananpa.

3 Say ordinwan Damasco marcaman chay-
captinnami elagpita acsi payman chilapydmorgan
Ciélupita. 4 Sayno chilapydmuptinmi pampaman
Saulo tunergan. SaychoOnami wiyargan ciélupita
cayno nimogta: “Saulo, Saulo, ¢imanirtd nogapa
contrd sharcuycanqui?”

> Sayta wiyarmi taporgan: “;Pitd canqui, tay-
tay?” nir.

Tapuptinmi nergan: “Nogaga Jesucristumi
caycd.  Ydracamagcunata gaticacharga nogapa
contrami caycanqui. [Sayno rurashpayquega
picata jaytag torunOpis quiquiquimi nacanquipa.”

6 Sayta wiyarmi mansacash sucsucyashpan
Saulo nergan: “iImata rurandtati munanqui,
taytay?”

Saynami Jesus nergan:] “Ayway Damasco
marcaman. Saychonami nishunquipd imata
ruranayquipa cashgantapis.”

7 Sauluwan aywaycagcunaga parlamushganta
wiyarpis manami  pitapis ricayargansu.
Pitapis mana ricarmi fiyupa mansacdyargan.
8 Tunishganpita sharcur Saulo gaprayashgana



HECHOS 9:9 xlii HECHOS 9:16

car manami imatapis ricargansu. Saymi
paywan aywag runacuna janchaylapa chésiyargan
Damasco marcaman. 9 Saycho quimsa junagmi
gaprayashla cargan. Manami micuytapis
micorgansu ni yacutapis uporgansu.

10 Damascuchomi  targan  Jesucristuta
chasquicog Ananias. Paytami Jesucristo
yuriparcur nergan: “jAnanias!”

Niptin nergan: “;Imatad, taytay?”

11 Sayno niptinmi Jesucristo nergan: “Ayway
Derécha nishgan célliman. Judaspa wayinman
chaycur tapucunqui Tarso marcapita Saulo
jutiyog runapa. Say wayichomi Tayta Diosta
pay manacuycan. 12 Manacuycashganchomi
ricashushcanqui payman chaycashgayquita.
Saychomi ricashushcanqui gapra caycashganpita
yapay ricananpd payta yataycur manacush-
gayquita.”

13 Niptinmi Ananfas nergan: “Payman
aywaytaga mansarémi, taytay. Ascagmi
wilaydmash say runa segaypa fiyu car gamman
yéracogcunata chiquishganta. Jerusalencho
gamman yaracogcunatashi gaticachar segaypa
nacasergan. 14 Cananpis mas mandag clirapa
ordinninwanshi cay marcaman shamush
gamman ydracogcunata présu apananpa.”

15 Saymi Jesus nergan: “jMana mansacuypa ay-
way! Nogami say runataga acrashca wilacuynéta
wilacunanpd. Paymi wilapanga jucld nacidn
runacunata, mas mandag autoriddnincunata y Is-
rael runacunatapis. 16 Paytami noga musyasishéa
noga-raycu fiyupa nacananpa cashganta.”



HECHOS 9:17 xliii HECHOS 9:22

17 Sayno niptinmi Ananias aywargan
Saulo caycashgan cag wayiman. Chaycurna
Saulupa umanta yataycur nergan: “Wauguil
Saulo, shamuycaptiqui yuripdshogniqui Sefior
Jesusmi cachamash gapra caycashgayquipita
aliydnayquipd y Santu Espirituta chasquicu-
nayquipépis.”

18 Ananias parlayta ushasquiptinmi jinan
hora Saulupa nawinpita pescddupa escdmanno

shicwasquiptin ricarganna. Nircurnami
bautizacorgan. 19 Saypita micurcurnami
cawarircorgan. Nircurnami asca junagra

Jesucristuta chasquicogcunawan Damascucho
goyargan.

Jesuspita Damascucho Saulo wilacushgan

20 Saypitanami  sinagogacunacho Saulo
tantyasergan Jesucristo Tayta Diosninsipa
surin cashganta. 21 Saymi lapan wiyagcunaga
mansacashno ricacur niyargan: “;Manacu cay
runaga Jesucristuta chasquicogcunata Jerusa-
lencho présu sareg caycan? ¢Manacu caymanpis
shamush Jesucristuta chasquicogcunata présu
sarircur mandag cliracunaman apananpa?”

22 Sayno niyaptinpis mana mansacuypami
Saulo tantyasergan cruzcho wanog Jesus
salvamagninsi Cristo cashganta. Saymi
Damascucho tag Israel runacuna segaypa
yarpachacuyargan: “;Alitasurd o mana alitasura
nicdmansi?” niyashpan.

Israel runacuna wanusiydnanpd cashganpita
Saulo gueshpishgan



HECHOS 9:23 xliv HECHOS 9:30

23 Saypitanami Israel runacunapa
autoridinincuna wilanacuyargan Sauluta
wanusiyananpa. 24 Wanusiyta munarmi

pagasta  junagta paycuna shuyardyargan
marca yarguna puncucho. Sayno wanusiyta
munashgantami Saulo musyargan. 25 Sayta
musyaycurmi  Jesucristuta chasquicogcuna
Sauluta yanapdyargan gueshpinanpa.  Saymi
Jesucristuta chasquicog mayincuna juc pagas
jatun canastaman winarcur marca tumarag jatun
perga jananpa urdsiyargan gueshpicunanpa.

Saulo Jerusalencho wilacushgan

26 Saypita Jerusalenman Saulo chaycur
Jesucristuta chasquicogcunawan shuntacayta
munargan. Shuntacayta munaptinpis manami
criylyargansu Jesusman ydracushganta. Saymi
paywan shuntacayta mansariyargan. 27 Sayno
mansariyaptinmi  apostolcunaman  Sauluta
Bernabé pushargan. Chaycasirnami paycunata
wilapargan Sefiorninsi Jesucristuta nénicho
Saulo ricashganta. Saynopis wilapargan payta
Jesus parlapashganta. Nircur wilapargan
Damascucho mana mansacuypa Jesucristupa
wilacuyninta Saulo wilacushgantapis. 28 Bernabé
sayno wilapaptinmi  apostolcuna  Sauluta
chasquicuyargan. Jerusalencho goyarnami
paycunawanna Saulo purergan. Saychomi
runacunatapis mana mansacuypa wilapargan
salvaménansipd  Jesucristuta  Tayta  Dios
cachamushganta. 29 Griego idiomata parlag
Israel runacunatapis wilapaptinmi say runacuna
payta wanusiyta munayargan. 30 Sayta musyarmi

waugui-panicuna Sauluta pushayargan Cesarea
marcaman. Saypitana marcan Tarsuman
aywacunanpd payta despachayargan.

31 Say wisanga Jesucristuta chasquicog-
cunata autoriddcuna manami pitapis présu
sarisiyargannasu. Saymi Judea, Galilea y
Samaria  provinciacunachopis  Jesucristuta
chasquicogcuna tranquiluna cawayargan.
Waran waranmi Jesucristupa wilacuyninta
yachacuyargan pay munashganno cawayédnanpa.
Saynopis Santu Espiritu yanapaptinmi
Jesucristuta chasquicogcuna mas ascayarganna.

Lida marcacho Eneas aliyashgan

32Pedrunami may-saypa purir Lida marcaman-
pis chargan Jesucristuta chasquicogcunata watu-
cananpa. 33 SaychOmi tarergan Eneasta. Paymi
paralitico car puwag (8) wata cdmalancho jitarar-
gan. 34 Saymi Pedro nergan: “Eneas, Jesucristumi
aliydsishunqui. jSharcuy! jCdmayquita shuntay!”

Sayno niptinmi Eneas jinan hora sdnuna shar-
corgan. 35 Saymi Lida marcacho tag runacuna y
Saron marcacho tag runacunapis sdnuna caycagta
ricashpan Jesucristuta chasquicuyargan.

Wanushganpita Tabita cawarimushgan
36 Say wisanmi Jope marcacho Tabita jutiyog
warmi targan. Tabita ninanga griego idiGmachdga
Dorcas™ ninanmi. Say warmimi Jesusman yéracur
imaypis alilata rurag y muchogcunatapis yana-
pag. 37 Say marcachomi gueshyawan Tabita
wanorgan. Wanuycuptin armarcasir sutayargan

9:36 Dorcas ninanga quechua idiémachdga “luychu” ninanmi.

altuscho caycag cuartuman. 38 Jopipita Lida mar-
camanga cercalami caycan. Saymi Lidacho Pe-
dro caycashganta wiyarishcay runacunata cacha-
yargan payta jucla pushamunanpa.

39 Saymi Pedro paycunawan aywargan.
Chaycuptinmi yaycasiyargan aya sutaraycashgan
cag cuartuman. Saychomi Tabita yanapashgan
vildacuna wagashpan Pedruta ricasiyargan
paycunapa rurapashgan mOdanancunata.
40 Sauraga Pedro saycho caycagcunata
wagtaman gargurir gongurpacuycur Tayta
Diosninsita manacorgan. Manacurirna
wanush caycagta nergan: “Tabita, sharcuy!”
Sayno niptinmi wanush caycashganpita jinan
hora cawarimorgan. Cawarircurmi Pedruta
ricdrir jamarcorgan. 41 Nircur maquinpita
sarircur Pedro ichisergan. Saypita wagtacho
caycagcunata gayargan Tabita cawarimushganta
ricaydnanpé. 42 Tabita cawarimushgantaga
musyayargan intéru Jope marcachOmi. Saynopami
Sefiorninsi Jesucristuta ascag chasquicuyargan.
43 Say marcacho asca junagmi Pedro posddacorgan
suéla rurag Simonpa wayincho.

10

Pedruta Cornelio gayasishgan

1 Cesarea marcachomi targan juc runa Cornelio
jutiyog. Payga “Italiano” nishgan batallunpa cap-
itanninmi cargan. 2Paymi wayincho tagcunawan
Tayta Dios munashganno cawargan. Sayno carmi
nisidacho cagcunata imaypis yanapargan y Tayta

Diosninsita imaypis manacorgan. 3 Saymi juc ju-
nag, malway intino caycaptin, Cornelio ricargan
Tayta Diosninsipa angilninta. Say angilminergan:
“iCornelio!”

4Saymi segaypa mansacash ricaraycashgancho
angilta taporgan: “¢Imatd, taytay?” nishpan.

Sayno niptinmi angil nergan: “Tayta Diosninsi
wiyashushcanquimi manacushgayquita.
Muchogcunata yanapashgayquitapis ricashmi.
5> Cananga Tayta Diosninsipa wilacuyninta
tantyasishunayquipa cachacuy Jope marcaman
Simonta pushamunanpd. Simonpa jucag jutinmi
caycan Pedro. 6 Payga posddaraycan suéla rurag
Simonpa wayinchomi. Paypa wayin caycan lamar
cuchunchomi.”

7 Angil aywacuptinnami Cornelio gayargan
ishcay ashmaynincunata y juc ydracushgan
soldadutapis. Say soldddoga cargan Tayta Diosninsi
munashganno cawagmi. & Paycunatami angil

nishgancunata wilaparcur cachargan Jope
marcaman.

911 Waraynin pulan junagnami Cornelio
cachashgan  runacuna Jope  marcaman
chaycargan. Pedro posddacushgan wayichOnami
micuyta sayrd yanucuycargan. Saymi
micanaycarpis Pedro wisargan wayi jananman
Tayta Diosninsita manacunanpd. Tayta Diosta
manacuycashganchOmi elagpita ricargan ciélo
quicharaycdmogta. SaychOmi ricapacorgan
jatuncaray jacu-nirag uraycadmogta. Say jacutaga
chuscun puntanpita watashtami urdsimorgan.
12 Naupanman chaycuptinmi ricargan lapan
mana micunapd cag uywacunata. SaychOmi

caycargan chuscun chaquinpa pureg tucuy casta
uywacuna, lashtaypa puregcunay vuelagcunapis.
13 Saypitanami wiyargan ciélupita: “Pedro, say
uywacunata pishtarcur micuy” nimogta.

14 Sayno niptinmi Pedro nergan: “Manami say
uywacunataga noga micomansu, taytay. Man-
ami imaypis micushcidsu mana micundpd nish-
gayqui uywacunataga.”™ 15 Sayno niptin ya-
pay nimorgan: “Micunayquipé nicapténaga ama
yupaytupdmaysu: ‘Say uywacunataga manami
micOmansu’ nishpayqui.”

16 Pedruta sayno nimorgan quimsa cutimi. Nir-

curnami say jacuta uywantinta ciélupa cutisicor-
gan.

17 “;Imapdrd cayta ricasimash?” nir
yarpachacuycaptinmi  Cornelio cachashgan
runacuna chdyargan poséddaraycashgan

wayiman. 18 Chaycuyashpannami niyargan:
“Tapuculédshayqui, taytay. Simon Pedro ¢caychdcu
posédaraycan?” nir.

19Say horami ricashganpita Pedro yarpachacuy-

cargan. Sayno yarpachacuycaptinmi Santu
Espiritu payta nergan: “Simon, quimsa
runacunami ashiycéyéshunqui. 20 Ama
mansariysu paycunawan aywayta.  Nogami

say runacunata cachamushcd paycunawan
aywanayquipa.”

21 Sayno niptinmi jucla tincupar say runacu-
nata Pedro nergan: “Say ashiycashgayqui runaga

* 10:14 Mana micunapd cag uywacuna maygan cashgantapis
musyanayquipa liyinqui Levitico 11.1-47; Deuteronomio 14.3-20.

nogami cayca. ¢Imalapdtd ashiycdydmanqui, tayta-
cuna?” nergan.

22 Saymi paycuna niyargan: “Capitan Corneli-
umi cachaydmash gamman shaydmundpd, taytay.
Payga Tayta Diosninsi munashganno cawag ali
runami. Sayno captinmi payta cuyan Israel
runacunapis. Gamta gayasishunayquipashi Tayta
Diosninsipa angilnin payta nish. Wayinmanshi
aywayculashun Tayta Diosninsipa wilacuyninta
yachasinayquipd.” 23 Pasa tardina captinmi Pe-
dro paycunata posddasergan posddarashgan wayi-
cho.

Saypita waraynin tutanami Pedro aywargan
Cornelio cachacushgan runacunawan.
Paycunawanmi aywayargan Jopicho tag
waquin wauguicunapis. 24 Aywayashganpita
warayninrdmi chédyargan Cesarea marcaman.
Paycuna chédydnanpdmi castancunawan y
cuyanacuyashgancunawanpis wayincho
Cornelio shuyacuycéyargan. 25 Chaycuyaptinnami
Cornelio yargamorgan payta chasquicunanpa.
Nircur Pedrupa puntanman maquinta
chogpacuycur gongurpacuycorgan. 26 Saymi
Corneliuta Pedro nergan: “iSharcuy! Nogapis
gamno runalami ca.”

27 Saypitanami parlaraycar yaycuyashpan
tarergan asca runacuna Corneliupa wayincho
juntaraycéayagta. 28 Saymi Pedro nergan:
“Gamcuna musyayanquimi mana Israel
runacunawanga mana shuntacdydndpd ni
wayinmanpis mana chdyandpa cashganta. Sayno
caycaptinpis Tayta Diosmi tantyasimash mana
Israel runacunamanpis chénépa. 29 Saymi

gayasimaptiqui jucla shamushcd. Canan nimay
imapa gayasimashgayquitapis, taytay.”

30Saymi Cornelio nergan: “[Ayunar] Tayta Dios-
ninsita manacuycaptémi cay horano chipipiycag
modanash runa yuripdmash. Say yuripdmashganpita
cananwanga chuscu junagnami  pésash.
31 Yuriparcamarmi nimash: ‘jCornelio! Tayta
Diosninsi wiyashmi manacushgayquita.
Ricashmi muchogcunata yanapashgayquitapis.
32 Cachacuy Jope marcaman Simonta
pushamunanpd. Paypa jucag jutinmi caycan
Pedro. Paymi Tayta Diosninsipa wilacuyninta
tantyasishunquipa. Pedroga posddaraycan
suéla rurag Simonpa wayinchomi. Suéla rurag
Simonpa wayenga caycan lamarpa cuchunchomi.’
33 Sayno nimaptinmi jucla cachacamushca
pushamushunayquipa. Shamushgayquipita
cushico, taytay. Tayta Diosninsipa wilacuyninta
wiyayta munarmi lapdcuna shuntacaycur caycho
shuyaraycdyashcd.”

Corneliupa wayincho Pedro wilacushgan

34 Saymi Pedro nergan: “Canan rasunpaypami
musya Tayta Diosninsega pi-maytapis
cuyapashganta. 35 Payga cuyapanmi
munashganno cawag cagtaga pitapis. 36 Gamcuna
musyayanquimi Israel runacunata Tayta
Diosninsi musyasishgan ali wilacuy ima
cashgantapis. Say wilacuymi nican Jesucristuta
chasquicogcunata Tayta Diosninsi perdonananpa
cashganta. Jesucristoga lapan runacunapa
Diosninmi caycan. 37 Jesucristo manara

wilacuptinmi Juan Bautista Galilea provinciapita-
pasa runacuna bautizacuydnanpd wilacorgan.
38 Say wisanmi Nazaret marcapita cag Jesuspis
wilacur galaycorgan. Paymanmi Santu Espirituta
Tayta Diosninsi cachamorgan munayyog
cananpa. Saymi marcan marcan purergan
milagrucunata rurar y diablo gueshyasishgan
runacunata cachacasir.

3940 “Nogacunami ricayashcd Jerusalencho,
Judea provinciacho y waquin marcacunachopis
Jesusrurashgancunata. Cruzcho wanusiyaptinpis
quimsa junagtami Tayta Diosninsi payta
cawarisimush. Saymi paywan tincuyashca.
41 Cawarircamuptin manami lapan runacunasu
paywan tincush, sindga nogacunalami. Paywan
tincuyidndpdga Tayta Diosninsimi naupapita-
pasa acraydmash. Saymi wanushganpita
cawarimuptin paywan juntu micur upur
cayarga. 42 Nircurnami lapan runacunaman
Jesus cachayamash wilacuyandpa: ‘Jesustami
Tayta Diosninsi churash lapan runacunata
juzgananpa. Manami cawagcunalatasu juzganga,
sindga wanushcunatapis cawarircasimur
juzgangapdmi’ 43 Manami nogacunalasu Tayta
Diosninsipa wilacuyninta wilacuyca, sindga Tayta
Diosninsipa unay profétancunapis wilacuyashmi.
Paycunapis cayno nirmi wilacuyargan: ‘Tayta
Diosninsi cachamushgan salvadorta pipis
chasquicuptenga jusancunapita perdonashmi
canga.’ ”

Mana Israel runacuna Santu Espirituta
chasquiyashgan

44 Tayta Diosninsipa wilacuyninta wilapaycapt-
inmi Corneliupa wayincho lapan shuntacash
caycagcunaman  Santu  Espiritu  chargan.
4546 Sayno charmi paycunata juc idiémacunapa
parlasergan. Sayno parlasiptinmi Tayta Diosninsi
cuyapdcog cashganta cushishla lapanpis
parlayargan. Sayno parlayashganta wiyarmi
Pedruwan aywag Israel runacuna niyargan:
“iMana Israel runa caycaptinpis Tayta Diosninsi
paycunaman Santu Espirituta cachamush!”
47 Saymi paywan aywag Israel runacunata Pedro
nergan: “Nogansino paycunapis Santu Espirituta
chasquicuycdyaptenga jucla paycunatapis
bautizashun.”

48 Pedro sayno niptinmi Jesucristupa jutincho
paycunata bautizayargan. Saypitanami Corneli-
upa wayincho juntaraycag runacuna Pedruta
ruwayargan ishcay quimsa junaglapis paycunata
goydpananpa.

11

Mana Israel runacunapis Jesusta
chasquicuyashganta Pedro wilashgan

1 Mana Israel runacunapis Jesucristupa
wilacuyninta chasquicuyashgantami Judea
provinciacho musyayargan apostolcuna
y waquin waugui-panicunapis. 23 Saymi
Jerusalenman Pedro cutiycuptin  waquin
wauguicuna payta jamurdyargan: “Israel runa
caycarga ¢(imanirtd mana Israel runacunapa
wayinman yaycushcanqui? Saynopis ¢imanirtd
paycunawan micushcanqui?” nir.

4 Sayno niyaptinmi paycunata Pedro
wilapargan: > “Tayta Diosninsita Jope marcacho
manacuycashgachomi ricargd jatuncaray jacu-
nirag ciélupita uraycdmogta. 6 Saycho shumag
ricaycundpimi caycind lapanpis mana micunapa
cag uywacuna. Saycunaga cargan chuscun
chaquinpa pureg uywacuna, chucaru uywacuna,
lashtaypa puregcuna y vuelagcunapis. 7 Saychdmi
wiyargd ciélupita: ‘Say uywacunata pishtarcur
micuy’ nimagta.

8 “Sayno nimaptinmi nergd: ‘Manami say
uywacunataga noga micomansu, taytay. Manami
imaypis micushcdsu mana micunédpd nishgayqui
uywacunataga.’

9 “Saymi ciélupita yapay nimargan: ‘Sayno
nish captépis micunayquipd nicapténaga ama
yupaytupdmaysu: “Say uywacunataga manami
micOmansu” nishpayqui”’ 10 Sayn6ga nimargan
quimsa cutimi. Nircurnami say jacuta ciélupa
cutisicorgan.

11 “Say horami nogata ashimashpan
posddaraycashgd wayiman chiydmorgan quimsa
runacuna Cesarea marcapita. 12 Saymi
Santu Espiritu nimargan mana mansariypa
paycunawan aywayindpd. Sayno nimaptinmi
aywayarga cay sogta wauguicunawan. Lapdmi
yaycuyargd mana Israel runapa wayinman.
13 Saychdmi wayiyog wilaydmargan wayincho juc
angil yuriparcur cayno nishganta: ‘Cachacuy
Jope marcaman Simonta pushamunanpa.
Paypa jucag jutinmi caycan Pedro. 14 Paymi
tantyasishunquipa lapan castayquicunawan

imandpa salvacuyadnayquipapis.’

15 “Wayiyog sayno wilamaptinmi Jesucristupa
wilacuyninta parlapar galaycorga. Saycho parla-
paycaptémi nogansiman shamushgannola paycu-
namanpis Santu Espiritu shamush. 16 Saychomi
noga yarparcorga Jesucristo cayno nimashgan-
sita: ‘Juan Bautistaga yaculawanmi bautizargan
runacunata. Tayta Diosninsimi isanga Santu
Espirituwan bautizaydshunquipd.’” 17 Say nish-
gannolami Jesucristuman yéracushga Santu Espir-
ituta Tayta Diosninsi nogansiman cachamush.
Nogansiman cachamushganno paycunamanpis
cachaycamuptenga ¢pitd cd noga Tayta Diosninsita
sapata churapandpa?”

18 Sayno wilapaptinmi waugui-panicuna
Pedruta manana jamurdyargannasu. Saypa
trucanga cushicuyashpan niyargan: “jSayno
captenga mana Israel runacunatapis Tayta
Diosninsi salvaycanmi!”

Antioquiachdpis Jesucristuta runacuna

chasquicuyashgan

19 Estebanta wanurcasirnami Israel
runacunapa autoriddnincuna Jesucristuta
chasquicogcunata waquinta présu sarircur
carcilman wichgayargan. Sayno carcilman
wichgayaptinmi waquin Jerusalenpita

gueshpicuyargan  Feniciapa, Chipripa 'y
Antioquiapapis. Say marcacunaman chaycurmi
Israel runacunalata wilapdyargan Jesucristupa
ali wilacuyninta. Mana Israel runacunataga
manami pitapis wilapdyargansu. 20 Chipripita y
Cirenipita Antioquiaman aywag runacunami

isanga tantyargan Jesucristupa wilacuynin
mana Israel runacunapdpis cashganta. Saymi
mana Israel runacunatapis wilapdyargan
Jesucristuta chasquicur salvacuyéananpa. 21 Sayno
wilacuyédnanpdga Tayta Diosninsimi yanapargan.
Saynopami jusalicuycunata cacharir Jesucristuta
ascag chasquicuyargan.

22 Sayta wiyashpanmi apostolcuna Jerusalen-
pita Bernabéta cachayargan Antioquiaman say-
cho cagcunata yachasinanpd. 23-24 Bernabéga ali
runami cargan. SaynOpis Tayta Diosninsiman
yéaracur Santu Espiritu munashgannOomi imaypis
cawag. Antioquiaman Bernabé chaycurmi ri-
cargan runacuna Tayta Diosninsi munashganno
ali cawaycdyashganta. Saymi cushicushpan pay-
cunata shacyasergan Tayta Diosninsiman ydracur
imaypis cawayénanpd. Saycho Bernabé yachasipt-

inmi mds asca runacuna Jesucristuta chasquicu-
yargan.

25 Saypitami Tarso marcaman Bernabé
aywargan Sauluta Antioquiaman pushananpa.
26 Antioquiaman paywan cutiycurnami juc wata
asca runacunata yachasiyashpan Bernabéwan
Saulo saycho tdyargan. Antioquia marcachordmi
“Cristidno” niyta runacuna galaycuyargan
Jesucristuta chasquicogcunata.

27 Say wisanmi Tayta Diosninsipa profétancuna
aywayargan  Jerusalenpita  Antioquiaman.
28-30 Saychomi proféta Agabuta Santu Espiritu
musyasergan: “Fiyupa muchuymi canga may-
saychopis” nir wilacunanpa. Sayno wilacuptinmi
Jesucristuta chasquicogcuna wilanacuyargan

imatapis cashganpita shuntarcur Judea provin-
ciacho cag waugui-panicunapd apasiyananpa.
Say shuntayashgantami Bernabéwan Saulo
apayargan Judea provinciaman. SaychoOnami
mayor wauguicunata entregayargan paycunana
muchuy wisan aypucuyinanpd. Agabo
nishgannolami rasunpaypapis muchuy cargan.
Say muchuyga cargan Romacho emperador
Claudio mandashgan wisanmi.

12

Carcilcho Pedro wichgarashgan

1 Say wisanmi Jerusalencho rey Herodes
Jesucristuta chasquicogcunata présu sarisergan.
2 SaychOmi apOstol Juanpa wauguin Santiaguta

espadawan wanusinanpa mandargan.
3 Santiaguta wanusiptinmi Israel runacunapa
autoriddnincuna  cushicuyargan. Saymi

Levadiiraynag Tantata Micunan fiesta wisan
Pedrutapis présu sarisergan wanusiyananpa.
4 Pedruta sarircasirmi Herodes wichgasergan
carcilman. Carcilchomi chunca sogta
(16) solddducunata churargan chuscu-cama

trucanacuypa Pedruta cuidaydnanpd. Pascua™
ushayra lapan runacunapa naupancho Herodes
juzgananpa captinmi carcilcho wichgarésergan.

5 Carcilcho Pedro  wichgaraycaptinmi
Jesucristuta chasquicogcuna Tayta Diosninsita
manacuycayargan.

Carcilpita Pedruta dngil jorgush

12:4 Say wisanga Levadiiraynag Tantata Micunan fiestawan
Pascuapis say junaglami galaycog.

6 Waraynin tuta juzgananpa captinmi carcilcho
Pedro ishcan maquinpita cadinawan ll&vish
punuycargan ishcay solddducunapa chaupincho.
Waquin cag solddducunanami tdpaycdyargan
carcil puncucho. 7 Sauraga Tayta Diosninsi
cachamushgan dangil elagpita asicyar Pedruta
yuripargan carcil rurincho. Riccharcasirmi
nergan: “jApurd sharcuy, Pedro!”  Niptinmi
jinan hora Pedrupa maquinpita ll&viraycashgan
cadinacuna cachacasquiyargan.

8 Saypitami dngil yapay nergan: “jWachcacur-
cur jucla languiquita jaticuy!”  Jaticurcuptin-
nami angil nergan: “jPunchuyquitapis jaticurcur
guepaldpa yargamuy!”

9 Saymi angilpa guepalanpa  Pedro
aywargan. Manami shumag tantyargansu
rasunpaypa yarguycashganta o suefuylancho
yarguycashgantapis. 10 Ruricho cag solddducunata
y chaupi puncucho cag sold&ducunata pésarcur
chargan célliman yarguna cag fiérro puncuman.
Say puncu quiquilan quichacasquiptinmi
yarguyargan cdllimanna. Saypita juc esquinata
aywaycdyaptinmi angil elagasquergan.

11 Saymijapalanna caycashganta tantyacusquir
Pedro nergan: “Cananmi isanga rasunpaypa
musya Tayta Dios nogaman angilninta
cachamushganta. Sayno cachamurmi salvamash
Herodispa maquinpita y Israel autoridédcuna
wanusiydménanpd caycashganpita.”

12 Carcilpita yargushganta shumag
tantyarnami Pedro aywargan Juanpa maman
Mariapa wayinman. Juanpa jucag jutinmi

cargan Marcos. Saychomi ascag shuntacaycur

Pedrupd manacuycdyargan Tayta Diosninsita.
13 Chaycur sawan puncuta Pedro tacacuptinmi
yargamorgan Rode jutiyog jipash, pi cashgantapis
ricananpa. Say jipashga cargan Mariapa
yanapagninmi. 14 Manara sawan puncuta
quicharmi parlacuyninpa Pedro cashganta
reguisquergan. Saymi ruriman corriyla cutergan
puncucho Pedro caycashganta wilananpa.

15 Wilaptinmi ruricho caycagcuna niyargan:
“¢ImanOpatd pay canga? jWiyapacushcanqui
imacher!”

Niyaptinpis: “Manami wiyapacushcésu. jRasun-
paypami pay caycan!” nergan.

Saymi paycuna niyargan: “Manami payga can-
mansu. Paypa angilnin parlamog imatacher
wiyapacushcanqui.”

16 Sayyédga Pedro yaparir yaparirmi puncuta
tacacorgan. Puncuta quicharir payta
ricaycurnami saycho cagcuna watpash ricacu-
yargan. 17 Saymi maquinwan Pedro séfiargan
upédlacuydnanpd. Nircur wilapargan carcilpita
Tayta Diosninsi imanfpa jorgamushgantapis.
Saypitana nergan: “Carcilpita yargamushgata
wilayculay Santiagutawan waquin waugui-
panicunatapis.” Saypita yargurir aywacorgan
juclépana.

18 Pasa wararcuptinnami Pedruta tépag
solddducuna ima pdsashgantapis mana tantyar
quiquinpura  tapunacuyargan: “¢Mayta
Pedro?” niyashpan. 19 Carcilcho mana
tariycuyashpannami solddducunawan Herodes
may-saypapis ashisergan. Mana tariycuyaptinmi
tépag solddducunatana wanusiyargan.



HECHOS 12:20 lix HECHOS 12:25

Herodes wanushgan

Saypitana Herodes aywacorgan Judea provinci-
apita Cesarea marcacho ténanpd. 20 Tiro y Sidon
marca runacuna Herodispa contran rurash capt-
inmi Herodes rabiacushpan say marcacunaman
micuyta apaydnanta munargannasu. Saymi say
marcacunacho fiyupa muchuy cargan. Sayno
captinmi say runacuna wilanacuyargan Herodis-
man parlag aywayananpd. Manard Herodiswan
parlarmi paypa yanapagnin Blastuwan amistdta
rurayargan. Paynami Herodiswan parlargan Tiro
y Sidon runacunawan parlaydnanpd. 21 Saymi
Herodes jitapargan juc junag Tiro y Sidon runa-
cunawan parlayananpa. Say jitapashgan junagmi
jaticorgan mads alinnin cag modananta. Nircur-
nami tronunman jamaycushpan runacunata par-
lapdmorgan. 22 Parlamushganta wiyaycurmiruna-
cuna fuertipa niyargan: “jCay parlaycdmogrunaga
manami runalasu! jPayga Tayta Diosninsimi!”
23 Saymi: “Tayta Dioslata alabayay” ninanpa tru-
canga Herodes cushicorgan runacuna: “Gamga
Diosmi canqui” niyaptin. Sayno Dios-tucuptinmi
jinan hora Tayta Diosninsipa angilnin castigargan.
Saymi curu ushaypa wanorgan.

24 Saypitanami Jesucristupa wilacuyninta
wilacuyaptin may-saychopis Jesucristuta
runacuna chasquicuyargan. 25 Bernabéwan
Saulunami waugui-panicuna shuntayashgantat
entregaycur Antioquiaman cutiyargan Marcos
nishgan Juanta pushacurcur.

T 12:25 Waugui-panicuna shuntayashganta musyanayquipa liy-
inqui Hechos 11.28-30.



HECHOS 13:1 Ix HECHOS 13:7-8

13

Bernabétawan Sauluta Santu Esplritu acrashgan

1 Antioquiachomi cargan Tayta Diosninsipa
profétancuna y yachasicogcunapis. Paycuna
cayargan Bernabé, “Yana Runa” nishgan Simon,
Cirenipita cag Lucio, Manaén y Saulupis.
Manaentami ashmayargan rey Herodistawan say
wayilacho. 2 Jesucristuman ydracogcuna ayunar
Tayta Diosta alabaycédyaptinmi Santu Espiritu
nergan: “Bernabétawan Saulutami acrashca ali
wilacuyta wilacur puriyananpa.”

3 Sayno niptinmi umancunaman magquinta
churaycur paycunata yanapdnanpd Tayta

Diosninsita manacuyargan. Nircurnami
paycunata despachargan Jesucristupa
wilacuyninta wilacur puriyédnanpa.

Jesucristupa wilacuyninta Chipricho
wilacuyashgan

45 Santu Espiritu nishganno wilacuyénanpa
aywarmi Bernabéwan Saulo chéyargan Seleucia
marcaman. Marcos nishgan Juantapis paycuna
pushayargan yanapdnanpd. Saymi buquiman
wisarcur Seleuciapita aywayargan Chipre

nishgan islaman. Salamina marcaman
chaycurmi sinagogacunacho wilacuyta
galaycuyargan.

6 Jesucristupa wilacuyninta wilacur intéru
Chipripa puriyargan Pafos marcaman
chéyashganyag. SaychOmi tariyargan Israel
runa Barjesus jutiyog brijuta. Paymi:
“Diospa wilacogninmi c¢&” nir runacunata
criyisergan.  7-8 Bruju captinmi payta Elimas



HECHOS 13:9 Ixi HECHOS 13:14

niyag.” Say brijoga amistita rurargan
Chipre isla marcacunapa mandagnin Sergio
Pauluwanmi. Sergio Pauloga ali yarpayyog
runa carmi Bernabétawan Sauluta gayasergan

wilacuyashganta wilapdnanpa. Paycuna
wilapdyashganta tantyarmi Jesucristuta
chasquicuyta munargan. Chasquicuyta

munaptinmi say bruju payta michargan mana
chasquicunanpd. 9 Sayno michaptinmi Saulo
rabianargan. Saulupanami jucag jutin cargan
Pablo. Paymi Santu Espiritupa munayninwan
say brijuta nergan: 10 “Gamga ruraycanqui
diablo munashgantami! jSaymi Tayta Diospa
contran caycanqui! ¢Imanirtd  Jesucristupa
wilacuyninta runacuna chasquicuyédnanta
michaycanqui? 11 jSayno cashgayquipitami Tayta
Diospa castigunwan gapra ricacunquipa! Saymi
juc tiempuyag asicyag pasata ricanquipdsu.”

Sayno niptinmi jinan hora Elimas gapra rica-
corgan. Saymi ruwacorgan pilapis jancharcur
wayinman pushananpé. 12Sayno gaprayashganta
ricarmi Sergio Paulo tantyargan Tayta Diosninsi
rasunpaypa munayyog cashganta. Saymi Jesu-
cristuta jucla chasquicorgan.

Pisidiacho cag Antioquiacho Pablo yachasish-
gan

13 Saypitanami bliquiman wisarcur
yanapagnincunawan Pablo aywayargan Pafos
marcapita Panfiliacho caycag Perge marcaman.
Saycho paycunata cachariycurmi Marcos nishgan
Juan cuticorgan Jerusalenman. 14 Saypitanami

* 13:7-8 Griego ididmachdga Elimas ninanga briju ninanmi.



HECHOS 13:15 Ixii HECHOS 13:20-21

Bernabéwan Pablulana aywayargan Pisidiacho
cag Antioquia marcaman. Sadbado jamay
junag captinnami sinagogaman aywayargan.
15 Saychomi yachasegcuna Tayta Diosninsipa
palabranta liyimorgan. Nircurmi Bernabéwan
Pablo jamaraycdyashgan cagman juc runata
cachayargan ninanpa: “Wauguicuna, imalapis
yachasiménayquipd  captenga  puntamanshi
aywayanqui yachasiydmanayquipd.”

16 Saymi puntanman aywarcur maquinta Pablo
jogarergan upadlacuydnanpd. Nircurmi nergan:
“Israel runacuna y mana Israel runacunapis,
yachasimushgéta shumag wiyaydmay. 17 Tayta
Diosninsimi Abrahamta, Isaacta y Jacobta nergan
paycunapita miragcunata imaypis yanapdnanpa.
Say nishgannodlami Egipto nacionchona taycar
Jacobpa wilcancunapita mirayargan jatun
nacion ricacuyashganyag. Nircurnami Tayta
Diosninsi milagrucunata rurashpan Egiptupita
paycunata shuntamorgan. 18 Saypita chuscu
chunca (40) watano sunyag jircapa puriyargan.
Sayno purir Tayta Dios nishgancunata mana
casucuptinpis Tayta Diosninsi pacenciacorganmi.
19 Saypita Canaan nacionman chaycasirnami
ganchis nacioncunata ushacdsiydnanpa Tayta
Diosninsi yanapargan. SaynOpami paycuna say
marcancunata aypunacuyargan. 20-21 Egiptucho
cayashganpita Canadn nacioncho marcacunata
aypunacuyashganyag pdasargan chuscu pachac
pisga chunca (450) watanomi.

“Canadncho  carnami Israel runacuna
quejanacuyaptin arreglananpa Tayta Diosninsi
churargan juezcunata. Saypitanami profétan



HECHOS 13:22 Ixiii HECHOS 13:27

Samuel wisanna juezcuna cananpa trucanga
Israel runacuna Tayta Diosninsita manacuyargan
rey cananpa. Saymi rey cananpd Dios
churapargan Benjamin casta Cispa surin Saulta.
Paymi chuscu chunca (40) wata mandag rey
cargan. 22 Saypitanami Saulpa trucan Davidtana
churargan mandag rey cananpd. Manara rey
captin Davidpdga Tayta Diosninsi caynOmi
nergan: ‘Isaipasurin Davidmiisanga munashgéano
cawag runa caycan. Payga lapan nishgacunatami
césucongapd.”™

23 “Rey David castapitanami Tayta Diosninsi
promitishganndla Israel nacioncho juc salvador
yurergan. Payga Jesucristumi. 24 Jesucristo
manard wilacuptinmi Israel runacunata Juan
Bautista wilapargan jusancunata cacharir ba-
utizacuydnanpd. 25 Nircurnami Juan Bautista
nergan: ‘Manami yarpdyashgayquinGsu noga sal-
vador cd. Runacunata salvananpédga jucrdami sha-
monga. Nogaga manami payno munayyogsu
caycd.” Sayno nergan Jesucristo wilacur puriyta
galaycunanpa caycaptinnami.

26 “Israel runacuna y mana Israel runacunapis,
shumag  wiyayédmay. Gamcunamanmi
chdmush salvacunayquipad cag ali wilacuy.
27Jerusalencho tag runacuna y autoridénincunapis
manami tantyayargansu salvaménansipa
Jesucristuta Tayta Dios cachamushganta. Sayno
tantyayargansu Tayta Diosninsipa profétancuna
Jesucristupd guelgashganta cada sdbado jamay
junagcho liyirpis. Mana tantyarmi paycuna Jesu-

* 13:22 1Samuel 13.14



HECHOS 13:28 Ixiv HECHOS 13:35

cristuta wanusiyargan. Sayno wanusiyaptinmi
Cristuta wanusiyinanpa cashganta Tayta Diospa
wilacognin  profétacuna  guelgayashgannola
pésargan. 28 Wanusish cananpdga manami ni
ima jusantapis tariyargansu. Sayno captinpis
Pildtuman entregayargan jusayogtanopis
wanusinanpa. 29 Sayno entregayaptinmi
lapanpis pdsargan Tayta Diosninsipa profétancuna
guelgayashgannola. Wanurcuptinnami payman
ydracogcuna pampayargan. 30 Pampash
caycagtanami Tayta Diosninsi cawarisimorgan.
31 Wanushganpita cawarircasimuptinmi asca
cuti Jesus yuripargan Galileapita Jerusalenman
paywan aywag discipuluncunata. Paycunami Jesus
cawarimushganta wilacuycéyan.

32-33 “Saymi Bernabéwan caycho caycaya
Jesucristupa wilacuyninta gamcunata
musyasiyandpd. Canan wisanmi Tayta Diosninsi
unay promitishganta cumplish Jesucristuta
wanushganpita cawarisimur. Ishcay cag
salmuchopis Tayta Diosninsi Jesucristupita
nergan:

‘Gamga cuyay surémi canqui.
Saymi gamta churi lapanta mandanayquipa.”™

34 “Jesucristo wanushganpita cawarimunanpa
cashgantaga Tayta Diosninsi palabrancho
mastapis caynomi nican:  ‘Davidta promi-
tishgdcunataga lapantami cumplishd.”® 35 Say
promitishganpitami Salmo libruchopis David
cayno guelgargan:

* 13:32-33 Salmo 2.7 © 13:34 Isaias 55.3



HECHOS 13:36 Ixv HECHOS 13:43

‘Cuyashgayqui cagtaga manami pamparash-
galanchoga cacharinquipésu,
ni ayantapis ismunanta munanquipésu.’™
36 Manami quiquinpésu David sayno guelgargan.
Davidga pamparashgalanchOmi ismur ushacar-
gan. 37 Jesuspa ayanmi isanga ismushgasu. Saypa
trucanga Tayta Diosninsi payta cawarisimorgan.
38 “Waugui-panicuna, canan nishgita shumag
tantyacuyay. Tayta Diosninsi cawarisimushgan
Jesucristuta chasquicur payman yéracuyaptiquimi
jusayquicunata perdonayashunquipd. 39 Payman
yaracuyaptiqui sayno perdonayashunquipa
Moisés guelgashgan leycunata mana cumpliyta
camadpacuyaptiquipis. 40-41 Jesucristuta mana
chasquicogcunapéga Tayta Diosninsipa
profétancunapis cayndmi guelgayargan:
‘Tayta Diosninsi nishganta mana cdsucogcuna,
segaypa nacanayquipa cashganta tantyacuyay.
Manami yarpanquirdsu imano nacanayquipa

cashgantapis.” ”*
Saymi Pabluwan Bernabé sayno wilaparcur
nergan: “Cuidda proféta guelgashgancho

niycashganno gamcunatapis pasaydshunquiman.”
42 Saypitanami sinagogapita lapan yarguyargan.
Ali yachasish captinmi paycunata ruwacuyargan
jucag cag sabadupis yapay yachasiyananpa.
43 Sinagogapita Pabluwan Bernabé aywaptinmi
Israel runacuna y mana Israel runacunapis pay-
cunawan ascag aywayargan. Paycunatami Pablo
shacyasergan cuyapdcog Tayta Diosninsiman
lmaypls yaracuyananpa

13:35 Salmo 16.10 13:40-41 Habacuc 1.5



HECHOS 13:44 Ixvi HECHOS 13:50

Pisidia provinciacho mana Israelrunacunatana
Pablo yachasishgan
44 Saypita sdbado jamay junag Pabluwan Bern-
abé yapay cutiptin say marcacho cagcuna casi
lapan shuntacéyargan Jesucristupa wilacuyninta
wiyaydnanpd. 45 Sayno shuntacdyashganta ricay-
curmi Israel runacuna Pablupa contran sharcu-

yargan: “Pabloga lutantami yachaycésin” niyash-
pan.

46 Sayno niyaptinmi Pabluwan Bernabé
mana mansacuypa niyargan: “Israel mayécuna
cayaptiquimi Jesucristupa wilacuyninta puntata
gamcunata wilapayca. Sayno wilapaptépis
Tayta Diospa naupancho imayyagpis cawayta
mana munarmi chasquicuyanquisu. Saymi
wilapashgidta mana chasquicuyaptiqui mana
Israel runacunatana wilapdydshda. 47 Mana
Israel runacunapis Jesucristupa wilacuyninta
chasquicunanpdmi guelgaraycan:

‘Mana Israel runacunapdpis acsino canayquipami
gamta churashca.

Sayndpami may-saychopis runacuna salvacuyan-
gapd. ”*

48 Pabluwan Bernabé sayno parlayashganta
wiyarmi mana Israel runacuna cushicuyargan,
paycunapdpis salvacion cashganta wiyayashpan.
Saynopami Tayta Diosninsi acrashgan cagcuna
gloriacho cawaydnanpa Jesucristuta chasquicu-
yargan.

49 SaynOpami Jesucristupa wilacuynin wilacush
cargan saycho cag lapan marcacunapa. 30 Saymi
say marcacho cag ali ricash warmicunata y

* 13:47 Isaias49.6



HECHOS 13:51 Ixvii HECHOS 14:3

runacunatapis Israel runacuna shimita goyargan
Pablutawan Bernabéta chiquiydnanpa. (Say
warmicunaga sinagogacho sabado junagcuna
shuntacdyag.) Sayno chiquiyashpanmi Israel
runacuna Pablutawan Bernabéta garguyargan
say marcacunapita. 5! Sayno garguyaptinmi
languincho caycag polvuta tapshirishpanf
aywacuyargan Iconio marcapana. 52 Jesucristuta
chasquicogcunaga Santu Espiritu imachopis
yanapaptin cushishmi cawayargan.

14

Iconio marcacho Jesucristupa wilacuyninta
Pabluwan Bernabé wilacuyashgan

1 Iconio marcachdna caycar Pabluwan Bern-
abé aywayargan sinagogaman. Saycho shongun-
cunaman chagpéa Jesuspa wilapayaptinmi Israel
runacuna y mana Israel runacunapis Jesucristuta
chasquicuyargan. 2 Sayno chasquicuyaptinmi
waquin cag Israel runacuna rabiandyashpan runa-
cunata shimita goyargan Jesucristuta chasquicog-
cunata chiquiyananpa.

3 SaychOomi Pabluwan Bernabé tayarganrd.
Saycho tarmi Tayta Diosninsiman ydracuyashpan
pitapis mana mansacuypa Jesucristupa

ali wilacuyninta  wilapdyargan. Say
wilacuyashgan rasunpaypa cashganta runacuna
musyayananpami Pablutawan Bernabéta

T 13:51 Say wisanga languincho caycag polvuta runacuna tap-
shiyag Tayta Diosninsijuzgananpa cashganta say marca runacuna
tantyacuyananpdmi.



HECHOS 14:4 Ixviii HECHOS 14:12

Tayta Diosninsi yanapargan milagrucunata
rurayananpa.

4Jesucristupa wilacuyninta wilacuyaptinmi Is-
rael runacuna paycunata chiquiyargan. Saymi
waquin runacuna apostolcunapa contran shar-
cuyargan y waquin cagnami apostolcunapa fa-
vornin sharcuyargan. > Apostolcunapa con-
tran sharcogcunaga, Israel runacuna y mana
Israel runacunapis, autoriddcunawan wilanacu-
yargan apostolcunata samgaypa wanusiydnanpa.
6-7Sayta musyaycurmi Pabluwan Bernabé guesh-
picuyargan Licaonia provinciaman. Nircurnami
Listraman, Derbiman y say provinciacho cag
waquin marcacunamanpis aywar Jesucristupa
wilacuyninta wilacuyargan.

Listra marcacho Pabluta samgayashgan

8 Listra marcachOmi juc wegru runa cargan,
yurishganpita-pasa mana pureg. 9 Say runami
jamaraycargan Pablo parlashganta wiyar. Payta
ricarirmi Pablo tantyargan aliydnanpa Tayta Dios-
ninsiman yaracuycashganta. 10 Saymi fuertipa ner-
gan: “iSharcurcur shumag ichiy!” Sayno niptinmi
jucla ichircushpan puriyta galaycorgan.

11 Sayta ricaycurmi quiquincunapa ididémancho
runacuna cushicuyashpan niyargan: “jDioscunami
runa-tucular nogansiman shayamush!”

12 Bernabépa yarpdyargan Zeus nishgan dios-
nin cashganta. Y Pablupdna, wilacog captin,

yarpdyargan Hermes nishgan diosnin cashganta.™

14:12 Latin ididmachdga Zeusta niyan Jupiter y Hermestana
niyan Mercurio.



HECHOS 14:13 Ixix HECHOS 14:19

13 Say marca yaycunachémi Zeus nishgan dios-
ninta adoracuyéanan templo cargan. Say templu-
cho cag ciirami puncuman apamorgan waytan
walgash tOrucunata. Saycho lapan runacunawan
tOrucunata wanusiyta munayargan apostolcunata
adorayénanpd.

14 Paycunata adorayta munayashganta
tantyasquirmiBernabéwan Pablo laquicuyashpan
jatirashgan modananta rachiriycuyargan.t Saymi
runacunaman aywaycur niyargan: 15 “jAma sayta
rurayaysu! Nogacunapis gamcunano runalami
caya. Gamcunaman yachaseg shaydmushca
say manacag dioscunata cacharir rasunpaypa
cag Tayta Diosninsitana adoraydnayquipami.
Paymi ciélutapis, cay pasatapis, lamartapis y
lapan imatapis camargan. 16 Jesucristupa ali
wilacuynin gamcunaman manard chamuptinmi
Tayta Diosninsi cachaparishushcanqui manacag
dioscunata adorar cawaydnayquipd. 17 Sayno
captinpis tantyaycasishunqui rasunpaypa cag
Dios cashganta musyaydnayquipdmi. Saymi
cuyapashushpayqui tamyasimun ali coséchata
shuntar cushish cawaydnayquipa.”

18 Apo6stol Pablo sayno nir tantyasiptinpis
ajatardmi runacuna tantyayargan Pablutawan
Bernabéta mana adorayéananpa.

19 Saypita waraynincunami apostolcunata
chiqueg Israel runacuna Antioquiapita vy

T 14:14 Say wisanmi Diospa contran pipis parlaptin jatirashgan
modananta runacuna rachiyag. Saynélami fiyupa laquicushpan-
pis jatirashgan mddananta rachiyag. Say costumbripita masta
musyanayquipa liyinqui Génesis 37.29; Josué 7.6; 2 Reyes 2.12; San
Marcos 14.63.



HECHOS 14:20 Ixx HECHOS 14:25

Iconiupitapis Listraman chéyargan. Say
runacunami  shimita  goyargan  Pablupa
contran sharcuydnanpd. Paycuna niyashganta
chasquiparmi runacuna Pabluta samgayargan
pitegpa. Nircur wanushgana cashganta
yarparmi  garachashga apaycur  marca
cuchunman jitasquiyargan. 20 Saymi Jesucristuta
chasquicogcuna Pablo jitaraycashgan cagman

shuntacayargan ayanta shuntayéananpa.
Sayno juntaparaycdyaptinmi cawarircamurna
marcaman cutergan. Saypita warayninna

Bernabéwan aywacuyargan Derbe marcaman.

21 Derbiman chaycurnami Jesucristupa
wilacuyninta wilacuyargan. Sayno wilacuyapt-
inmi asca runacuna Jesusta chasquicuyargan.
Nircurnami cutiyargan Antioquia, Listra vy
Iconio marcacunaman. 22 Say marcacunaman
charmi Jesucristuta chasquicogcunata
shacyasiyargan ~Tayta Diosninsiman mana
ajayaypa ydracuydnanpd. Saynopis tantyasiyargan
Diospa naupanman manard chaptin runacuna
chiquiydnanpd cayashganta. 23 Saynopis cada
marcacho mayor wauguicunata churayargan
waugui-panicunata saycho yachasiydnanpa.
Nircurnami ayunayashpan Tayta Diosninsita
manacuyargan paycunata yanapayananpa.

Siriacho cag Antioquiaman Pabluwan Bernabé
cutiyashgan

24 Pisidia provinciapita aywacurmi Panfilia
provinciamanna chéyargan. 25 SaychoOnami
Perge marcachopis Jesucristupa wilacuyninta
yapay wilacuyargan. Nircurna aywayargan



HECHOS 14:26 Ixxi HECHOS 15:2

Atalia marcaman. 26 Saypitanami biliquiwan
Antioquiaman cuticuyargan. Saychomi
yapay shuntacdyargan waugui-panicunawan.
Say waugui-panicunami Tayta Diosta
manacurir Pabluta y Bernabéta naupata
cachargan may-saypapis wilacur puriyananpa.
27 Antioquia marcaman charnami waugui-
panicuna shuntacaptin cushish wilapdyargan:
“iWilacuyninta wilacuyandpa Tayta Diosninsi alimi
yanapiyamash! jSaymi mana Israel runacunapis
Jesucristuta chasquicuyash! jPaycunapis
cananga Tayta Diosmannami ydracuycdyan!”
nir. Sayno wilayaptinmi wiyagcunapis fiyupa
cushicuyargan. 28 Pabluwan Bernabé saycho asca
quilami waugui-panicunata yachasir tayargan.

15

Jerusalencho apostolcuna wilanacuyashgan

1 Say wisanmi Judea  provinciapita
Antioquiaman waquin wauguicuna aywa-
yargan. Chaycurmi waugui-panicunata
cayno yachasiyargan: “Moisés guelgashgan
leycunata cumplir cuerpuyquita sefalacurrdmi
salvacuyanquipa.” 2 Sayno yachasiyaptinmi
Pabluwan Bernabé paycunata michdyargan sayno
mana yachasiydnanpa. Saymi say yachasicogcuna
Pabluwan Bernabéwan fiyupa rimanacuyargan.
Sayno rimanacuyaptinmi Antioquia waugui-
panicuna Pablutawan Bernabéta niyargan:
“Saypita wilanacuydnayquipd mejor aywayay
Jerusalenman. SaychoOnami apostolcunawan y
mayor wauguicunawanpis shumag parlayanqui



HECHOS 15:3 Ixxii HECHOS 15:8

sefialacunansipd 0 mana sefialacunansipd
cashgantapis.” Sayno niyashpanmi waquin
wauguicunatapis ~ acrayargan — paycunawan
Jerusalenman aywayananpa.

3 Jerusalenpa aywarmi Fenicia y Samaria
provinciacunamanpis chéayargan. Sayman
charmi wilacuyargan mana Israel runacunapis
Tayta Diosninsita chasquicuyashganta. Sayno
wilapdyaptinmi waugui-panicuna cushicuyargan.

4 Jerusalenman chéayaptinnami Pablutawan
Bernabéta chasquicuyargan apostolcuna, mayor
wauguicuna y saycho cag lapan waugui-
panicunapis. Paycunatami Pabluwan Bernabé
wilapdyargan may-saychopis Tayta Diosninsi
yanapashganta. Saynopis wilapdyargan mana
Israel runacunapis salvacuyénanpd Jesucristuta
chasquicuyashganta. 5 Saymi Jesucristuta
chasquicog fariseo runacuna niyargan: “Manami
paycuna salvacuyangasu Moisespa leynincunata
mana cumplir. Sayndpis manami salvacuyangasu
cuerpunta mana sefialacorga.”

6 Sayno niyaptinmi apostolcuna y mayor
wauguicunapis shuntacdyargan say nishganpita
wilanacuyénanpa. 7 Saycho waquin cag
wauguicuna parlaydmushganta wiyarmi Pedro
nergan: “Wauguicuna, musyayanquimi
mana Israel runacunata wilapdndpa Tayta
Diosninsi cachamashganta. Sayno cachamash
paycunapis wilacuyninta chasquicur
salvacuyananpami. 8 Cachamashgannola mana
Israel runacunata wilapaptémi paycunapis
Jesucristuta chasquicuyash. Rasunpaypa
chasquicushganta musyarmi Tayta Diosninsi

Santu Espirituta paycunamanpis cachamush.
Nogansi chasquicushgansinflami paycunapis
Santu Espirituta chasquicuyash. 9 SaynOpami
musyansi Jesucristuta chasquicog cagta, Israel
runa captinpis mana Israel runa captinpis,
Tayta  Diosninsi perdonar salvashganta.
10 Sayno caycaptenga shumag yarpachacuyay.
Mana Israel runacunata ama obligashunsu
Moisés guelgashgan leycunata cumpliyananpa.
Saycunataga unay Israel runacuna ni
quiquinsipis manami cumpliyta puédishcansisu.
Mana Israel runacunata Tayta Diosninsi
salvashganta ¢imanirti manacagman churayta
munayanqui? 11 jManami Moisés guelgashgan
leycunata cumplishgansipitasu Tayta Diosninsi
salvamansi, sindga Sefiorninsi Jesucristuta
chasquicushgansipitami cuyapamashpansi
salvamansi Israel runa cashgapis mana Israel
runa cashgapis!”

12 Pedro sayno niptinmi saycho cag runacuna
lapan updlacuyargan. Saynami Pabluwan Bernabé
wilapdyargan Tayta Diosninsi yanapaptin mana Is-
rael runacuna cagchopis milagrucunata rurayash-
ganta.

13 Sayno  wilapayta  ushasquiyaptinmi
Santiago nergan: “Wauguicuna, wiyayamay.
14 Sim6n Pedro wilamashcansi mana Israel
runacunatapis cuyapashpan Tayta Diosninsi
salvashganta. 15 Pedro wilamashgansindlami
unay  profétancunawanpis Tayta  Diosninsi
wilacasergan:

16 ‘Israel nacioncho Davidpa castan rey mana
captinpis juctami paypa castanpita

churashé rey cananpi.”

17 Sayno rurashdpd Israel runacunapis vy
mana Israel runacunapis nogaman
yaracaydmananpami.

Sayno ruraptémi lapan acrashga cag runacuna
salvacuyangapa.

18 Sayno pdsananpd cagtami Tayta Diosninsi
unaypita-pasana saycunata musyasimash-

s ¥

cansi.
19 Sayta yarparcasirmi Santiago mastapis
nergan: “Tayta  Diosninsi palabrancho

sayno nicaptenga imatapis ama sapata
churapdshunsu mana Israel runacunapis
Jesucristuta chasquicuydnanpd. SaynOpis ama
obligashunsu Moisés guelgashgan leycunata
cumpliyénanpd. 20 Imano captinpis Israel waugui-
panicunawan mana Israel waugui-panicuna
ali ricanacuyédnanpd cartacushun. Say cartacho
mana Israel waugui-panicunata wilashun
idulucunapa jutincho pishtashgan aysata mana
micuydnanpd, runacuna chinéru mana cayananpa,
warmicunapis mana wayndcuydnanpd, mana
pishtaypa wanush uywacunapa aysanta mana
micuydnanpd y uywapa yawarnintapis mana
upuydnanpd ni micuyidnanpdpis. 21 Saycunata
cumpliyinanpdga sinagogacunachomi Moisés
guelgashgan leycunata cada sabado jamay junag
yachaycésiyan.”

15:16 David castapita reyta churananpdga nergan
Jesucristupami. David castapita Jesucristo yurishganta
musyanayquipd liyinqui San Mateo 1.1; San Lucas 1.60; 23.3.

* 15:18 Amos 9.11-12; Isalas 45.21



HECHOS 15:22 Ixxv HECHOS 15:25-27

Mana Israel waugui-panicunaman
cartacuyashgan

22 Sayno niptin  apostolcuna, mayor
wauguicuna y waquin waugui-panicunapis
ishcay wauguicunata acrayargan Pabluwan
Bernabé Antioquiaman cutiyaptin saycho cag
waugui-panicunata imata wilanacuyashgantapis
wilayananpa. Say wauguicunami cayargan
Judaswan Silas. Judaspa jucag jutinmi
cargan Barsabds. Judastawan Silastami lapan
waugui-panicunapis cuyashpan respitayag.
23 Paycunawanmi cartacuyargan Antioquiacho
cag waugui-panicunaman. Say cartatami cayno
guelgayargan:

Antioquia marcacho cag waugui-panicuna y
Siria y Cilicia provinciacunacho cag waquin
waugui-panicunapis:

Apostolcuna y mayor wauguicuna carmi
gamcunapa saliidota apasiyamao.

24 Nogacuna musyayashca waquin
wauguicuna gamcuna cagman shamur
lutanta yachasiyashushgayquitami. Paycunataga
nogacuna manami cachaydmushcidsu. Mana
cachaycayamuptépis paycunaga gamcunata
pantacdsir lutantashi yachasiyashushcanqui:
“Salvacuydnayquipéga cuerpuyquitara
sefialacuyay. SaynoOpis Moisés guelgashgan
leycunatard cumpliyay” niyashushpayqui.

25-27 Sayta musyarmi lapa wilanacuyashca
gamcuna cagman Judasta y  Silasta
cachaydmundpd. Paycunami tantyasiydshunqui
cay cartacho guelgaraycashgancunata.
Pabluwan Bernabéwanmi paycuna shaydmonga.

Pabluwan Bernabémi wanuytapis mana
mansaypa may-saychopis Jesucristupa
wilacuyninta wilacuycéyan.

28-29  Santu Espiritumi tantyasiydmashga
cuerpuyquita mana sefialacurpis salvac-
uyashgayquita. Saymi wilanacuyashca
salvashgana caycarga idulucunapa jutincho
pishtashgan aysata mana micuydnayquipd, ima
uywapa yawarnintapis mana upuyanayquipa,
jurcacaypa wanush uywacunapa aysanta
mana micuydnayquipd, runacuna chinéru
mana caydnanpd Yy warmicunapis mana
wayndcuydnanpd. Cay cartacho nishgécunata
cumpliyaptiquega alimi canga.  Saylatami
niydmo cay cartacho.

30 Say wilanacuyashganndlami say chuscun
wauguicuna aywacuyargan Antioquiaman.
Sayman chaycurmi waugui-panicunata
shuntayargan apayashgan cartata liyipdyananpa.
31Say cartata liyipdyaptinmi lapan cushicuyargan.
32 Judaswan Silaspis Tayta Diosninsipa
profétancunami cayargan. Saymi waugui-
panicunata shumag tantyasir shacyasiyargan
Tayta  Diosninsi munashganno  imaypis
cawaydnanpd. 33 Saycho goyarcuyaptinnami
Tayta  Diosta  agradécicuyashpan  waugui-
panicuna Judastawan Silasta despachayargan

Jerusalenman cuticuyananpa. 34 [Sayno
captinpis Silasmi isanga shumag yarpachacurir
Antioquiacho quédacorgan.] 35 Pabluwan

Bernabépis  Antioquiachomi  quédacuyargan.
Saychomi waquin wauguicunawan Jesucristupa

ali wilacuyninta yachasir tayargan.

Marcan marcan wilacog Pablo yapay aywash-
gan

36 Saypita asca quilatanami Bernabéta Pablo
nergan: “Acu cutishun Jesucristupa wilacuyn-
inta wilacushgansi cag marcacunaman waugui-
panicunata watucamunansipa.”

37 Sayno wilanacurmi Bernabé pushayta mu-
nargan Juanta. Juanpa jucag jutinmi cargan
Marcos. 38 Pablumi isanga Marcusta pushayta
munargansu, punta cag aywaynincho Panfili-
apita cachariycur cuticush captin. 39 Saymi
Pabluwan Bernabé say janan rimanacuyargan.
Sayno rimanacurcurnami Marcusta pushacurcur
bliquiwan Bernabé aywargan Chipriman.

40 Pablunami Silasta pushacurcur aywargan
wilacuyashgan marcacunaman. Saypa
aywaydnanpdmi waugui-panicuna Jesucristuta
manacuyargan paycunata yanapananpa. 41 Siria y
Cilicia provinciacunacho cag marcacunaman
charmi Pabluwan Silas waugui-panicunata
shacyéasiyargan Tayta Diosninsi munashganno
shumag cawayénanpa.

16

Pablutawan Silasta Timoteo walquishgan

1 Saypita Derbe y Listra marcacunaman
Pabluwan Silas chdyargan. Listra marcachOmi
Timoteuwan reguinacuyargan. Timoteupa
taytan mana Israel runa captinpis mamanga
Israel warmimi cargan. Saynopis Timoteupa
mamanga Jesucristuta chasquicushmi cargan.

2 Listra y Iconio marcacunacho tag waugui-
panicuna lapanpis parlayargan Timoteo ali
magta® cashganta.

3 Timoteupa taytan mana Israel runa
captinmi  Israel runacuna musyayargan
Timoteupa cuerpun mana sefalash cashganta.
Saymi walquinanpa Pablo pushayta munar
Israel runacuna mana jamurayananpa
Timoteupa cuerpunta sefialasergan. 4 Saypita
quimsanna marcan mmarcan aywayargan
Jesucristupa wilacuyninta wilacuraycar.
Marcan marcan charmi apostolcuna y mayor
wauguicuna apasiyashgan cartata liyipashpan
waugui-panicunata  shacyésergan  cartacho
guelgashgannola lapantapis cumpliydnanpa.
5 Sayno tantyasiyaptinmi waugui-panicuna
fiyupa cushicuyargan. Saymi waran waran
runacuna Jesusta chasquicuyargan.

Macedonia provinciapita runa gayacamogta
Pablo suefiuynincho ricashgan

6 Saypitami Pablo walquegnincunawan
Asia provinciaman aywayta munayargan
Jesucristupa ali wilacuyninta wilacuyananpa.
Sayno yarpaptinpis Santu Espiritu manami saypa
aywaydnanta munargansu. Saynami Frigia y
Galacia provinciacunacho cag marcacunaman
chaycuyashpan  Jesucristupa  wilacuyninta

wilacuyargan. 7 Misia provinciaman
chaycurnami aywayta yarpdyargan Bitinia
provinciapa. Saychopis Santu  Espiritu

16:2 Waquenga “magta” ninanpa trucanga “mozu” niyanmi.

manami munargansu saypa aywaydnanta.
8 Misia provinciapa pésarmi chdyargan Troas
marcaman. 9 SaychOnami suefiuynincho Pablo
ricargan Macedonia provinciapita juc runa
gayacaycdmogta: “Cayman simpaycaldmuy
nogacunata yanapdyamdnayquipd, taytay” nir.
10Pablo sayno ricashganta wilaydmaptinmi tantya-
yargidf say marcacunamanpis wilacuyninta
chésiydndpa Tayta Dios munashganta. Saymijucla
puestucuyargd Macedoniaman aywayandpa.

Filipos marcacho Jesucristupa wilacuyninta
Pabluwan Silas wilacuyashgan

11 Troas marcapita blquiwan aywar chéyargé
Samotracia islaman. Saypita waraynin junagrami
chéyargd Nedpolis marcaman. 12 Saypitana Mace-
donia provinciaman aywar chéyarga Filipos mar-
camanpis. Say marcaga cargan Roma runacuna
tayashgan marcami. Say marcachomi nogacuna
juc ishcay junag goydyargdra.

13 Saycho goyarmi yarpdyargd Tayta
Diosninsita manacuydnanpad Israel runacuna
sdbado jamay junag captin mayu cuchuncho
shuntacdyashganta. Sayman aywarmi tariyarga
shuntacash caycag warmicunata. Paycunatami
Jesucristupa ali wilacuyninta wilapayarga.
14 Say warmicunawanmi caycdnd Tayta
Diosninsiman ydracog Lidia jutiyog warmipis.
Payga Tiatira marcapita carmi morddo finu
télacunata ranticog.  Jesucristo salvamagninsi
cashganta Pablo wilapaptinmi Lidia shumag

T 16:10 Troaspitami caylibruta guelgag Lucaspis Pabluwan purir
galaycorgan.

tantyacur Jesucristuta chasquicorgan.
Sayno chasquicunanpédga Tayta Diosninsimi
payta tantyasergan. 15 Saypita Lidiapa
castancunapis Jesucristuta chasquicuyaptinmi
paycunata  bautizayarga. Nircurnami
nogacunata Lidia ruwacaydmargan: “Nogapis
Jesucristuta chasquicushgana caycaptéga
wayéman aywayculdshun, taytay, saycho
goyapdydmdnayquipd” nir. Sayno niyamaptinmi
posadacuyargd paypa wayinchona.

Pablutawan Silasta carcilman wichgayashgan

16 Juc cutimi Diosta  manacuyandpa
cagman aywaycashgicho tincuyarga supaypa
munayninwan adivinag jipashwan. Say jipash
adivinaptinmi patronnincuna asca guellayta
ganayargan. 17 Say jipashmi nogacunata
gatirdydmargan: “jCay runacunaga munayyog
Tayta Dios munashganno cawagmi! jPaycunami
gamcunata tantyasiyashunquipa imano
salvacuydnayquipa cashgantapis!” nir.

18 Sayno waran waran Dbillata rurar
gatirdydmaptinmi Pablo rabiacushpan jipashcho
caycag supayta nergan: “jJesucristupa jutinchOmi
gamta gargd cay jipashpita yargunayquipa!”
Sayno niptinmi jinan hora say jipashpita supay
yargorgan.

19 Saymi say jipashpa patronnincuna guellayta
mana ganaydnanpd captinna présu sariyargan
Pablutawan Silasta. Nircurna autoriddcunaman
apayargan  pldzacho lapan  runacunapa
naupancho juzgaydnanpd. 20-22 Autoriddcunaman
apayaptinmi asca runacunapis paycunata

gatirdyargan. Chaycasirmi Pabluta tumpayashpan
niyargan: “Cay Israel runacunami marcansicho
yachaycdsin Israel runacunapa costumbrin-
cunata ruraydnanpa. Nogansega Roma runa
cashpansi manami say costumbricunataga
chasquipashwansu. Sayno yachasiptinmi
runacuna fiyupa rabiash caycayan.”

Sayno niyaptinmi saycho caycag runacunapis
paycunapa contran sharcuyargan. Saymi
autoriddcunapis Pablupa y Silaspa janan
cag modananta logtirir fiyupa wirusiyargan.
23 Sayno wirurcasirnami paycunata carcilman
wichgasiyargan.  Nircurna présucuna cuidag
runata nergan: “Mana gueshpiydnanpd
paycunata seguro llavinqui.” 24 Sayno niyaptinmi
wichgargan mas ruri cag calapOsuman. Nircurmi
chaquincunata “cépo” nishgan racta tablapa
ishcay = uchcuncunaman  jatergan  mana
yargunanpa.

25 Saypita pulan pagasno caycaptinmi
Pabluwan Silas Tayta Diosninsita manacurir
cantayargan. Sayno cantayashgantaga
waquin cag  présucunapis  wiyayarganmi.
26 Sayno cantaycdyaptinmi elagpita fiyupa pasa
sucsucyar carcilta cuyusergan. Saynopis lapan
puncucuna jucla quichacdcorgan y présucuna
watardyashgan cadinacunapis pascacacuyargan.
27 Saymi présucunata cuidag runapis pasa
sucsucyaptin riccharcamunanpédga puncucuna
quichacash caycdyargan. Saymi présucuna
gueshpicuyashganta yarpar espddanta jorgurir
quiquin wanusicuyta munargan. 28 Sayno

wanusicuyta munaptinmi Pablo fuertipa nergan:
“jAma wanusicuysu! jCaycho lapadmi caycaya!”

29 Saymi présucunata cuidag runaga acsicur-
cur carcilman corrila yaycorgan. Pabluwan Silas
caycdyashganman chaycur sucsucyashpan puntan-
man gongurpacuycorgan. 30 Nircurna carcilpita
paycunata jorgurir taporgan: “;Imatard rurdman
salvacundpd, taytacuna?” nir.

31 Sayno tapuptinmi Pabluwan Silas niyargan:
“Sefior Jesucristuta chasquicuy. Sayno chasqui-
curmi gam salvacunquipd. Gam chasquicup-
tiquega wayiquicho tagcunapis chasquicuyash-
pan salvacuyangapami.”$

32 Nircurnami say runata y wayincho
caycagcunatapis tantyasergan Jesucristupa
ali wilacuyninta. 33 Saymi présucunata cuidag
runaga Pablutawan Silasta jampergan garanpis
pashtagpé runacuna wiruyashganta. Nircurnami
Jesucristuta chasquicushpan paypis y wayincho
tagcunapis jucla bautizacuyargan. 34 Saypita
wayinman pushaycur micuyta garargan.
Jesucristuta chasquicur Tayta Diosninsiman
yaracuyashpanmi wayincho tagcunawan fiyupa
cushicuyargan.

35 Waraynin tutanami autoridicuna wardiacu-
nata cachayargan présucuna cuidag runaman,
Pablutawan Silasta cacharinanpd. 36 Saymi
présucunata cuidag runa Pabluta wilargan:
“Autoridacuna wilacasiydmush gamcunata

I 16:31 Say wisanga Jesucristuta papénin chasquicuptin warmin-
Ppis surincunapis lapanmi chasquicuyag.

cacharindpdmi. Cananga aywacuyanquinashi”
nir.

37 Saymi wardiacunata Pablo nergan: “Roma
runa caycaptépis lapanpa naupancho mana
tapupamaylapa nogacunata wirusiyamash.
Sayno mana tapupdmaylapami cay carcilman
wichgasiydmash. ¢Sayno  wirurcasimarcu
carcilpita  pacaylapa  gargasimayta  mu-
naycdyan?  jQuiquincunard shaydmusun caypita
jorgaydmadnanpd!”

3839 Sayno niptinmi wardiacuna au-
toriddcunaman  cutiycuyashpan  wilayargan
Pabluwan Silas Roma runacuna cayash-
ganta. Sayta musyaycurmi autoriddcuna
mansariyashpan aywayargan Pabluwan Silas
wichgaraycashgan cagman. Chaycurnami
niyargan: “Roma runa cashgayquita mana
musyarmi castigasiyashcd, taytay. Sayno
castigasiyashgdpita perdonaycayéldmay.”

Nircurnami carcilpita jorgurir paycunata
autoriddcuna ruwacuyargan say marcapita
aywacuyananpa. 40 Saypitanami Pabluwan
Silas aywayargan Lidiapa wayinman. Saychomi
waugui-panicunata shacyasergan Tayta Diosman
imaypis yaracuydnanpa. Nircurnami Filipos
marcapita aywacuyargan.

17

Tesalonica  marcacho  Pablupa  contran
sharcuyashgan

1 Saypita Anfipolis y Apolonia marcacunapa
pasar Pabluwan Silas Tesalonica marcaman
chédyargan. SaychOmi sinagoga cargan. 2 Saymi

sinagogaman imaypis aywashganno Pablo say
sinagogamanpis aywargan. SaychOmi quimsa
sdbado yachasergan: 3 “Palabranchoga Tayta
Diosninsi nimansi salvamagninsi wanunanpa
cashganta y nircur cawarimunanpa cashgantami.
Say guelgarashgannolami wanushganpita Jesusga
cawarimush. Sayndpami musyansi salvamagninsi
Cristo cashganta. Saycunatami noga wilacur
puriyca” nir.

4Sayno yachasiptinmi waquin Israel runacuna,
waquin mana Israel runacuna y waquin rica
warmicunapis Jesucristuta chasquicuyargan.
> Israel runacunapa autoridédnincunami isanga
fiyu runacunata shuntaycur shimita goyargan
Pablupa y Silaspa contran sharcuyananpa. Say
fiyu runacunanami asca runacunata shuntarcur
Jasunpa  wayinman rabiash  aywayargan
Pablutawan Silasta présu sariydnanpa.

6 Saycho mana tariycurna Jasuntawan waquin
wauguicunatana autoriddcunaman garachashga
apayargan. Paycunami levantayargan: “iPablo
y paywan pureg runacunami may-saychopis
lutanta yachaycdsin!  jCananga nogansimanna
shaydmush lutanta yachasiménansipd! 7 jJasunmi
say runacunata wayinman posadasish! iSay
runacunaga niyan Romacho mandamagninsi
emperadorpitapis Jesus jutiyog runa mas
munayyog rey cashgantami! jSayno niyashpanmi
leyninsicunataga cdsucuyannasu!” nir.

8 Sayno niyaptinmi saycho cag runacuna y au-

toridacunapis fiyupa rabiacuyargan. 9 Sayno rabi-
acuyaptinpis Jasunwan waquin cag wauguicuna

guellayta garantia churaycur yarguyargan.

Pabluwan Silas Berea marcacho Jesucristupa
wilacuyninta wilacuyashgan

10 Say sacaymi Pablutawan Silasta waugui-
panicuna cachayargan Berea ~marcaman.
Bereaman chaycurmi sdbado jamay junag
aywayargan sinagogaman. 11 Berea marca
runacunaga manami Tesalonica marcacho
runacunandsu cayargan, sindga Jesucristupa
wilacuyninta cushishmi chasquicuyargan. Sayno
carmi waran waran Pablo yachasishgancunata
Tayta Diosninsipa palabranman tincusiyargan
rasun cagta yachaycasishganta musyayananpa.
12 Say marcachbdga Jesucristuta ascagmi
chasquicuyargan, Israel runacuna y mana Israel
runacunapis. Saynomi chasquicuyargan mana
Israel rica warmicunapis.

13 Berea marcachdna Pablo yachaycésishganta
wiyarmi Tesalonica marcacho contran cag
runacuna Bereaman aywayargan saychopis
Pablupa contran sharcuyénanpa. 14 Saymi
waugui-panicuna Pabluta gueshpisiyargan lamar
cuchunman jucldpa aywacunanpa. Silaswan Tim-
oteunami Bereacho quédacuyargan. 15 Lamarpa
cuchunman chaycurmi walquegnincuna Pabluta
pushayargan Atenas marcaman. Saypitana
Bereaman cutiyargan Silastawan Timoteuta
Pablo cagman jucla cachayéananpa.

Atenas marcacho Jesucristupa wilacuyninta
Pablo wilacushgan

16-17 Atenas marcacho Silastawan Timoteuta
shuyacushganyagmi sinagogaman Pablo aywar-

gan. SaychOmi Israel runacunata y mana Is-
rael runacunatapis tantyasergan Jesucristo pi-

maytapis chasquicogcunataga salvananpd cash-
ganta.

SaynOpis Atenas marca callicunapa puriycash-
gancho Pablo ricargan asca idulucuna caycagta.
Sayta ricarmi Pablo fiyupa laquicorgan. Saymi
plazacho caycag runacunata tantyasergan
Jesucristuta  chasquicur Tayta Dioslatana
adoraydnanpa.

18 Plazachomi Epicurio nishgan y Estoico nishgan
yachag runacuna imaypis shuntacdyag. Saymi
paycunatapis Pablo tantyasergan Jesucristupa ali
wilacuyninta. Saynopis wilapargan wanushcuna
cawariydmunanpd cayashganta. Saycunapita
tantyasiptinmi waquin runacuna niyargan:
“Cayga yachag-tucushpan ¢imatard parlacunpis?”
Y waquinna niyargan: “Cayga mana reguishgansi
dioscuna imapitacher parlapaycamansi.”

1920 Sayno nirmi Pabluta pushargan
yachag runacuna shuntacdyashgan Areopago
nishganman. SaychOmi wilanacuydnanpd mayor
runacuna imaypis shuntaciyag. Say runacunami
Pabluta niyargan: “Gam yachaycdsinqui imaypis
mana wiyayashgatami. Say yachaycdsishgayquita
nogacunapis shumag musyaytami munaya.”

21 (Atenas runacunaga y saycho tag japa runa-
cunapis mushog yachasicuy captenga shumag
mayaytami munayag. Nircurmi waran waran say
wiyashgancunalapita parlayag.)

22 Saymi yachasishganta wiyayta munayaptin
Pablo nergan: “jAtenas runacuna! Asca dios-
cunata adorayinayquipd capillancunata rurayash-
gayquitami ricashca. 23 Capillacunata ricapacur
puriycashgachomi ricashca juc capillacho guel-
garaycagta: ‘Cay capillaga mana musyashgansi
diospami’ nir. Cananga mana musyaycarpis say
adorashgayqui Dios pi cashgantapis gamcunata
tantyasiyashayqui.

24 “Paymi cay pasata y lapan imaycatapis
camash. Ciélutapis y cay pasatapis munaynincho
sarararmi runa rurashgan -capillacho tansu.
25 Paymi cawanansipd jdmaytapis gomansi.
SaynlOlami cawanansipd nistashgansicunatapis
puestupamansi. Manami nogansisu payta
imatapis puestupansi, sindga paymi nogansita
lapantapis puestupdmansi.

26 “Juc runalata camashganpitami ascaman
mirashcansi. Paymi destinamashcansi
maycho ténansipd y 1may wanunansipéapis.
27-28 Cananpis pay mana yanapamashgaga manami
cawashwansu. Sayno captenga manami ajasu
caycan Dios cashganta tantyacunansipd. Marca
mayiquipis shumag yarpachacurir cayno
nirmi unay guelgargan: ‘Lapansitapis Tayta
Diosninsimi camamashcansi.’

29 “Sayno caycaptenga ama yarpdshunsu
goripita, guellaypita, o rumipita rurashgan
idulucunano Tayta Dios cashganta. 30 Iduluno
cashganta runacuna yarpdyaptinpis naupataga
manami castigargansu. Cananmi isanga lapan
runacunata nican Idolo adorayta cacharir
pay munashgannona cawayénanpd. 31 Pay



HECHOS 17:32 Ixxxviii HECHOS 18:3

munashganno mana cawagcunata juc junag
juzgananpdmi juc runata churash. Say runa pi
cashgantapis musyanansipdmi wanushganpita
cawarisimush.”

32 Wanushganpita cawarimushganta
Pablo niptinmi waquin runacuna burlacur
asipdyargan. Waquin runacunanami niyargan:
“Yapaypis cutiycaldmunqui, taytay, mastapis
tantyasiydmdnayquipa.”

33  Saypitanami say mayor runacuna
shuntacdyashganpita Pablo aywacorgan.
34 Sayno captinpis juc ishcay runacunalami
Pablo wilapashgancunata chasquicuyargan.
Paycunachomi Areopagucho shuntacag autorida
Dionisio jutiyog runapis cargan. Nircur Damaris
jutiyog warmi y mdas waquin cagpis Pablo
wilacushganta chasquicuyargan.

18

Corinto marcacho Jesucristupa aliwilacuyninta
Pablo wilacushgan
1 Atenas marcapita aywacurmi Corinto mar-
camanna Pablo chargan. 2 Saychomi Aquila ju-
tiyog Israel runawan reguinacuyargan. Aquilaga
Ponto nishgan provinciacho yureg runami car-
gan. Payga Romacho tashganpitami warmin
Priscilawan sayrd Corinto marcaman chdyash
caycdyargan. Sayman aywacuyargan lapan Israel
runacunata Romapita emperador Claudio gar-
guptinmi. 3 Priscilawan Aquilami toldéra rurayta
yachayargan. Pablupis toldéra rurayta yacharmi
paycunawan targan toldérata rurayashpan.



HECHOS 18:4 Ixxxix HECHOS 18:9

4 Cada sabado jamay junagmi sinagogaman
Pablo aywargan. SaychOmi Israel runacunata
y mana Israel runacunatapis yachasergan
Jesucristuta Tayta Diosninsi salvamaénansipd
cachamushganta. > Macedonia provinciapita
Silaswan  Timoteo chdyaptinnami  Pabloga
aruyninta cachaycur waran waran Jesucristupa
wilacuyninta wilacorgan. Wilacurmi Israel
mayincunata tantyasergan runacunata
salvananpéa Jesucristo shamushganta. 6 Saymi
Israel runacuna Pablupa contran sharcuyashpan
payta tucuyta ashliyargan. Saymi moddananta
tapshirishpan Pablo nergan: “Jesucristuta
mana chasquicuyashpayquimi quiquiquicuna
jusayog caycdyanqui Tayta Diosninsi infiernuman
gaycushunayquipa. Jesucristupa wilacuyninta
wilapashgdchOnaga manami jusayognasu ca.
Gamcuna chasquicuyta mana munayaptiquimi
mana  Israel runacunamanna  aywasha
Jesucristupa wilacuyninta wilapanéapa.”

7 Sayno nirmi say sinagogacho yachasinanpa
trucanga Pablo aywargan Ticio Justupa wayin-
man saychoOna yachasinanpad. Justoga mana Israel
runa caycarpis Tayta Diosninsi munashganno
cawag runami cargan. Paypa wayenga cargan
sinagogapa naupalanchomi. & Saycho yachasipt-
inmi sinagogapa mandagnin Crispo jutiyog runa
wayincho tagcunawan Jesucristuta chasquicu-
yargan. Jesucristuta Crispo chasquicushganta
wiyaycurmi Corinto marcacho waquin runacu-
napis Jesucristuta chasquicur bautizacuyargan.

9 Juc sacaymi Pabluta yuriparcur Jesucristo
nergan: “Mana mansapaypa pitapis wilacuynéta



HECHOS 18:10 XC HECHOS 18:17

wilapay. 19 Mana cachaypami gamta yanapayca
cay marcacho imapis mana pasashunayquipa.
Nogata chasquicaménanpdga asca runacunami
caycdyan cay marcacho.”

11 Sayno niptinmi Corinto marcacho Pablo tar-
gan juc wata sogta quilantin, Jesucristupa ali
wilacuyninta yachasishpan.

12 Gali6n jutiyog runa Acaya™ provinciapa
mandagnin canan wisanmi Pabluta sarircur
Israel runacuna apayargan Galionpa
despachunman. 13 Saychomi paycuna niyargan:
“Cay runaga Romacho mandamagninsi
emperador mana munashgan religiontami
yachaycasin. Saymi payta gamman apayamushca
lutanta yachasishganpita castiganayquipa.”

14 Pablo parlananpd caycaptin Israel
runacunata Galion nergan: “Cay runa
leyninsicuna niyashganta rasunpaypa mana
casuptenga nimashgayquicunata chasquémanmi.
15 Costumbrilayquicunapita rimanacuyaptiquega

manami imatapis musyayta mundsu. Say
rimanacuyashgayquitaga quiquiquicuna
arreglacuyay.”

16 Sayno nirmi paycunata despachunpita gar-
gorgan. 17 Paycunawanmi caycargan sinagogapa
mandagnin SOstenes. Israel runacunata gargupt-
inmi despédcho puncucho mana Israel cag runa-
cuna chiquishpan SOstenesta magayargan. De-
spacho puncucho magayaptinpis Galionga man-
ami washargansu.

18:12 Acaya provinciachomi Corinto marca cargan.



HECHOS 18:18 xci HECHOS 18:23

Antioquia marcaman Pablo cutishgan

18 Saypita asca quilardmi Pablo targan Corinto
marcacho. Nircurnami waugui-panicunapita
despidicur Cencrea marcaman aywargan.
Saychonami agsanta rutucorgan Tayta Diosninsita
promitishganta cumplinanpi.t Saypitanami
Priscilawan y Aquilawan Siria provinciaman
bliquiwan aywayargan.

19 Efeso marcaman chaycurmi sinagogaman
aywargan Jesucristo salvamagninsi cashganta
wilacunanpa. Saypitanami Priscilatawan
Aquilata cachaycur Efesupita Pablo aywacorgan.
20 Sayno aywacuycaptinmi say sinagogacho
shuntacag runacuna Pabluta ruwacuyargan pay-
cunata goydpdnanpd. 21 Sayno ruwacuyaptinpis
Pablo despidicorgan: “[Cananga Pascuapami
Jerusalenman imaycan0Opis chayta munayca.]
Tayta Dios munaptenga yapaymi cutimusha.”
Sayno nishpanmi bulquiwan Efesupita Pablo
aywacorgan.

22 Cesarea marcaman charna Jerusalenman
aywargan saycho cag waugui-panicunata watu-
cananpd. Saypitana aywargan Antioquia marca-
man saycho ténanpd. 23 Saycho tarcurnami Gala-
cia y Frigia provinciacunapa yapay aywargan
marcan marcan, waugui-panicunata Jesucristupa
wilacuyninta yachasishpan.

Efeso marcacho Apolos wilacushgan

T 18:18 Saypita masta musyanayquipa liyinqui Numeros 6.1-21.



HECHOS 18:24-25 xcil HECHOS 19:1-2

24-25 Say wisanmi Efeso marcaman chargan
Apolos jutiyog Israel runa. Payga cargan Ale-
jandria marcapitami. Tayta Diosninsipa pal-
abranta ali yacharmi churaypa churar runacu-
nata shumag yachaseg. Sayno captinpis Jesu-
cristupita Juan Bautista wilacushgalantami payga
musyargan. 26 Sinagogachomi Jesucristupita Apo-
los pitapis mana mansapaypa wilacorgan. Juan
Bautista yachasishgancunalata Apolos yachasipt-
inmi Priscilawan Aquila wayinman pushaycur Je-
sucristupita masta tantyasiyargan.

27 Saypita Acaya provinciaman Apolos aywayta
yarpaptin waugui-panicuna shacydsiyargan saypa
aywananpa. Saymi cartacorgan Acayacho
cag waugui-panicuna Apolos chaptin ali
chasquicuydnanpd. Sayman chaycurna waugui-
panicunata shumag tantyasergan Jesucristupa
ali wilacuyninta. 28 Saynopis Israel runacunata
tantyasergan Tayta Diosninsipa palabrancho
Jesuspa guelgaraycashgancunata.  Saynopami
tantyasergan Jesusga salvamagninsi Cristo
cashganta.

19

Efeso marcacho Jesucristupa ali wilacuyninta
Pablo wilacushgan

12 Corintucho Apolos caycaptinmi
Antioquiapita Pablo chaquilapa aywargan
Efesuman. Chaycurmi tarergan Juan
Bautista  yachasishganta chasquicogcunata.
Paycunatanami nergan: “;Gamcunaga Santu
Espirituta chasquicuyashcanquicu?”



HECHOS 19:3 Xciii HECHOS 19:9-10

Sayno tapuptinmi paycuna niyargan: “Manami
imaypis mayayashcdsu Santu Espiritu cashgan-
taga.”

3Saymi Pablo yapay taporgan: “Sayno captenga
¢pipa yachasicuynintatd wilapdshushcanqui bauti-
zacuyanayquipa?”

Sayno niptinmi niyargan: “Juan Bautistapa
yachasicuynintami  wilapdydmash  bautiza-
cuyanapa.”

4 Saymi Pablo nergan: “Juan Bautistaga runa-
cunata bautizargan jusancunata cacharir Dios
munashganno cawayananpami. Nircurmi paycu-
nata yachasergan Jesucristo shamuptin payman
yaracuyananpd.”

> Pablo sayno niptinmi say wauguicuna
Jesucristupa jutincho bautizacuyargan.
6 Nircurnami paycunapa umanta yataycur Tayta
Diosninsita Pablo manacorgan.  Say horami
Santu Espirituta lapanpis chasquicuyargan.
Saymi juc ididmacunapa parlayashpan Tayta
Diosninsi tantyasishgancunata parlargan. 7 Say
wauguicuna chunca ishcayndmi (12) cayargan.

8 Efesucho tarmi quimsa quila Pablo
aywargan sinagogaman. SaychOmi runacunata
shumag tantyasergan Jesucristupa ali
wilacuyninta. 910 Sayno yachasiptinpis
waquin runacunaga manami chasquicuyta
munayargansu. Chasquicuyta mana munarmi
paycunaga runacunata shimita goyargan
Pablo yachasishganta mana chasquicuyéananpa.
Sayno cayaptinmi waugui-panicunawan
Tiranno jutiyog runapa escuélanman Pablo
aywargan. Saychonami ishcay wata waran waran



HECHOS 19:11 XCiv HECHOS 19:17

yachasergan. Saynopami Asia provinciacho
tagcuna, Israel runa carpis y mana Israel runa
carpis, wiyayargan Jesucristupa wilacuyninta.

11 Saychomi Tayta Dios yanapaptin milagru-
cunatapis Pablo rurargan. 12 Saymi runacuna
pafiuélunta 0 ima mddanantapis Pabluta tOparcasir
gueshyagcunaman apayargan. Sayta yataycur-
nami say gueshyagcuna aliydyargan. Saynolami
supaycunapis runacunapita yarguyargan.

13 Jesuspa jutincho supaycunata runacunapita
gargushganta musyarmi waquin Israel runacu-
napis Jesuspa jutincho supaycunata garguyta mu-
nayargan. Saymi niyargan: “Pablo wilacushgan
Jesuspa jutinchomi cay nacasishgayqui runapita
gamta gargo.”

14 Sayno rurayargan Esceva jutiyog runapa
ganchis surincunami. Escevaga cargan mandag
clrami. 15 Paycuna juc cuticho sayno garguyta
camaptinmi supay nergan: “Noga reguémi
Jesusta. Saynomi Pablo pi cashgantapis
musya. Gamcunaga ¢pitd cayanqui nogata
gargamanayquipaga?”

16 Sayno nirmi say supay nacasishgan runa
locutashpan  Escevapa  surincunata fiyupa
magar modanancunatapis rachir ushargan.
Saymi pasaypa yawarlana garapdchula say
wayipita gueshpir aywacuyargan. 17 Sayno
rurashgancunata  wiyar  Efesucho  Israel
runacuna y mana Israel runacunapis fiyupa
mansariyargan. Say pésashganta wiyarmi may-
saychOpis runacuna musyayargan Jesucristo
munayyog cashganta.



HECHOS 19:18 Xcv HECHOS 19:24

18 Saynbpis waquin runacuna Jesucristuta
chasquicuyashpan jusalicuyashganta
wilacuyargan: “Jesucristuta  chasquicush-
gana carmi cananga say jusalicuycunata
cachariyashcéna.” 19 Saynélami briijju ruracunan
libruncunatapis ascata apaydmorgan lapanpa
naupancho rupasiydnanpa. Say librucuna
ayca cuestashgantapis cuentata jorguptin
chargan pisga chunca waranga (50,000)
jornalpa chaninman. 20 Sayndpami Jesucristupa
wilacuynin may-saymanpis chaptin runacuna
tantyayargan lapanpdpis Jesucristo munayyog
cashganta.

21 Saypitanami Pablo yarpargan Jerusalenpa
aywananpdga Macedoniacho cag waugui-
panicunata y Acayacho cag waugui-panicunata
watucaytard.  SaynOpis yarpargan Jerusalen-
pitaga Romapana aywananpa cashganta. 22Sayno
yarparmi Macedonia provinciaman naupananpé
cachargan Timoteutawan Erastuta. Pablumi
isanga Asia provinciacho quédacorganra.

Efeso marcacho Pablupa contran sharcuyash-
gan

23 Say wisanmi Efesucho waquin runa-
cuna fiyupa rabiacuyargan  Jesucristuta
chasquicuyédnanpa Pablo wilacuptin. 24 Saychomi
Artemisa®™ nishgan idulupa tacsha capillanta
runacuna rantiyag wayincho sarardyinanpa.
Say capillacunatami Demetrio jutiyog runa
guellaypita rurag. Say capillacunata ranticurmi
Demetrioga capilla rurag mayincunawan asca

*
19:24 Latin ididmachdga Artemisata niyan Diana.



HECHOS 19:25 XCVi HECHOS 19:31

guellayta ginayag. 25 Sauraga arog mayincunata
shuntaycurmi Demetrio nergan: “Gamcuna
musyayanquimi cay capillacunata rurar ali
gdnashgansita. 26 Gamcuna ricayashgayquindpis y
wiyayashgayquin0Opis Pablo yachaycésin: ‘Runa
rurashgan 1idulucunaga manami rasunpaypa
Diossw’ nishpan. Sayno yachasir criyisishga
asca runacunatami. Manami cay Efeso
marcalachosu sayno yachasish, sinfga intéru
Asia  provinciachOpis sayndlami yachasish.
27 Runacunata sayno criyisiptin capilla rurash-
gansita mananami rantimdshunpédnasu. Saynomi
Artemisa diosninsipa templuntapis manacagman
churayanga. Sayno captenga Artemisatapis
runacuna mananami adorayanganasu. Paytaga
may-saychopis runacuna adorayanmi.”

28 Demetrio sayno niptinmi arog mayincuna
fiyupa rabiacur niyargan: “jArtemisa diosninsi ali
ricash casun!”

29 Artemisata manacagman Pablo
churashganta nir puriyaptinmi say marcacho
runacunapis rabiacuyargan. Saymi fiyupa
bullata rurayashpan Gayutawan Aristarcuta
présu sarircur apayargan runacuna
shuntacdydnan pampaman. (Gayuwan
Aristarcoga  Macedoniapitami  shaydmorgan
Pabluta yanapdyashpan.) 30 Sayno apayaptinmi
runacunawan parlananpa Pablo sayman
aywayta munargan. Aywayta munaptinpis
waugui-panicuna payta michdyargan mana
aywananpa. 31 Waquin autoridécunapis,
Pabluwan reguinacurmi, wilacasergan runacuna
shuntacash caycdyashganman mana aywananpa.



HECHOS 19:32 XCvii HECHOS 19:40

32 Runacuna shuntacdyashganchémi waquin
cag jucno parlayargan y waquin cagna jucno
parlayargan. Sayno biillata rurar gaparayaptinmi
runacuna musyayargansu imapd sayman
shuntacdyashgantapis. 33 Paycunatapis jitapdnanpa
cashganta yarparmi Israel runacuna Alejandro
jutiyog runata yaycasiyargan paycunapa
favornin parlamunanpd. Saymi runacunapa
naupanman Alejandro yaycuycur maquinwan
séflargan updlacuydnanpd. 3¢ Alejandroga Israel
runa cashganta musyashpanmi say runacuna
masra ishcay horano rabiashpan niyargan:
“iDiosninsi Artemisa ali ricash casun!”

35 Sayno niyaptinmi mds mandag autorida
séflata rurargan runacuna updlacuylnanpa.
Upélacuyaptinmi nergan: “jEfeso runacuna! May-
saychOpis runacuna musyayanmi Artemisapa
templun cay marcacho caycashganta. Saynopis
musyayanmi ciélupita unyamushgan Artemisa-
nirag rumitapis sararashgansita. 36 Saytaga
manami pipis fégayta puédinsu. Imanir
gaparashgayquitapis mana musyaycarga
upélacuyay. 37 Gamcuna apaydmushgayqui runa-
cuna manami imatapis lutantaga rurayashgasu.
Nidiosninsi Artemisatapis manamimanacagman
churayashgasu. 38 Sayno caycaptenga Demetrio
y arog mayincuna cay runacunata quejacuyta
munarga autoriddcunaman quejacuyasun
sayta arreglayananpa. 39 Saypita maspis
quejacuydnayquipd captenga lapan autoridécunata
shuntaycur saycunapita parlacushun. 40 Cayno
biillata rurar puriyaptiquega Roma autoriddcuna:
‘¢Imanirtd shuntacar billata rurayashcanqui?’



HECHOS 19:41 Xcviii HECHOS 20:6

nir tapumashgaga manami imaniytapis

camdpacushunpdsu.” 41 Sayno nircurmi lapan
runacunata nergan wayinpana cuticuyananpa.

Macedonia y Acaya provinciacunaman Pablo
aywashgan

1 Biilla chawarcuptinnami waugui-
panicunata Pablo gayaycasir shacydsergan
Tayta  Diosninsi munashganno  imaypis
cawayananpa. Saypitanami aywacorgan
Macedonia provinciapana. 2 Macedonia
provinciachbna marcan marcan purergan
Jesucristuta chasquicogcunata shumag tantyasir.
Saypitana pésargan Acaya provinciaman.
3 SaychOmi targan quimsa quila. Saypita Siria
provinciaman biiquiwan cuticunanpd caycar
mayargan Acayacho tag Israel runacuna payta
wanusiydnanpd wilanacuyashganta. Saymi
bliquiwan aywananpa trucanga Macedonia
provinciapa pdsar chaquilapana aywargan.
4 Paywanmi aywayargan Pirrupa surin Sopater,
Aristarco, Segundo, Gayo, Timoteo, Tiquico
y Trofimupis.  Pirrupa surin Sdpaterga Berea
marcapitami cargan. Aristarcuwan Segundoga
TesalOnica marcapitami cayargan. Gayoga Derbe
marcapitami cargan.  Tiquico y Trofimunami
Asia provinciapita cayargan. 5 Paycuna
naupacur nogacunata® shuydydmargan Troas
marcacho. ¢ Levadiiraynag Tantata Micunan

* 20:5 Cay libruta guelgag Lucaspis Pabluwanmi purergan.



HECHOS 20:7 Xcix HECHOS 20:13

fiesta pésariptinmi Filipos marcapita nogacuna
bliquiwan aywayarga Troas marcaman. Saypita
pisga junagta Troas marcacho naupagcunata
taripdyargd. SaychOmi quédacuyargd ganchis
junag.

Euticuta Pablo cawarisishgan

7 TroaschOnami Jesucristuta chasquicog
mayeécunawan domingo junag shuntaciyarga Tayta
Diosta alabayéindpd y Santa Cénata upuyanépdpis.
Waraynin tuta Pablo aywacunanpéna carmi
juc wayipa quimsa cag pisuncho yachasergan
pulan pagasyag. 8 SaychOmi asca mechérucunata
sarisiyargan asicydnanpd. 9 Say shuntacédyashga
cuartupa ventiananchomi juc magtat Eutico jutiyog
jamaraycargan. Pablo yachaycasiptinmi say
magta punucicushpan venténapita jegacurporgan
pampaman. Saypita wanushtana jogarcuyargan.
10 Sauraga Pablo wurarpur say wanush

magtata macalacurcorgan. Nircur waugui-
panicunata nergan: “Ama mansacayaysu.
Cawarimushganami.”

1 Nircur Pablo yapay wisargan yachaycésishgan
cagman Santa Cénata upuydndpa. Saycho pasa
warashganyag yacharcasir aywacorgan. 12 Say
magtatanami cawaycagtana wayinman pusha-
yargan. Magta cawarimushganpitami lapanpis
cushicuyargan.

Troaspita Miletuman Pablo aywashgan
13 Troas marcapita  Asonyag Pablo
chaquilapami aywargan. Nogacunanami

T 20:9 Waquenga “magta” ninanpa trucanga “mozu” niyanmi.



HECHOS 20:14 c HECHOS 20:24

bliquiwan naupacuyargd, Asonchona Pabluta
shuntayéanépa. 14 Asoncho shuntacarnami
lapdcuna aywacuyargd biliquiwan Mitilene
marcaman. 15 Mitilenipitanami waraynin junag
chayargd Quio nishgan islapa simpanman. Saypita
waraynin junagna chéyargd Samos nishgan
islaman. Saypita [Trogilio marcacho punurcur]
jucjunagtara chayargd Mileto nishgan marcaman.
16 Pentecostés nishgan fiestapd Jerusalenman
imaycanOpapis Pablo chayta munaptinmi
Efesuman mana chaylapana aywayarga.

Mayor wauguicunata Pablo ydsishgan
17 Mileto marcachénami Pablo gayasi-
morgan Efesucho tag mayor wauguicunata
paycunawan parlananpa. 18 Chayamuptinmi
nergan: “Gamcunaga musyanquimi cay
Asia  provinciaman chimushgd junagpita-
pasa imano cashgdtapis. 19 Israel runacuna
chiquimaptinpis nacashpa wagarpis Tayta
Diosninsi munashgantami imaypis rurashca.
20 Jesucristupa ali wilacuyninta lapantami
gamcunata yachasishcd  céllicunachOpis y
wayiquicunachdpis. 21 TIsrael runacunata
y mana Israel runacunatapis wilapashca
jusancunata cacharir Sefiorninsi Jesucristuta
chasquicuyénanpami. 22 Santu Espiritu
nimaptinmi cananga Jerusalenman aywayca.
Isanga sayman chapté ima pdsaménanpa cagtapis
manami musydsu. 23 May marcacunachopis
runacuna  carcilman  wichgaménanpd vy
nacasimananpa cashgantami isanga Santu
Espiritu  musyasimash. 24 Sayta musyarpis



HECHOS 20:25-27 ci HECHOS 20:32

manami laquicOsu. Nogaga wanushgdyagmi
cumplishd wilacuyninta wilacundpé Jesucristo
churamashganta. Saymi pi-maytapis wilapdsha
Jesucristo salvamagninsi cashganta.

2527 “Cananpitaga manami maygayquipis
ricaydmanquipdnasu. Jesucristupa wilacuyninta

lapantami wilapashca. Wilapashgépitanaga
manami jusayogsu €4 runacuna mana
chasquicuyaptinpis. 28 Ama gongdyaysu

salvaménansipd Jesucristo cruzcho wanur
yawarninta jichashganta. Nogansi-raycu wanush
caycaptenga cuidd jusalicuyanquiman. Saynopis
mayor wauguicuna caydnayquipd Santu Espiritu
churaycayéshuptiquega waugui-panicunata
shumag ricayay misicog runa uyshancunata ali
ricashganno.

29 “Noga musyami aywacuptéga lutan
yachasicogcuna fiyu atognopis shaydmunanpd
cayashganta. @ Paycunaga waugui-panicunata
pantacasirmi lutancunata yachasenga. 30 Manami
paycunalasu lutanta yachasenga, sintga
gamcunapitapis waquin sharcuyangami lutanta
yachasicog. Manami Jesucristo munashganno
cawananta munarsu yachasenga, sindga
quiquincunata césucuydnanta munarmi. 31 Sayno
mana caydnayquipd shumag tantyacuyay.
Yarpdyay quimsa wata sacaypapis junagpapis
avécis hasta wagapaypapis lapayquita shumag
yachasishgata.

32“Wauguicuna, Tayta Diosninsi munashganno
cawanayquipdmi imaypis payta manacuyca.
Ama gongdyaysu cuyamagninsi Jesucristupa



HECHOS 20:33 cii HECHOS 21:2-3

wilacuyninta  yachasishgécunata. Say
wilacuyninta  cdsucorga  Tayta  Diosninsi
munashgannémi cawayanquipa. Saynopami

gloriaman char lapan yéracogcunawan juntu
herenciata chasquicuyanquipd. 33 Gamcuna
cagcho caycar manami pitapis resientipashcésu
ni guellayninpd, ni gorinpd, ni modananpdpis.
34 Musyayashgayquindpis quiquémi arorga
nistashgacunapdga.  Sayno arurmi yanaparga
nogawan puregcunatapis. 35 Gamcunapis
sayno rurar waquin cagta yanapdnayquipdmi
imaypis yachasishca. Sayno yanapdanacur
cawanansipami Jesucristupis yachasergan: ‘Pipis
yanapdshunayquita shuyacunayquipa trucanga
runa mayiquita yanapanayquitami Tayta Diosninsi
munan.’ ”

36 Sayno yasircurmi Pablo gongurpacuycur
paycunawan Tayta Diosninsita manacuyargan.
37-38 “Cananga manami mds ricaydmanquipdnasu”
nishganpitami lapanpis laquish wagar Pabluta
macalayargan. Nircurnami biiqui caycashgan
cagman aywayargan payta despachayéananpa.

21

Jerusalenman Pablo aywashgan

1 Saycho yéracog mayécunapita despidicurir
bluquiwan aywayargd Cos nishgan islayag.
Warayninnami aywayargd Rodas nishgan
islayag y saypitana chédyargd Patara nishgan
marcayag. 23 Pdtaracho tariyargd Feniciaman
aywag buquita. Saymi say blquiwanna aywar
Chipre isla naupanpa pésayargd. SaynOpami
chiyargd Tiro marcaman, saycho say biqui

cargancunata cacharinanpa captin. 4 Saycho
waugui-panicunawan tincurmi paycuna cagcho
goyayargd ganchis junagnintin. Paycunami
Santu Espiritu tantyasiptin Pabluta niyargan
Jerusalenman mana aywananpd. > Nircurnami
say marcapita aywacuyapté wauguicunapis
panicunapis y wamracunapis lamar cuchunyag
churayamargan. SaychOmi gongurpacuycur
Tayta Diosninsita manacuyarga. 6 Saypita
despidinacurir wisdyargd bliquiman. Y paycunana
wayincunapa cuticuyargan.

7 Tiro marcapita yargurmi Tolemaida mar-
cayag chdyargd. Saycho waugui-panicunawan tin-
curmi paycunawan quédayargd juc junag. 8 Say
marcapita waraynin junag aywar chayarga Ce-
sarea marcaman. Saycho posddacuyargd Felipipa
wayincho. Paymi Jesucristupa ali wilacuyninta
wilacog cargan. Paytami sogta wauguicunatawan
naupata acrayargan Jerusalencho micuyta ay-
punanpa. 9 Felipipa chuscu japala warmi surin-
cuna cargan. Paycunami cayargan Tayta Diosnin-
sipa profetisancuna.

10Saycho ascajunagna cayciyapté Judea provin-
ciapita shamorgan Agabo jutiyog waugui. Paypis
Tayta Diosninsipa profétanmi cargan. 11 Nogacuna
cayashgd cagman shamur Pablupa wachcunta
aptarcur maquinta y chaquintapis quiquin pan-
cacorgan. Nircurnami nergan: “Cay pancar-
ashgdnOmi cay wachcupa duéfiunta Israel au-
toriddcuna pancardsiyanga Jerusalencho. Nircur
mana Israel runacunapa maquinmanmi entre-
gayanga. Sayno pdsananpd cashgantami Santu

Espiritu tantyasimash.”

12 Say nishganta wiyaycur nogacunapis
Cesareacho caycag waugui-panicunapis Pabluta
ruwayargd Jerusalenman mana aywananpa.
13 Sayno ruwacuyapté Pablo niydmargan:
“Nogatapis laquinaycédsimanquinami. Ama
wagayaysu. Sefiorninsi Jesucristupa wilacuyninta
wilacushgdpita manami pancardnaldpasu listu
caycad, sinodga Jerusalencho wanundépdpis listumi
cayca.”

14 Niyashgécunata Pablo mana cdsuydmaptinmi
mana mas ruwayarginasu. Saypa trucanga:
“Tayta Dios munaptenga jina saynopis cangacher”
niyarga.

15 Saypitanami puestucuyargd Jerusalenman
aywayandpd. 16 Saymi waquin wauguicuna
Jerusalenyag pushayimargan. SaychOnami
Mnasonpa wayinman posadacuydndpa
aywayargd.  Mnasonga Chipripitami cargan.
Payga naupapitanami Jesucristuta chasquicog
cargan.

Santiaguta watucag Pablo aywashgan

17 Jerusalenchdnami waugui-panicuna
cushish chasquicaydmargan. 18 Waraynin
junagnami Pabluwan aywayargd Santiaguta
watucayanapa. SaychOmi tariyargd lapan
mayor wauguicunatapis shuntacash caycagta.
19 Paycunata saludarcurmi Pablo wilapargan:
“Jesucristupa  wilacuyninta mana  Israel
runacunata  wilapapté Tayta Diosninsi
paycunatapis tantyasish chasquicuyananpa.”

Sayno wilashpanmimana Israel runacuna cagcho
lapan pdsashgancunatapis wilapargan.

20 Sayta wiyaycushpan Tayta Diosninsita
paycuna manacur agradécicuyargan. Nircurmi
Pabluta  wilayargan: “Waugui  Pablo,
waranganpami Israel runacuna Jesucristuta
chasquicuyash. Jesucristuta chasquicurpis
paycuna munaycidyan Moisés guelgashgan
leycunata pi-maypis cumpliydnantami.
21 Paycunatami jucldpita shamog runacuna
gampa contrayqui shimita gosh: ‘Pabloga
may-saycho tag Israel runa mayinsitami
yachaycédsin Moisés yachasishgan leycunata
mana cumpliydnanpa. Saynopis yachaycasin
costumbrinsicunata mana cumpliydnanpd y
wamrancunapa cuerpunta mana sefialasiydnanpd’
nir.

22 “Cananga chdmushgayquita musyashpan
shuntacaycur ¢imatard ruraydshunqui?
23 Imanodpapis paycunata tantyasishun Moisés
guelgashgan leycunapa contran mana
yachaycésishgayquita. Nogacunapa yarpaynépitaga
cayno rurashun: Chuscu wauguicunami Moisés
guelgashgancho nishgannodla Nazareo runa
cayman yaycuyash.” Nazareo runa carmi agsanta
templucho rutusicongapd. Say rutusicunanpa
cag junag chaycdmunnami. 24 Saymi costumbrinsi

* 21:23 Nazareo runa cayman yaycogcunaga manami uvata
micogsu. Saynopis manami vinuta ni ima shincésicogtapis upogsu.
Sayndmi ayatapis yatagsu ni agsantapis rutucogsu. Sayta rurayag
juc tiempuyaglami. Nazareo runa cananpé tiempo cumplircuptin-
nami agsanta templucho rutusicorgan. Nazareo runapita masta
musyanayquipa liyinqui Numeros 6.1-21.

cashganno templo yaycunacho purificacurirf
paycunawan yaycunqui templo patiuman.
Saychona chuscu wauguicuna nistdyashgancunata
rantipanqui Moisés guelgashgan leycunacho
nishganno altarman apayénanpid.f Saynépami
runacuna tantyayanga gampis Moisés
guelgashgan leycunata cumpliycashgayquita.

25 “Mana Israel cag waugui-panicunapa
maynami cartacushcansi Moisés guelgashgan
leycunata mana  cumplirpis Jesucristuta
chasquicur salvacuyananpa cayashganta. Say
cartacho nishgansinodla salvashgana caycarga
idulucunapa jutincho pishtashgan aysata ama
micuydsunsu, ima uywapa yawarnintapis ama
upuydsunsu ni micuydsunsu, mana pishtaypa
wanush uywacunapa aysanta ama micuyéasunsu,
runacuna chinéru ama caydsunsu y warmicunapis
ama wayndacuyasunsu.”

26 Sayno niyaptinmi  waraynin tuta
wilanacuyashgannoéla say chuscun wauguicu-
nawan templuman Pablo aywargan. SaychOnami
cliracunata wilargan say wauguicunawan agsan
rutusicog ganchis junagta cutiydmunanpd
cayashgantapis.

Pabluta templo patiucho présu sariyashgan

T 21:24 Israel runacunapa costumbrin cargan jucld marcapita
cutiycur templuman yaycunanpéaga saycho cag pozucho armacogra
purificash cananpd. Sayndmi Pablupis templuman yaycunanpéga

purificacogra. i 21:24 Nazareo runa cananpa tiempo cumplir-
cuptinnami Tayta Dios nishganno templuman apayargan juc
watayog carnishta, juc watayog china uyshata, juc pogush carnita,
juc canasta tantata y mas waquintapis. Saypita musyanayquipa
liyinqui Numeros 6.14-15.

27-28 Saypita ganchis junagtanami templuman
Pablo yaycorgan say chuscun wauguicunawan.
Saycho caycaptinmi Asia provinciapita shamog
Israel runacuna ricayargan templucho Pablo
caycagta. Sauraga fiyupa rabiar Pabluta
présu saripacuyargan: “jIsrael mayécuna, cay
runata présu sarésiydimay! Cay runami may-say
marcacunapa purin contransi parlar. Saynopis
lutanta yachasirmi leyninsita y templunsitapis
manacagman churaycan. Templunsita mana
respitashpanmi mana Israel runacunatapis
yaycasimush” nir.

29 Mana Israel runata templuman yaycasish-
ganta yarpdyargan Trofimutawan Pabluta callicho
puriycagta ricash carmi. Trofimoga Efeso mar-
capita mana Israel runami cargan.

30 Sayno niyaptinmi runacuna rabiashpan
Pabluta garachashga jorguyargan Israel
runacunala shuntacdyinan templo patiupita
jucag cag patiuman. Jorgurcurna puncuta
wichgayargan. 3! Nircurmi saysica runacuna
Pabluta wanusiyta munar magayargan. Sayno
magaycashgantanami  Roma  sold&ducunapa
comandantin wiyargan. 32 Saymi solddducunata
shuntarcur jucla aywargan Pabluta maga-
ycdyashgan cagman. Solddducuna chaycagta
ricasquirmi Pabluta cachariycuyargan. 33 Say
comandantinami Pabluta présu sarircur ishcay
cadinawan watasergan. Saypita runacunata
taporgan: “¢Pita cay runa? ¢lmatata rurash?”
nir. 34 Sayno tapuptinmi waquin juc yarpayta
niyargan y waquinna juc yarpayta niyargan.
Sayno niyaptinmi ima pésashgantapis mana

musyar Pabluta cuartilman  apasergan.
35 Apaycdyaptin runacuna magayta munaptinmi
solddducuna Pabluta wintuypa cuartilman
wisdasiyargan. 36 Paycunata asca runacunami
gatirdyargan: “jWanusish casun!” niyashpan.

Runacunapa naupancho Pablo wilacushgan

37 Cuartilman yaycasinanpa caycaptinnami
Pablo nergan say comandantita: “Ritula gamwan
parlaytami munayci, taytay.”

Niptin say comandanti Pabluta nergan: “;Griego
parlayta yachanquicu? 38 Gam Egipto runami
canqui, ¢au? ¢Manacu gam gobiernupa con-
tran naupata sharcorgayqui? ¢Manacu gam pur-
ergayqui sunyag jircapa chuscu waranga (4,000)
wanusicog runacunata pushacurcur?”

39 Saymi Pablo nergan: “Nogaga manami
Egipto runasu caycd, sinodga Israel runami,
taytay. Cilicia provinciacho cag Tarso marcacho
yuregmi cd. Cananga ratula cachaparcamay Israel
mayécunawan parlarcunapa.”

40 Sayno niptinmi say comandanti ruwacush-
ganta aunergan. Saymi Pablo gradacho ichiycur
maquinwan séflargan runacuna upadlacuydnanpa.
Lapan upélacuyaptinna hebreo ididmapa parla-
pargan.

22

1Saymi Pablo nergan: “Taytacuna, wiyayamay.”
2 Quiquincunapa idi6bmancho Pablo
parlashganta wiyarmi lapanpis upélacuyargan.
Saymi nergan: 3 “Nogapis Israel runami cayca.
Cilicia provinciacho cag Tarso marcachOmi

yurishca. Isanga winashcd JerusalenchOmi.
Gamalielmi yachasimash Moisés guelgashgan
leycunata. Sayno carmi Tayta Diosninsipa

leynincunata lapan  shongéwan  cumplir
gamcunano carga. 4 Alita ruraycashgata yarparmi
Jesusta chasquicogcunata ushacasiyta munar
warmitapis olgutapis carcilman wichgaserga.
5 Sayno rurashgidta musyarmi mds mandag
cura y lapan Israel mayor runacunapis ordinta
goyamargan Damascucho cag autoridacuna
yanapayamananpa. Saymi aywaycarga
Jesucristuta chasquicogcunata Jerusalenman
présu apaycamur castigasindpa.

Jesucristuta imandpa chasquicushgantapis

Pablo wilacushgan
(Hechos 9.1-19; 26.12-18)

6 “Damascuman chénédpédna caycaptémi pulan
junagno elagpita nogaman Cciélupita elgucuyno
chipipimorgan. 7 Saymi pasaman tunir wiyarga
cayno nimogta: ‘Saulo, Saulo, ¢imanirtd nogapa
contrd sharcuycanqui?’ 8 Sauraga taporga ‘¢Pita
canqui, taytay? Sayno niptémi nimargan: ‘No-
gaga Jesucristumi caycd. Ydracamagcunata gati-
cacharga nogapa contrami caycanqui.’

9 “Say asicydmogta ricar nogawan aywagcuna
fiyupa mansacdyargan. Isanga Jesucristo
parlapdmashgantaga ~manami  wiyayargansu.
10 Payta chiquiycashgédta nimaptinmi taporga:
‘¢Imatatd rurdman, taytay?” Saynami nimargan:
‘Sharcurcur ayway Damasco marcaman.
SaychOnami juc runa nishunquipad imata
ruranayquipad cashgantapis.’ 11 Ciélupita

asicydmushganwan gaprayash captémi nogawan
aywaycagcuna  janchaylapa chésiydmargan
Damasco marcaman.

12 “Say marcachomi targan Ananias jutiyog
runa. Paymi Moisés guelgashgan leycunata
cumplir  Tayta  Diosninsi  munashganno
cawargan. Damascucho tag Israel runacuna
payga ali runa cashgantami niyan. 13 Ananias
ricamagné shamurmi nimargan: ‘Waugui
Saulo, cananpita yapaynami ricanqui.”’ Sayno
nimaptinmi jinan hoéra ricargd. 14 Nircurmi
nimargan: ‘Israel runacuna adorayashgan Tayta
Diosninsimi acrashushcanqui pay munashganno
cawanayquipd, Jesucristo yuripashunayquipd y
parlashgancunatapis wiyanayquipd. 15 Sayno
ricash y wiyash carmi pi-maytapis Jesucristupa
wilacuyninta wilapanquipd. 16 Canan jucla
bautizacur Tayta Diosninsita manacuy lapan
jusalicushgayquicunata perdonashunayquipa.’

1718 “Sauraga Jerusalenman cutiycamur
templucho  Tayta  Diosninsita  manacuy-
capté Jesucristo yuriparcamar nimargan:
‘Jerusalenpita jucla yarguy. Caychdga manami
chasquicuyangasu wilacuynéta wilacuptiqui.’
19 Sayno nimaptinmi noga nergéd: ‘Paycuna
musyayanmi contrayqui naupata cashgata.
SaynOpis musyayanmi may-say sinagogaman
aywar gamman ydracogcunata maga magarcur
carcilman apashgéta. 20 Wilacogniqui Estebanta
wanusiyaptinpis saychOrm caycarga “jWanusiy!”
nishpd. Nogami sararargd wanusegcunapa janan
cag moOdanancunatapis. Sayno contrayqui caycarpis
gamta chasquicushgita runacuna musyayanmi.



HECHOS 22:21 cxi HECHOS 22:27

Sayta musyaycarga ¢manasurd paycunapis
ricacaydmashpan chasquicuydshunquipa,
taytay?’ 21 Sayno niptépis Jesucristo nimargan:
‘Sayno yarpaptiquipis gamta cachaycad caru
marcacunapa aywar mana Israel runacunata
nogapa wilacuynéta wilapanayquipdmi.’ ”

Comandantipa munaynincho Pablo cashgan

22 Mana Israel runacunaman wilacog
aywananpa nishganta Pablo wilaptinmi
runacuna fiyupa rabiashpan niyargan: “iSay
runa ama cawasunsu! iJucla wanusishun!”
nir. 23 Sayno rabiashpanmi janan cag
modanancunatapis logtirir tapshiyargan.
Nircurmi alpatapis junagpa mashiyargan
fiyupa gapardyashpan. 24 Sayno niyaptinmi
Pabluta cuartil rurinman vyaycaycasir say
comandanti solddducunata nergan: “Cay runata
castigayay. Sayrdmi wilamdshun imanir
paypa contran runacuna sharcuyashgantapis.”
25 Castigananpad  wataraycdasiptinnami  say
solddducunapa capitanninta Pablo nergan:
“Nogaga Roma runami caycd. Autoriddcunapis
manardmi juzgaydmanrdsu. Sayno caycaptenga
¢imanirtd castigamayta munaycayanqui?”

26 Sayno niptinmi capitan aywargan comandan-
timan Pablo nishganta wilananpd. Saymi chaycur
nergan: “Say runaga Roma runashi. ¢Cananga
imataté rurashun, taytay?”

27 Sayno niptinmi say comandanti aywaycur
Pabluta taporgan: “;Rasunpacu Roma runa can-
qui?” nir.

Niptin Pablo nergan: “Au, taytay. Roma runami
cayca.”

28Saymi comandanti nergan: “Noga Roma runa
candpéga asca guellaytarami pagashcd.”

Saymi Pablo nergan: “Nogaga Roma runa ca
yurishgéapita-pasami.”

29 Sayno niptinmi castigananpd sararag
solddducuna Pabluta cachariycuyargan. Say
comandantipis Roma runa cashganta musyar
mansarergan cadinasishganpita.

Autoriddcuna shuntacdyashgancho Pablo cashgan

30 Waraynin junag say comandanti musyayta
munargan Pabluta imanir runacuna chiquiyash-
gantapis. Saymi mandag clracunatawan Israel
runacunapa  autoriddnincunata  gayasergan.
Nircur Pabluta apasergan say autoridicuna
shuntacdyashgan cagman.

23

1 Saymi autoriddcunata ricdrir Pablo nergan:
“Taytacuna, = manami imatapis lutantaga
rurashcdsu.  Sayno cawashgataga Tayta Dios
musyanmi.”

2 Sayno niptinmi runacunata mas mandag ciira
Ananias nergan Pabluta shimicho lagyananpa.
3Sayno lagyasiptin Pablo nergan: “Sayno lagyasi-
mashgayquipita quiquiquitami Tayta Diosninsi
castigashunquipd. Caycho gam jamaraycanqui
leyninsicuna niyashganno jusa cashganta mana
cashgantapis juzgamanayquipami. Leyninsichoga
manami ninsu pita lagyasinayquipédpis. Sayno

caycaptenga ¢imanirtd leyninsicunata mana césur
lagyasimashcanqui?”

4 Sayno niptinmi saycho caycag runacuna ni-
yargan: “;Imanirtd gayapanqui Tayta Diosninsi
acrashgan mas mandag clirata?”

5 Saymi Pablo nergan: “Mandag clra
cashgantaga manami musyargasu. Tayta
Diosninsipa palabrancho nican autoridéninsita
mana gayapénansipd cashgantami.”™

6 Pablo musyargan say autoriddcuna waquin
cag saduceo cashganta y waquin cagna fariseo
cashganta. = Saymi fuertipa nergan: “jTayta-
cuna!l AwilOcuna fariseo runa cashganndmi no-
gapis fariseo runa cd. Wanushcunata Tayta Dios-
ninsi cawarisimunanpa cashganta yachasiptémi
juzgaycayamanqui.”

7Sayno niptinmi Pablupa favornin fariseucuna
sharcur saduceucunawan rimanacur galaycu-
yargan. 8 Saduceucuna yachasiyag wanushcuna
manana cawariydmunanpa cashganta.
Saynopis yachasiyag angilpis ni almapis
mana cashgantami. Fariseucunanami isanga
yachasiyag wanushcuna cawariydmunanpd
cashganta, angil cashganta y alma cashgantapis.
9 Say janan fiyupa rimanacuyaptin Moisés
guelgashgan leycunata yachaseg fariseucuna
waquin niyargan: “Cay runaga manami imatapis
mana alitaga rurashgasu. Cay runataga pagta juc
angilpis o juc almapis parlapash.”

10 Saymi rimanacur mds billata rurayaptin
comandantega cayno yarpargan: “Capasmi

* 23:5 Exodo 22.28



HECHOS 23:11 cxiv HECHOS 23:17

caycunaga Pabluta wanusiyanmanpis.” Sayno
yarparmi solddducunata gayasimorgan Pabluta
carcilman cutisinanpa.

11 Saypita waraynin sacay Pabluta Jesucristo
yuriparcur nergan: “Pablo, ama mansariysu.
Jerusalencho wilacuynéta wilacushgayquinomi
Romachopis wilacunquipa.”

Pabluta wanusiydnanpd wilanacuyashgan

12 Autoriddcuna shuntacdyashganpita waraynin
junagmi waquin autoriddcuna jurayargan
Pabluta wanusiydnanpa: “Pabluta manara
wanuserga ama imatapis micushunsu ni
upushunsu” niyashpan. 13 Sayno wilanacog
runacuna cayargan chuscu chuncapita (40)

masmi. 14 Nircurmi aywayargan mandag
Clracunaman y Israel mayor runacunaman
niyananpa: “Nogacuna jurayashca Pabluta

manarda wanuserga imatapis mana micuyandpa
ni upuydndpami. 15 Cananga autoriddcunawan
gamcuna: ‘Pabluta shumag tapuyta munaya’ neg-
tumpala comandantita niyay waray tuta Pabluta
apasimunanpa. Nogacunaga listulami caycayéasha
apaycamoglata wanusiyanapa.”

16 Sayno parlayashgantami wiyargan Pablupa
sobrinun. Saymi carcilman aywaycur wiyash-
gancunata Pabluta wilargan. 17 Wilaptin Pablo
juc soldaduta gayarcur nergan: “Cay magtata™ co-
mandantiman pushay, wilamashganta paytapis
wilananpa.”

23:17 Waquenga “magtata” ninanpa trucanga “mozuta”
niyanmi.

18 Sayno niptinmi say magtata comandantiman
pusharcur nergan: “Pablumi gayaycasimar ruwa-
camash cay magtata gamman pushamundpa.
Paymi imata wiyashgantapis wilashunqui.”

19 Saymi comandanti say magtata jucldman
pusharcur  taporgan: “¢Imatd  caycan
wilaménayquipd?” nir.

20 Saymi magta nergan: “Israel runacunapa
waquin autoriddninmi wilanacuyash Pablo imano
cashgantapis musyayta munag-tumpala waray
tuta autoriddcuna shuntacdydnan cagman payta
apasinayquipa. 21 Sayta ama criyiysu. Chuscu
chuncapita (40) masmi runacuna jurayash
Pabluta manard wanuserga imatapis mana
micuydnanpd ni upuyananpdpis. Say runacunami
shuyaraycayan Pabluta apaycdsiptilayquina
wanusiyananpa.”

22 Wilarcuptinnami say magtata comandanti
nergan: “Ama pitapis wilapanquisu cay wila-
mashgayquitaga.” Sayno wilarcurmi say magta
wayinpana cuticorgan.

Cesarea marcaman Pabluta apayashgan

23 Sayta musyarcurmi comandanti ishcay
solddducunata gayaycasir nergan: “Canan
alistacuy ishcay pachac (200) solddducuna
chaquipa aywaydnanpd, nircur ganchis chunca
(70) soldaducuna caballun muntash aywayéananpa
y nircur ishcay pachac (200) soldaducuna
lanzanwan aywaydananpa. Paycunatami
mandanqui canan sacay las nuévi Cesarea
marcaman aywaydnanpd. 24 Saynopis Pablo

muntacunanpa caballuta puestupay Judea
provinciapa mandagnin Félixman ali ch&nanpa.”
25Sayno nircurmi paycunawan apasinanpa car-

tata guelgargan. Say cartacho caynomi guelgaray-
cargan:

26 Tayta Félix:

Noga Claudio Lisias gamta saluda.

27 Israel runacunami cay runata magar
wanusiyinanpina caycdyargan. Saymi Roma
runa cashganta musyashpa solddducunawan ay-
washcé paycunata guechunépa. 28 Nircurnami
imapita chiquishgantapis musyayta munar
apayashca Israel runacunapa autoriddnincuna
shuntacash caycédyashganman. 29 Saychonami
chiquegnincuna niyargan: “Cay runaga
manami leyninsicunata cumplinsu.” Sayno
niyaptinpis nogaga manami ima jusantapis
tarishcdsu wanusish cananpd ni carcilcho
wichgarananpapis. 30 Israel runacuna
Pabluta wanusiydnanpd wilanacuyashganta
musyaycurmi gamman apaycdsim0. Saynolami
paycunatapis nishca naupayquichora
arreglayinanpd. Saylatami canan guelgarcamo.
31 Saymi comandanti mandashgannodla say
sacay solddducuna Pabluta apayargan Antipatris
marcayag. 32 Waraynin tuta chaquilapa
aywag soldiducuna cutiydmorgan cuartilninman.
Y caballuwan aywagcunana aywayargan

Pabluwan Cesareaman. 33 Cesareaman
chaycurnami Félixta cartata goycur Pablutapis

entregaycuyargan. 34 Saynami Félix cartata
liyirishpan Pabluta taporgan maypita
cashgantapis. Cilicia provinciapita cashganta

musyaycur nergan: 35  “Contrayquicuna
chdmuptinrdmi musyashdpd imanir contrayqui
sharcuyashgantapis.”

Nircur Pabluta wichgasergan rey Herodispa de-
spachuncho caycag carcilman.

24

Félixpa naupancho Pablo parlashgan

1 Saypita pisga junagtanami Jerusalenpita
Cesarea marcaman chdmorgan mas mandag
clra Ananias. Paywanmi shaydmorgan Israel
mayor runacuna, Tértulo jutiyog abogddun
pushash. Paycuna aywayargan Félixpa
despidchunman Pablupa contran niyénanpa.
2 Saymi despachunman Pabluta chdésiptin Tértulo
nergan: “Tayta Félix, gam ali mandag captiquimi
ali cawayd.  SaynoOpis cay marcdcunacho ali
cagcunatami rurasishcanqui. 3 May-saychopis
rurasishgayquita ricarmi cushicuya.

4 “Aldpa tiempuyquita mana perdisindpa
gamta ruwacO rdtula wiyarcaménayquipa. ° Cay
présuta apayamushgan runaga Nazaretpita cag
Jesuspa yachasicuyninta yachasishpanmi may-
saychopis Israel runacunata chiquinacaycasin.
6 Saynomi nogacunapa templdtapis manacagman
churayta munargan. Saypitami présu sarircur
[leynécuna niyashganno juzgayta munayashca.
7 Présu sararaycdyaptémi Lisias jutiyog capitan
maquécunapita Pabluta guechuydmash. 8 Nircurmi
niydmash gampa naupayquichord ima jusan
cashgantapis shimpiyadndpd.] Canan quiquin
Pabluta tapushpayquimi musyanquipd lapan

niyashgéicunapis rasun cag cashganta.” 9 Tértulo
nishgannolami saycho cag Israel autoriddcunapis
niyargan.

10 Sayno niyaptinmi Pablo parlamunanpé
Félix séfargan. Saymi Pablo nergan:
“Tayta Félix, musyami asca watana cay
nacioncho gam  autoridd  cashgayquita.
Saymi manacagcunapita paycuna contra
sharcushganta wilapéshayqui. 11 Sayrami
chunca ishcay (12) junag Jerusalenman chashca
Diosta adorandpa. Pitapis tapucuptiquega
rasun cagta nicashgdtami wilaydshunquiman.
12Templucho ni sinagogacunachdpis ni maychopis
manami piwanpis rimanacuycagtasu ni pitapis
rabiaycisegtasu tariydmash. 13 Cay runacunaga
lulacuyashpanmi levantaycdydman. Rasunpaypa
paycuna niyashganno lutanta rurash captéga
canan mayganpis shimpimadsun.

14 “Isanga paycuna niyashganno Jesucristupa
ali wilacuynintami chasquicushca. Jesucristupa
wilacuyninta chasquicur lutanta ruraycashgata
yarpdyaptinpis  paycuna  criyiyashgannolami
nogapis criyé Moisés guelgashgan leycunata y
Diospa profétancuna lapan guelgashgancunata.
15 Saymi paycuna criyiyashganno nogapis
criyé lapan runacunata wanushganpita Tayta
Dios cawarisimunanpa cashganta. Sayno
cawarisimonga alita ruraptin mana alita
ruraptinpis. 16 Sayta musyarmi Tayta Dios
munashganno pi-maywanpis alilata rurar cawayca.

1718 “Saymi waquin nacioncunacho
purishgépita unaytard Jerusalenman cutishca

muchogcunapa guellayta apar. Jerusalenman
chaycurmi templuman aywargd ofrendata
churandpd. Saycho caycapténami Asia provin-
ciapita shamog Israel runacuna tariydmargan.
Manami asca runacunatawansu ni pitapis
biillata ruraycdsegtasu tariydmargan. 19 Saycho
tarimagcunami cayman shaydmunman cargan
imatapis mana alita rurash captéganaupayquicho
shimpiydménanpa. 20 Saynopis Jerusalencho cag
autoriddcunapa naupancho imatapis lutanta
parlash captéga méa wiyanayquipd cayman
shamog autoriddcuna jucla shimpiydmdasun.
21 Jerusalencho cag autoriddcunapa naupanchoga
manami imatapis lutanta nishcésu. Saypa
trucanga caynomi nergd: ‘Gamcunaga canan
juzgaycdydmanqui wanushcunata Tayta Diosninsi
cawarisimunanpa cashganta criyiptémi.” ”

22 Pablo wilacushganta shumag wiyaycurmi
Félix tantyargan say Israel runacuna manacagcu-
nata Pabluta jitapaycdyashganta. Sayno captinpis
Pabluta y contran cagcunata nergan: “Coman-
danti Lisias chdmuptinmi masta tapushd. Saypi-
tardmi gamcunata arreglayashayquipd” nir.

23Nircur Pabluta cuidag solddduta nergan: “Car-
cilman Pabluta cutisiy. Présu captinpis ama
michanquisu watucag shamuptin ricayananpa.”

24 Saypita waraynincunami despichunman
Félix cutergan warmin Drusilawan. Drusilami
cargan Israel casta warmi. Despdchunman Félix
gayasiptinmi Pablo paycunata tantyasergan
Jesucristuta  chasquicur  payman  yaracur
cawayananpa. 25 SaynOpis tantyasergan

Dios munashganno cawaydnanpd, shumag
tantyacuycur imatapis ruraydnanpd Yy juicio
finalcho Tayta Diosninsi lapan runacunata
juzgananpa cashgantapis. Say nishgancunata
wiyashpanmi  Félix  mansacdcur  nergan:
“Wichgarashgayquiman cuticuyna. Tiempo
cashgan horami yapay gayasimushayqui masta
tantyasimanayquipa.”

26 Saypita Félix pacaylapa pédgananta munar
Pabluta gayasimorgan asca cuti parlananpa.
27 Mana pagaptinmi Pabluta cachargansu. Saymi
ishcay watantin Pablo saycho wichgarargan.
Saypita Félixpa trucan jucna yaycorgan Judea
provinciapa mandagnin. Paypa jutinmi
cargan Porcio-Festo.  Félix yargucurnami ali
autoridd cashganta Israel runacuna yarpénanta
munargan. Saymi Pabluta présu caycashganpita
cacharergansu.

25

Festupa naupancho Pablo parlashgan

1 Saypita Judea provinciapa mandag cayninta
chasquircur Festo chargan Cesarea marcaman.
Chashganpita quimsa junagtardmi aywargan
Jerusalenman autoriddcunawan tincunanpa.
2-3 Jerusalenman chaycuptinmi mandag cliracuna
y Israelcho mas mandag autoridacunapis
aywayargan Festupa despdchunman. Paycunaga
maynami wilanacuyashga cashga Jerusalenman
apaycaptilanna Pabluta wanusiyananpa.
Saymi Festupa despdchunman chaycuyashpan
Pablupa contran sharcur tucuyta niyargan.

Nircurnami Festuta ruwacuyargan Pabluta
Jerusalenman apasinanpd. 4 Ruwacuyaptinmi
Festo nergan: “Pabloga Cesarea marcachOmi
présu caycan Nogapis sayman aywanapdnami
caycd. > Sayman waquinniquiwan aywashun
ima jusan cashgantapis shimpiyanayquipa.”

6 Jerusalencho juc seménano goyarcur
Festo cuticorgan Cesareaman. Chashganpita
waraynin junagnami despichunman Pabluta
apasergan. 7 Despdchunman Pablo yaycuriptinmi
Jerusalenpita aywag Israel autoriddcuna
Pabluta tumpayargan lutancunata rurashganta.
Sayno tumparpis manami imatapis jusanta
shimpiyédnanpd tariyargansu. 8 Sayno
manacagcunata tumpayaptinmi Pablo nergan:
“Nogaga manami imatapis mana alitaga
rurashcidsu Moisés yachasishgan leycunapa
contranga. Templutapis manami manacagman
churashcéasu. Saynopis Romacho mandamagninsi
emperadorpa contranpis manami imatapis
parlacushcésu.”

9 Festoga tantyargan Jerusalenman Pabluta
cutisiyta Israel autoriddcuna munaycéyashgantami.
Saymi paycunapita ali ricash cayta munar
Pabluta taporgan: “¢Jerusalenman aywayta
munanquicu saycho juzgandpd?” nir.

10 Sayno tapuptin Pablo nergan: “Romacho
mandamagninsi emperadormi gamta
churashushcanqui  pitapis  juzganayquipa.
Saymi  munayyog caycanqui caylachona
juzgamanayquipa. Musyashgayquinopis
manami imatapis mana alitaga rurashcésu
Israel autoriddcunapa contranga. 11 Imatapis

mana alita rurash captéga munayyogmi
caycanqui wanusiménayquipdpis.  Jusd mana
captenga manami pipis munayyogsu caycan

wanusiménanpa. Saymi jusayog cashgéta
manara musyarga entregamanquimansu
Israel runacunaman. Juzgamayta mana

camdpacushpayquega Romacho mandamagninsi
emperadorpa despdchunman apasimay quiquin
juzgamaénanpd.”

12 Sayno niptinmi Festo ydasegnincunawan
wilanacurir Pabluta nergan: “Mandamagninsi
emperador César Romacho juzgashunayquita
munaptiquega canan paymanmi apasishayqui.”

Rey Agripapa naupancho Pablo cashgan

13 Saypita warmin Bereniciwan rey Agripa
mandashgan provinciapita chargan Cesareaman
Festuwan tincunanpd. 14 Saycho goyaptinmi
Festo wilapargan: “Félix yargucur Pablo jutiyog
runata carcilpita manami cacharishgasu.
15 Jerusalencho caycapté mandag cliracuna
y Israel mayor runacunapis manacaydmash
say runa wanusish cananpd. 16 Saymi noga
nergd: ‘Roma autoriddcunaga manami pitapis
lutalaga wanusinsu contrancuna manara
shimpiptenga. Saymi payta shimpiptiquira
musyashd ima jusan cashgantapis.’” 17 Saymi
paycuna chaycaydmuptin waraynin junag
jucla aywargd despdchOman arreglandpa.
Nircur apasimorgd say présuta. 18 Saycho
contrancuna manami imatapis niyargansu noga
yarpashgénoga. 19 Saypa trucanga paycuna
Pabluta tumpayargan costumbrincunata

manacagman churashgalantami. Saynopis
paycuna rimanacuyash wanushgana caycag
Jesus jutiyog runapitami. Pabloga nican say
runa cawaycashganta. 20 Say nishgancunapita
mana tantyarmi Pabluta taporgd: ‘Jerusalenman
apasinita munanquicu saycho cag autoridicuna
arreglayashunayquipd?”  nir. 21 Jerusalenman
aywayta mana munarmi say runa manacamash
Romaman apasindpa. Payga munaycan saychona
mandamagninsi emperador arreglananta. Saymi
jinala présu caycan sayman apasishgayag.”

22 Sayno wilaptin Agripa nergan: “Nogapls say
runa nishganta wiyayta munaycami.”

Saymi Festo nergan: “Munaptiquega waray
gayasimushun pay nishganta wiyanayquipa.”

23 Saypita waraynin junagmi shuntacdydnan
jatun cuartuman yaycuyargan warminwan
rey Agripa, mandag soldaducuna y lapan
autoridacunapis. Sayman lapan shunta-
casquiyaptinnami Pabluta Festo apasimorgan.
24 Chaycasiptinna Festo nergan: “Tayta Agripa,
lapayqui caycho shuntacash caycagcuna. Cay
runa wanusish canantami Jerusalenchopis
y caychopis Israel runacuna munaycdayan.
25 Paycuna sayno munayaptinpis manami ima
jusantapis tarishcdsu wanusish cananpéga.
Sayno carpis quiquinmi manacamash Romacho
mandamagninsi  emperador arreglananpa.
Sauraga pay manacushgannodlami Romaman
apasindpédna cayca. 26 Manard Romaman
apasishpd puntata cartata guelgdman imanir
apasishgatapis emperador musyananpa. Saymi
gamcunata gayasimushcd quiquinta tapurcur

ima yarpaylatapis goydméanayquipd. 27 ;iImanOpatd
juc présuta Roma mandamagninsi emperador-
man apasishwan imanir apasishgansitapis mana
tantyaserga?”

26

Agripapa naupancho Pablo parlashgan

1 Festo sayno niptinmi Agripa nergan Pabluta:
“Imano cashgantapis canan wilayamay.”

Saymi Pablo nergan: 2 “Tayta Agripa, nau-
payquicho car cushicomi. Canan musyanayquipa
wilashayqui Israel autoriddcuna manacagcunata
tumpaycdydmashganta. 3 Gamga musyanquimi Is-
rael runacunaimano cayashgantapisy imapita ri-
manacuyashgantapis. Saymi maslata tantyarcu-
nayquipa canan wilapdshayqui.

4 “Marcdcho y Jerusalenchopis Israel mayécuna
lapanmi  musyayan  wamra cashgépita-
pasa imano cawashgatapis. 5 Saynopis
musyayanmi magta® cashgépita- -pasa  fariseo
runa cashgata. Sayno cashgataga quiquincunapis
wilapdyédshunquimanmi. Waquin runacunapitaga
fariseucuna masmi cumpliyan Moisés
guelgashgan leycunata. Saynoélami fariseo runa
car nogapis lapanta cumplergé.

67 “Tayta Dios unaypita-pasami Israel
runacunata promitergan salvamagninsita
cachamunanpa cashganta. Sayta wila-
cushgdpitamiIsrael autoridacuna présu sariyamash.
Quiquincunapis Israel autoriddcunaga criyiyanmi
salvamagninsita Tayta Dios cachamunanpa

26:5 Waquenga “magta” ninanpa trucanga “mozu” niyanmi.

cashgantaga. Saymi pagasta junagta Tayta
Diosta manacur shuyarayciyan say nishganno
salvamagninsita cachamunanpéa cashganta. Say
salvacogta Tayta Dios mayna cachamushganta

wilacushgépitami chiquiycdydman. 8 Say
cachamushgan salvacogtaga wanuscasiyaptinpis
Tayta Dios cawarisimushgami. Gamcuna

¢manacu criyiyanqui wanushcunata Tayta Dios
cawarisimunanpé cashganta?

9 “Nogapis manara tantyar contricuna
chiquiydmashganndlami ~ Nazaret  marcapita
cag Jesucristuta chasquicogcunata chiquerga.
10 Mandag cliracuna cachamaptinmi Jesucristuta

chasquicogcunata Jerusalencho ascagta
carcilman wichgasergd. Saynolami paycunata
wanusiptinpis: ‘Alimi wanusinqui’ nerga.

11 Lapan sinagogacunacho ascagtami nacaseg
ca Jesusta Négaydnanpd. Fiyupa chiquirmi may-
saypitapis présu sarircur apamog ca.

Jesucristuta imano chasquicushgantapis Pablo
wilapashgan

(Hechos 9.1-9; 22.6-16)

12 “Sayno présu sarimundpdmi aywaycarga
Damasco  marcaman mandag  curacuna
cachayamaptin. 13 Saymi pulan junagno caycaptin
ciélupita nogacunaman chilapydmorgan intipita
masra. 14 Sayno chilapydmuptin lapécuna
tuniyargd. SaychOmi hebreo ididmacho cayno
nimushganta wiyarga: ‘Saulo, Saulo, ¢imanirtd
nogapa contra sharcuycanqui? Sayno rurash-
payquega plcata jaytag torunGpis quiquiquimi
nacanquipd.” 15 Saymi nergd: ‘;Pitd canqui,

taytay?’ Saymi nimargan: ‘Nogaga Jesusmi cayca.
Yéaracamagcunata gaticacharga nogapa contrami
caycanqui. 16 jSharcuy! = Gamta yuripashcéa
canan ricashgayquicunata y tantyasindpa
cagcunatapis wilacunayquipdmi. 17 Canan gamta
cachashayqui Israel runacunaman y mana
Israel runacunamanpis wilacuynéta wilacu-
nayquipd. Wanusiyta munashogniquicunapa
maquinpitami jorgushayquipd. 18 Nishgécunata

wilaptiquimi runacuna tantyacuyanga
jusalicur cawaycdyashganta cacharir noga
munashgdnOna cawaydnanpa. Saynopami

Satanaspa munaynincho cawayashganpita Tayta
Diospa maquinchOna cawayangapa. Nogaman
yaracaydmashpanmi lapan jusancunapita
perdonash cayanga. Saynopami lapanpis
gloriaman char Tayta Diospa naupancho
imayyagpis cushish cawayangapa.’

Jestis mandashganta Pablo cdsucushgan

19 “Jesucristo sayno nicdmaptenga ¢imanirtd
rurdmansu nimashgancunata, tayta Agripa?
20 Saymi wilacuyninta wilapar galaycorga
Damascucho cag runacunata. Nircurmi
wilacorgd Jerusalencho y Judea provinciacho
cag waquin marcacunach0dpis. = Nircur mana
Israel runacunatapis wilapargd jusancunata
cacharir Tayta  Diosninsi munashganno
alicunata rurar cawaydnanpami. 21 Sayta
wilacushgépitami Israel autoriddcuna templucho
présu sarircamar wanusiyta munaydmargan.
22 Présu sarardmaptinpis Tayta Diosninsimi
yanapaycdman yachagtapis mana yachagtapis



HECHOS 26:23 cxXxVii HECHOS 26:31

wilacuyninta wilapdndpd. Nogaga wilacuyca
Moisés y waquin profétacuna guelgayashgancu-
nalatami. 23 Paycuna guelgayargan Tayta Dios
cachamushgan salvacog Cristo wanunanpa
cashganta, nircur lapan runacunapitapis
mds puntata cawarimunanpd cashganta.
Say guelgaraycashgannolami Jesucristo
cawarimorgan Israel runacunata y mana
Israel runacunatapis jusancunata perdonar
salvananpa.”

Jesusman ydracunanpd Agripata parlapashgan

24Pablo sayno wilaptinmi Festo nergan: “jPablo,
aldpa estudiashgayquipitamil6cuyash caycanqui!”

25 Sayno niptinmi Pablo nergan: “Manami
l6cusu caycd. Nogaga juiciOchOmi cayca, taytay.
26 Cay nishgdcunataga lapan runacunapis
musyayanmi. Saytaga tayta Agripapis musyanmi.
Saymi paypa naupancho parlaycdmd mana
mansacuypa. 27 Tayta Agripa, canan nimay. Tayta
Diosninsipa profétancuna niyashganta criyiycarga
¢imanirtd Jesucristo salvamagninsi cashgantapis
wilapté criyinquisu?”

28 Saymi Agripa nergan: “¢Say nimashgalayqui-
wan chasquicundpa cashgantacu yarpanqui?”

29 Niptin nergan: “Imano captinpis noga muna
gampis y caycho wiyamagcunapis ]esucrlstuta
chasquicuydnayquitami. Isanga manami munésu
Jesucristuta chasquicuyashgayquipita nogano
cadinash cayanayquitaga.”

30 Saypitanami Agripa, warmin Berenice,
Festo y saycho lapan jamaraycagcunapis
yargucuyargan. 31 Nircurmi quiquinpura

parlayargan: “Cay runapataga manami ima
jusantapis tarésu wanusish cananpd ni carcilcho
wichgarinanpdpis.”

32 Saymi Agripa nergan Festuta: “Romacho ar-
reglananpd mana manacush captenga cay runata
cacharishwanmi cargan. Cananga imano capt-
inpis Romamanrd apasishun manacushgannoéla
saycho arreglananpéa.”

27
Pabluta Romaman apasishgan
1 Romaman aywayinipa™ captinmi

autoridicuna waquin présucunatawan Pabluta en-
tregayargan capitan Juliuman. Payga caycargan
“Augusto” nishgan trépapa capitanninmi. 2 Saymi
wisdyargd Adramitiupita shamog blquiman.
Say buiqui Asia provinciamanmi aywananpa
caycargan. Pabluta walquinapami Aristarcuwan
aywayarga. Aristarcoga cargan Macedonia
provinciacho cag Tesalonica marcapitami.
3 Cesareapita aywarmi waraynin junag
chdyargd Sidon marcaman. Saychdmi Pabluwan
yachandnacur capitan Julio juc soldddupa maquin-
man churargan reguinacuyashgancunaman

aywananpa: “Reguinacuyashgayquicunaman
ayway imalawanpis yanapdydshunayquipd”
nir. 4 Sidonpita yarguyapténami fiyupa

vientumorgan. Saymi aywayargé Chipre nishgan
isla cuchulanpa, saypa mana aldpa vientuptin.

* 271 Cay libruta guelgag Lucaspis Pabluwanmi Romaman
aywargan.

> Saypita Cilicia y Panfilia simpanpa aywar
chdyargd Liciacho cag Mira marcaman.

6Saychomi capitan Julio tarergan Alejandriapita
shamog buquita. Italiapa yargunanpéna captinmi
say blquiman wisdsiydmargan aywaydandpa.
7 Asca junagtara nacar chayargd Gniduyag.
Saypita aywaycdyashgd cagpa fiyupa vientu
sapdydamaptinmi aywayargd Creta nishgan isla
naupanpa. Saypa aywar pasayargd Salmon marca
naupanpa. 8 Nircurnami chéyargd say islacho
“Buenos Puertos” nishgan marcaman. Say cargan
Lasea marcapita juc ishcay léwanolami.

9 Sayman chéyandpiga asca junagrami naca-
yargd. Saymi tamya tiempo captinna alinasu
cargan saypita pasaydndpd. Saymi biiquicho cag
runacunata Pablo nergan: 10 “Taytacuna, caynola
captenga manami alisu canga caypita aywanan-
sipa. Jinapa aywashgaga buquipis cargapis usha-
cangami. SaynoOla nogansipis capascher usha-
cashwan.”

11 Pablo sayno niptinpis capitanga manami
casorgansu Pablo nishganta, sindga biquiyogta
y biliqui manijagtami césupargan. 12 Paycuna
jucla Cretacho cag Fenice marcaman aywayta
munayargan tamya quila pasashganyag saylacho
goyayanapa. Tamya quila captinmi Buenos
Puertos nishgancho biiqui ichinanpé alisu cargan.
FenicichOshi isanga ali cargan buqui ichinanpa.
Saymi capitan aunergan Feniciman aywayandpa.

Vientuntin tamyapis fiyupa cashgan
13 Aywaydnd cagpa ali vientuptin yarpdyargé:
“Cananmi isanga Feniciman chéashun” nir

Saypita aywayargd Creta isla cuchulanpa.
14 Yarguyashgdpita mdas ratunninta “Euroclidén”
nishgan huracan Cretapita fiyupa vientomorgan.
15 Say huracanmi biiquita apar galaycorgan.
Saymi vientu shamushganpa aywayta mana
atipar biiqui manijagcuna cachapariycuyargan
vientu apashgalanpana bliqui aywacunanpa.
16 Saypita Clauda nishgan tacsha islapa aywar
chiyargd aldpa mana vientushgan cagman.
Saycho segaypa nacarrd garachaypa apashgan
tacsha biiquita wisarcasirmi bliqui jananman
watayargan. 17 Saypitanami wascacunawan
aywaycashgd jatun Dbiliquitana watayargan
mana lacsicdnanpd.  Nircur lamar rurincho
“Sirte” nishgan agushaman chénanta mansarir
bliquita cachapargan vientu apashlanpana
aywacunanpd. 18 Saypita waraynin junagpis
saynOla fiyupa vientumuptinmi apashgan
cargata jitariyargan lamarman. 19 Saypita
waraynin junag saynotla vientumuptinmi
bliquipa  gueruncuna 'y racta télancuna
trucasiyinanp apayashganta lamarman
jitariyargan. 20 Asca junag fiyupa pucutay sapash
captinmi ricacargansu inti ni goyllarcunapis.
Saynéla fiyupa vientumuptinmi cawayandpa
cashgantapis manana criyiyarganasu.

21 Say junagcuna manami  imatapis
micuyargasu. Saymi Pablo nergan: “Taytacuna,
Creta islapita mana yargamunansipa
tantyasishgita  cdsucaydmaptiquega ~ manami
cayjinanpa nacashwansu cargan ni imacunatapis
lamarman jitashwansu cargan. 22Sayno captinpis

ama laquicuyaysu. Manami maygansipis
wanushunsu. Sayno captinpis biiquimi isanga
ushacangapa. 23 Maquincho sararédmag Tayta
Diosmi canan sacay nogaman cachamush
angilninta. Say angilmi yuriparcamar
nimash: 24 ‘Pablo, ama mansariysu. Romacho
mas mandag emperadorpa despachunman
chanquipdmi. Pipis mana wanunanpad gam-
raycumi Tayta Diosninsi salvanga bulquicho
cagcunata.’ 25 Angil sayno nicdmaptenga ama
mansariyaysu, taytacuna. Tayta Diosmanmi
nogaga yéracd. Angil nimashgannolami cangapé.
26 Biiqui ushacaptinpis isla cuchunmanmi lamar
jitarimdshunpd.”

27 Ishcay semédna pdasarcuptinnami Adriatico
nishgan lamarchdna vientu wacman cayman
purisiydmargan.  Pulan pagasno caycaptinmi
bliqui manijagcuna: “Lamar cuchunmannami
ilu chaycansi” niyargan. 28 Sauraga yacupa
jundunninta tupuptin quimsa chunca sogta
(36) metro cargan. Yapay tupuptin ishcay
chunca ganchis (27) metrulana caycargan.
29 Rumicunaman biiqui tacacénanta mansarirmi
bliqui ichinanpd chuscu jatuncaray alaushayog
fiérrucunata watarcur yacuman jitayarga. Nircur
shuyardyargd pasa warashganyagra. 30 Saycho
bliquita ichiseg-tumpala naupagman aywaycur
bliqui manijagcuna tacsha bulquita urdsiyta
munayargan saywan gueshpicuyénanpa. 31 Sayno
yarpaycdyashganta tantyarmi Pablo wilargan
capitantawan solddducunata: “Biliqui manijag-
cunami gueshpicuyta munaycdyan. Paycuna

aywacuyaptenga lapansimi wanushunpa.”

32 Sayno niptinmi pipis mana gueshpiyinanpa
solddducuna tacsha biiqui watarag wascacunata
cusurir lamarman say biiquita jitasquiyargan.

33 Pasa wararcuptinnami runacunata Pablo
nergan: “Micushunna, taytacuna. Ima pdsananpa
cagtapis mana musyar ishcay seméananami
micushcansisu. 34 Cananga valorninsi mana
ushacinanpd micushunna. Manami maygansipis
wanushunpésu.”

35 Nircur lapanpa naupancho Tayta Diosta
manacurir Pablo tantata micur galaycorgan.
36 Saymi Pablo micuycagta ricar waquin
cagpis micuyargan. 37 Say biiquich6ga ishcay
pachac ganchis chunca sogta (276) runacunami
cayargan. 38 Saymi lapan micuyargan pacha
junta. Nircur tacacdnanpa cashganta yarpar bliqui
ancashyananpa apayashgan trigucunatalamarman
jitayargan.

Lamarman bliqui talpucashgan

3940 Pasa warasquiptinnami biiqui manijag-
cuna musyayargansu maycho cayashgantapis.
Lamar cuchunman bilquita yaycasinanpa ali
cashganta ricarnami say chuscu jatuncaray
alaushayog fiérrucunata cacharinanpd watarag
wascacunata cususquiyargan. Nircurmi
timunninta pascarcur bliquita vientu apananpa
cag jatun racta télata wisdsiyargan. Saymi
lamar cuchunman buqui aywar galaycorgan.
41 Aywaycashganchdmi  bliquipa  puntan
agushaman jaticdcorgan. Saymi yacu jaytaycélar
biiquipa guepan cagta paquergan.

42 Saymi solddducuna présucunata wanusiyta
munayargan mana gueshpiydnanpd. 43 Sayno
yarpdyaptinpis Pabluta wanusinanta mana
munarmi capitdn michargan pitapis mana
wanusinanpd. Saymi nadyayta yachag cagcunata
nergan yacu cuchunman yarguyéananpa.
4 Nadyayta mana yachag cagcunatanami
nergan biiqui paquishgan tablacunata saricurcur
paycunapa guepalanta yacu cuchunman
yarguydnanpd.  SaynOpami lapdcuna yacupita
yarguyarga.

28

Malta islacho Pablo cashgan

1 Sauraga lamarpita lapd yargurmi musya-
yargd Malta islacho caycédyashgéta. 2 Saycho tag
runacunaga alimi chasquiydmargan. Saymi tam-
yar alaptin ninata sarircasir gayaydmargan say-
cho mashacuyandpa. 3 Ninaman gaycunanpami
Pablupis rdmacunata shuntag aywargan. Saymi
shuntarcur ninaman gaycuycaptin rdma rurin-
pita culebra yargamur Pablupa maquinta amu-
curcorgan. 4 Maquincho warcaraycagta ricaycur
saycho tag runacuna pasaypa mansacdyashpan ni-
yargan: “jCay runaga runa mayinta imatacher
wanusish! Saycher lamarpita cawaycar yargupt-
inpis desgracia pasaycan.”

5 Culebratanami maquinpita ninaman Pablo
tapshiriycorgan. 6 Saymi lapan ricagcuna
yarpadyargan culebra picashgan venénuwan
jacaylapis jacananpd cashganta o wanunanpa
cashgantapis. Sayno yarpdyaptinpis culebra

canishgan manami imanarganpissu. May hora
imapis mana pdsaptinmi runacuna niyargan:
“jCay runaga Diospis cacuncher!”

7 Say mashacuycdyashgdpita cercanchomi
Publio jutiyog autoriddpa chacrancuna cargan.
Paymi wayinman chdyapté ali chasquiyamargan.
Saymi paypa wayincho quimsa junag goyéyarga.
8 Saychomi Publiupa taytan disenteriawan ansa
car cdmacho fiebriwan jitaraycargan. Saymi
gueshyaycagman yaycuycur payta aliyasinanpd
Tayta Diosninsita Pablo manacorgan. Nircur
paypa jananman maquinta churaycuptinmi
aliyargan. 9 Say runa aliyashganta musyaycur
waquin cag gueshyagcunapis shaydmorgan
Pabluman. SaychOmi lapanta Tayta Diosninsi
aliydsergan. 10 Sayno aliyarcur cushicushpanmi
ali ricaydmargan. Saynolami aywacuyapténa lapan
nistashgécunata puestupdyamargan.

Romaman Pablo chashgan

11 Tamya quilacuna péasashganyagmi Alejandri-
apita shamog biiqui say islacho cargan. Saymi
quimsa quila say islacho tarcur tamya quilacuna
pasaptin say blquiman wisdyargd aywacuyandpa.
Say Dbuquipa umancho laglaypa dibujash
caycargan Cdastor y Polux nishgan diosnincuna.
12 Saypita Siracusaman chaycur saycho
goydyargd quimsa junag. 13 Siracusapitanami
aywayarga lamar cuchulanpa Regio nishganyag.
Vientu ali yanapdydmaptinmi Regiupita ishcay
junaglatana  chdyargd Puteoli marcaman.
14Saychodnami bliquipita yargur tincuyarga waquin
wauguicunawan. Paycuna ruwacayamaptinmi juc

semdna paycunata goydpdyargd. Saypitanami
chaquilapa aywayargd Romaman. 15 Sayman
aywaycdyashgdtami Romacho cag waugui-
panicuna musyayargan. Saymi paycuna
shaydmorgan Foro de Apio nishganyag saycho
taripdyaménanpd. Waquin cagnami Quimsa
Taberna nishgancho shuyardydmargan saycho
tincuydndpa. Paycunata ricaycurmi Tayta
Diosninsita Pablo cushish agradécicorgan.
16 Romaman chaycuyapténami présucunata
entregargan cuartilman. Pablutami isanga juc
wayimanna apargan saycho wichgardnanpa.
Saychomi juc soldado payta ricargan.

Israelrunacunata Romacho Pablo wilapashgan

17 Chdyashgipita quimsa junagtanami Israel
mayor runacunata Pablo gayasimorgan.
Shuntacascaydamuptinnami nergan: “Taytacuna,
manami imatapis lutanta rurashcasu.
Costumbrinsicunatapis manami manacagman
churashcédsu. Lutanta imatapis mana ruray-
captémi Jerusalencho présu sariycamar Israelcho
cag Roma autoriddcunaman entregayamash. 18 Say
autoridicuna tapumarpis manami ima jusétapis
tariyargansu wanusiydmdnanpd. Saymi paycuna
cacharimayta munayargan. 19 Sayno captinpis
Israel autoriddcuna wanusimayta munayamargan.
Saymi manacorga caychord mandag emperador
arreglaménanpd. Sayno manacorgd manami say
wanusimayta munamag Israel mayinsicunata
acusana cashgasu, sinfga paycunapa maquinpita
salvacundpdmi. 20 Lapan Israel runacunandlami
nogapis criyé Tayta Diosninsi salvadorta



HECHOS 28:21 CXXXVi HECHOS 28:26

cachamunanpa cashganta. Say salvadorta
mayna cachamushganta wilacushgalédpitami
caycho présu cayca. Sayta musyasindpdmi canan
gamcunata gayasimushca.”

21 Sayno niptinmi saycho shuntacash
caycag Israel mayor runacuna niyargan:
“Judea provinciapita manami ima cartatapis
chasquiyashcasu imano cashgayquitapis
musyaydndpd. Israel mayinsicunapis cayman
chdmur manami imatapis parlacuyashgasu
gampitaga. 22 Isanga may-saychopis runacuna
parlaycidyan gam yachasishgayquicuna lutan
cashgantami. Saymi lutanta yachasishgayquita
o alita yachasishgayquitapis quiquécuna wiyayta
munaya.”

23 Sayno niyaptinmi juc junag shuntacdyénanpa

jitapdnacuyargan. Nishgan junag
chdmuptinna posddaraycashgan wayiman ascag
shuntacdydmorgan. Saymi tutapita tardiyag

Moisés guelgashgan leycunapita y Tayta Dios-
ninsipa profétancuna guelgayashgancunapitapis
Pablo tantyasergan Jesucristo salvamagninsi
cashganta. 24 Sayno tantyasiptinmi waquin
runacuna Jesusta chasquicuyargan y waquin
runacunana chasquicuyta  munayargansu.
25 Jesucristuta chasquicuyta mana munayash-
panmi aywacuycdyarganna.

Saymi paycunata Pablo nergan: “Rasun
cagtami Tayta Diospa unay profétan Isaiasta Santu
Espiritu tantyasergan cayno guelgananpé:

26 ‘Runacunata ninqui:
“Gamcuna wiyaycarpis manami tantyayanquisu.
Ricaycarpis manami chasquicuyanquisu.”

27 Cay runacunapa shonguncuna chucruyashmi
caycayan.
Saymi rinrincunapis sapacashno caycayan.
Nawincunapis mana ricagno caycayan.
Sayno carmi paycunaga imata yachasishgatapis
tantyacuyansu.
Saymi chasquicaydmansu jusalicuyashganpita
perdonash cayananpi.”™
28 Isalas nishganndlami gamcunapis caycdyanqui.
Saymi cananga mana Israel runacuna
salvacuydnanpd paycunamanna Jesucristupa
wilacuynin chaycan. Paycunami isanga
chasquicuyangapa.”
29 [Pablo sayno yachasishganpitamiIsrael runa-
cuna quiquinpura parlaraycar aywacuyargan.]
30 Ishcay watami Pablo targan arrendashgan

wayicho. Saymanmi pi-maypis watucag
aywag. 31 Saychopis lapan runacunatami
Pablo wilapargan: “Tayta  Diosninsipa

maquincho cawanayquipdga Jesucristutara
chasquicuyay. ~Paymi salvamagninsi caycan”
nishpan. Runacunata yachasiptin manami pipis
michargansu.

* 28:27 Isaias 6.9-10

